
I.- SARRERA. 

 
I.1.- Xedea eta izapidetzea. 
 
Ibarrako udalak 2004ko urtarrilaren 14ko osoko bilkuraren ebazpenaren bitartez plangintzako 
Arau Subsidiarioak berrikusteko lanei ekitea erabaki zuen, Gipuzkoako Foru Aldundiak 1991ko 
otsailaren 5ean hartutako ebazpenaren bitartez onartutakoak, zegokion prozesua abian jarrita. 
 
Prozesua duela hamalau urte baino gehiago hasi zen, eta 2004ko maiatzean diagnostiko bat egin 
zen; 2004ko abenduan plangintza-aurrerakin bat zehaztu zen, honako hauek osatutako taldeak 
idatzitakoa: Mª Mar Sánchez Bermejo, Javier Telleria Elorz eta Rafael Poza Pinto arkitektoek, eta 
Pilar del Valle abokatuak.Dokumentu horiek jendaurrean jarri ziren eta, horren ondorioz, 33 
iradokizun-idazki aurkeztu ziren. 
 
2005eko abenduaren 29an nahitaezko ingurumen-inpaktuaren aurretiko txostena egin zen, eta 
2006an, talde idazlari hark Arau Subsidiario berrien dokumentua egin zuen hasierako onarpena 
jaso zezan. Horretarako, kontuan hartu ziren aurkeztutako hainbat iradokizun eta udalak berak 
adostutako irizpideak.Dokumentu hark, ordea, ez zuen adostasunik lortu, eta plangintza 
orokorra berrikusteko prozesua eten egin zen. 
 
Hala, 2008ko bukaeran, udalak beste talde bati eskatu zion udal-plangintza orokorraren 
prestaketa teknikoa egiteko, Arkigest, S.L. Iskander Atutxa arkitektoak eta Carlos Sistiaga 
abokatuak zuzendutakoari. Talde horrek berriro heldu zion prozesuari. 
 
Hala, 2009ko azaroaren 24an, Plan Orokorraren idazketa gidatu behar duten irizpideak eta 
helburuak berretsi zituen udalak, ordura arte egindako izapideetan eta xede horretarako 
idatzitako laburpen-dokumentu berri batean oinarrituta. 
 
Lanei jarraipena eman zitzaien 2010ean Hiri Antolamenduko Plan Orokor bat egin arte. Udalak 
hasierako onespena eman zion urte bereko abenduaren 20an.  Dokumentuak udalaren behin-
behineko onespena ere jaso zuen 2011ko maiatzean, baina 2012ko apirileko ebazpenaren 
bitartez haren izapidetzea etetea erabaki zen. 
 
Prozesuak bere ingurumen-ebaluazio estrategikoa ere izan du, eta baita ingurumen-inpaktuaren 
ebaluazio bateratuaren azterlana ere Haginpe, S.L. enpresak egindakoa, Reyes Monfort 
biologoarekin lankidetzan; Ingurumen Organo eskudunak Ibarrako Hiri Antolamenduko Plan 
Orokorraren ingurumen-inpaktuaren behin betiko txostena ere egin zuen, hainbat baldintzarekin. 
 
2014ko etenaren ondoren, udalak prozesuarekin aurrera jarraitzea erabaki zuen, eta Santiago 
Peñalba Garmendia eta Manu Arruabarrena Florez arkitektoek eta Mikel Iriondo Iturrioz 
abokatuak zuzendutako taldearen esku utzi zuen prozesua amaitzea. Helburu horrekin, taldeak 
egungo egoerara hurbiltzeko lehen dokumentu bat egin du testuinguru horretan, kontuaren 
egoera aztertuta. Ibarrako hirigintza-etorkizuna orientatzeko eta zehazteko helburuarekin, 
taldeak kontuan hartu beharreko hainbat aukera eta proposamen jaso ditu dokumentuan. 
 
Udalak, aldi berean, Tokiko Agenda 21eko Ekintza Plana izapidetu du, Enea eta Ikertalde 
enpresen ardurapean utzi duena. Planaren inguruan herritarrek parte hartzeko prozesua 
antolatu du, Plan Orokorra egiteari dagokion Herritarrek Parte hartzeko Programarekin 
koordinatuta. 

Horrela, Ibarrako HAPO idazteko prozesuari buruzko “kontuaren egoeraren eta proposamenen 
adierazpenaren” dokumentuak, 2014ko irailean idatzitakoak, honako hauek jasotzen ditu: 
udalerriko Hiri Antolamenduko Plan Orokorra idazteko prozesuari jarraipena emateko behar den 
informazioaren laburpena, egoeraren diagnostiko eguneratua eta hainbat irtenbide eta 
proposamenen zehaztapena, batzuk aurretik egindako dokumentuetan planteatutakoak, beste 
batzuk hasierako onespena jaso berri duen Tolosako Eremu Funtzionaleko Lurralde Zatiko 
Planean aurreikusitakoak, eta beste batzuk sortu-berriak. 
 
Dokumentu horren xedea 2004an abian jarritako prozesua bideratzeko oinarri izatea baino ez da 
izan; egungo egoerari buruz eta egoera horri aurre egiteko sortzen diren aukerei buruz 
eztabaidatzea; eta plan bat zehazteko aukera emango duten oinarriak finkatzea, gero udalaren 
hasierako onespena jaso beharko duena eta dagokion ingurumen-ebaluazioa izan beharko 
duena. 
 
2014ko irailean eta urrian zinegotzi eta udal-teknikarientzako hainbat saiotan udaletxean 
aurkeztu ondoren, udalak, haren edukiaren inguruan herritarrek parte hartzeko prozesua jarri 
zuen abian. 
 
2014ko azaroaren 12an, 19an eta 26an eta abenduaren 9an, herritarrentzako hainbat bilera 
egin ziren herriko kultura-etxean, dokumentua zabaltzeko eta herritarren ekarpenak sustatzeko 
helburuarekin. 
 
Bilera horietan jende ugari izan zen. Jendeak askotariko ikuspegien ekarpenak egin ditu, 
jendearen parte-hartzeaz arduratu den laguntza teknikoak (Enea) abenduko eta urtarrileko 
aktetan jaso dituenak. 
 
Halaber, aldi horretan hainbat proposamen jaso ziren udaletxean udal-antolamenduari 
dagokionez. Beste batzuen artean, Malkorrene-Eskuzarre inguruneari, Julian Gayarre kaleari, 
Gurutzeaga eremuari eta Izaskunen pilotaleku bat egiteari buruzko ekimenak dira 
aipagarrienak. 
 
Aldi berean, harremanak izan dira beste Administrazio batzuekin, jarraitutako prozesuaren berri 
emateko, hura aurrera eramateko jarraibideak balioesteko eta zenbait dokumenturen inguruan 
izapidetzen ari diren proposamenak ezagutzeko, besteak beste, onartu berria den bizitegi-
kuantifikazioari buruzko LAGen Aldaketa edo Tolosaldeko Lurralde Plan Partziala. 
 
Hala, “kontuaren egoeraren eta proposamenen adierazpenaren” dokumentua udalak aztertu 
zuen, eta Ibarrako Hiri Antolamenduko Plan Orokorraren dokumentua eta ingurumen-
eraginaren ebaluazio bateratua idazteko jarraibideak zehazteko 2015eko martxoaren 31ko 
udalbatzari bide eman zion, udalaren hasierako onespena jaso zezaten eta jendaurrean egon 
zitezen. 
 
Jarraibide horietatik abiatuta, 2016ko otsailean, Plan Orokorra izeneko dokumentua egin zen. 
2016ko maiatzaren 26an hasierako onespena eman zitzaion udalaren osoko bilkuran, zegozkion 
baldintzekin, hain zuzen ere, udal zerbitzu teknikoek egindako hirigintzako arau orokorren gaineko 
zenbait birdoitzerekin.  

Zerbitzu horiek, gehigarri gisa, Udalak Plan Orokorrari buruz egindako hizkuntza-inpaktuaren 
ebaluazioaren azterketa erantsi zuten, apirilaren 7ko Euskadiko Toki Erakundeei buruzko 
2/2016 Legean eta, bereziki, 7.7 artikuluan xedatutakoaren arabera.  

Aipaturiko onespena eta dokumentua 45 eguneko epean jendaurrean edukitzeko erabakia 
prentsan eta 2016ko ekainaren 15eko 113 zenbakiko Gipuzkoako Aldizkari Ofizialean argitaratu 
ziren.  

Udaletik igorritako dokumentazioaren arabera, jendaurrean edukitzeko epean hamalau (14) 
alegazio-idazki aurkeztu etabehar bezala aztertuziren. 
 
Udalak, bestalde, beste Administrazio batzuen txostenak eskatu zituen espedienteari buruz, 
bakoitzaren eskumenen arabera, eta sektoreko lau txosten jasotzen dituzten bost idazki jaso 
zituen. Gai hauek dira txosten horien xedea: telekomunikazioak, errepideak, kultura-ondarea 
eta aireko zortasunak. Dagoeneko baloratu dira. 
 
Prozesuan zehar harremanetan egon ziren udala eta URA. 2016ko azaroaren 2an Plan 
Orokorrari buruzko lan-bilera egin zuten. Bilera hartan, udal-proiektuari buruzko iritzia azaldu 
zuen URAk. 
 
Halaber, Planaren hasierako onespenaren aurretik, txostena egiteko eskatu zitzaion Ingurumen 
Organoari eta, honek, Planaren ingurumen-inpaktuaren atariko txosten berria egin du. Txostena 
2016ko abuztuaren 4an jaso zen udaletxean eta bere edukia ere kontuan hartu da prozesuan.  
 
Gainera, Herritarrek Parte-hartzeko Programarekin bat etorriz, udalak Plan Orokorraren 
proposamena zabaldu zuen. Hala, beste ekimen batzuen artean, Planari buruz informatu eta 
eztabaidatzeko bi hitzaldi egin ziren udaletxean bertan 2016ko ekainaren 28an eta 30ean, 
euskaraz eta gaztelaniaz. Herritarrek parte hartu zuten hitzaldietan.  
 
Udalak, bestalde, herritarren kontsultei erantzun zien, eta harremanetan jarri zen alegazio-
idazkiak izenpetu zituztenekin.Hori guztia irtenbide egokienak bilatzeko eta erantzun aproposak 
aurkitzeko xedez egin da, interes publiko orokorrari eta udal-proiektuaren helburuei erreparatuz 
beti ere. 
 

Aldi berean, indarrean dauden Ibarrako Arau Subsidiarioen Aldaketa bat izapidetu da, hain 
zuzen ere, Apatta-erreka esparruari buruz. Udalak behin-behinekoz onartu ondoren, EHLAB-
ren aldeko txostena ere jaso du eta Gipuzkoako Foru Aldundiko Diputatuen Kontseiluak behin 
betiko onespena eman dio. 
 
Hala, denbora horrek prozesua eta, ondorioz, udal-proiektua heltzen lagundu zuen, 
proiektuaren bideragarritasun-baldintzak hobetuz. 
 
Jendaurrean edukitzeko izapidea egin ondoren, Udalak eskatuta, egindako lanen jarraipen-
batzordeetan proposatutako jarduera-lerroei erreparatuta prozesua behar duen heldutasun-
mailara iritsi zela iruditzen zitzaionean, 2017ko otsailean behar zen dokumentazio guztia idatzi 
zen aurkeztutako alegazioak eta, Plan Orokorraren hasierako onespenaren ondoren, hura 
izapidetzeko prozesuaren jarraipenean gertatutako guztia baloratzeko xedez. 
 
Hala, 2017ko martxoaren 30eko osoko bilkuran, berriz ere aho batez, udalak behin-behinekoz 
onetsi zuen Plan Orokorra prozesutik ondorioztatutako guztiarekin bat etorriz. 

Ondoren, udalak Ingurumen Organoari eta EHLAB-ri igorri zien espedientea.  

Hala, Ingurumen Organoak ingurumen-inpaktuari buruzko behin betiko txostena egin zuen 
2017ko irailaren 7ko datarekin, baldintza jakin batzuk ezarriz. 
 
Halaber, EHLAB-ek zegokion txostena egin zuen 2017ko irailaren 20an, bere baldintzekin. 
Txostenean sartu zituen Eusko Jaurlaritzako Nekazaritza eta Abeltzaintza Zuzendaritzak, Eusko 
Jaurlaritzako Etxebizitza Lehendakariordetzak, Eusko Jaurlaritzako Kultura Ondarearen 
Zuzendaritzak, URA-Uraren Euskal Agentziak, Kantauriko Konfederazio Hidrografikoak eta 
Hegazkintza Zibilak egindako txostenak ere. 
 
Hori guztia jaso eta txostenak aztertu eta aintzat hartu ondoren, 2017ko urriaren 30eko saioan, 
udalak erantzuna eman zien aipatutako txosten eta baldintzei eta 2017ko azaroaren 27an 
Gipuzkoako Foru Aldundira igorri zuen espedientea behin betiko onespena emateko xedez. 
 
Espedientea aztertu ondoren, Diputatuen Kontseiluak Plan Orokorrari behin betiko onespena 
ematea erabaki zuen 2018ko otsailaren 20an, dagokion ebazpenean ezarritako baldintzen eta 
testu bategina idazteko errekerimenduaren kalterik gabe.Horren guztiaren arabera, dokumentu 
hau da aipaturiko testu bategina eta erantzuna emango dio Arau Subsidiarioak berrikusteko 
prozesuari, kontuan hartuz informazio eguneratua eta egindako diagnostikoa, horiei buruz 
udalak eta herritarrek duten iritzia, irtenbide eta soluzioen analisia eta Tokiko Ekintza Planaren 
inguruko udal-ekimenaren barruan gertatzen den guztia.  
 
Ildo horretatik, hainbat irtenbide kontuan hartu ondoren, Plan Orokorraren proposamena 
zehazten du berorren idazketak, hau da, udalerriaren etorkizun hurbileko proiektua. 
 
Orain arte jarraitutako prozesuaren emaitza da Plana eta udalak eta Diputatuen Kontseiluak 
berretsi beharko dute Gipuzkoako Aldizkari Ofizialean argitaratzeko eta indarrean sartzeko.  
 
Dokumentu hori egiteko orduan, lanak zuzendu ditugunokin batera, taldea osatzen dutenek 
lagundu duteeta baita Udaleko Zerbitzu Teknikoek eta Udalbatzak ere, dokumentuaren 
garapenean izandako aurrerapenak pixkanaka-pixkanaka eta aldiro-aldiro ezagutuz eta berretsiz. 
 
Diziplinazko testuinguruan formulatu da dokumentua. Lurralde Antolamenduaren esparruan,  
Tolosako Eremu Funtzionaleko Lurralde Zatiko Plana (Tolosaldeko LZP) sustatu da, eta 
testuinguru horretan, Ibarrako udalak alegazioak aurkeztu ditu. 
 
Ibarrako udalaren jarraipenarekin eta gidaritzarekin formulatu da dokumentua, hurrengo 
hamarkadarako udal-proiektutzat jotzen baitu Plan Orokorra. 
 
Dokumentu honetan prozesutik ateratako guztia bategin da eta, bereziki, udalaren hasierako eta 
behin-behineko onespenetatik, Ingurumen Organoaren eta EHLAB-ren behin betiko txostenetatik 
eta arloko txostenetatik ondorioztatutako erabakiak eta baldintzak. Gainera, nahitaezko 
ingurumen-ebaluazioa (memoriako 1.3 dokumentuan), nekazaritza-ebaluazioa (memoriako 1.3 
dokumentuan) eta hizkuntza-inpaktuaren ebaluazioa (memoria honetako IV. eranskinean) dituzte. 
 
Dokumentu honetan, gainera, aurkitutako akatsak zuzentzen dira. Horrez gain, Hiri Arau 
Orokorren zenbait artikuluen idazketa zehazten da ere (34, 75 eta 148 artikuluak, hain zuzen). 
Plana gazteleraz idatzi da eta euskarara itzuli da. 

I.2.- Lurralde-eremua eta bere eboluzioa 
 
I.2.1.- Sarrera 
 
Plan Orokorrak Ibarrako udalerri osoa du xede.Ibarra Uzturre mendiaren hegoaldeko magalean 
dago, Zelai ibaia (Elduain eta Berastegi ere esaten zaiona) Oria ibaiarekin bat egitera doan 
tokian; 504 hektareako azalera du, 79 m-ko kota baxueneko haranetik hasi, eta ia 700 m-ko 
Zenteno eta Muñoki mendien gailurretaraino. 
 
Eremuaren zenbakizko lehen erreferentzia horiek udalerriaren tamaina txikia eta bere topografia 
berezi eta malkartsua adierazten dute, malda handiko eta hegoaldera orientatutako hegala 
protagonista dutenak. 
 
I.1 eta I.2 planoetan modu grafikoan identifikatzen da udalerriak Gipuzkoan eta Tolosaldean duen 
kokapena, hurrenez hurren. 
 
I.1 eta I.2  planoetan erakusten den bezala, udalerriak Tolosarekin eta Billabonarekin egiten du 
muga iparraldean, Berrobi, Belauntza eta Leabururekin hegoaldean, Tolosarekin mendebaldean 
eta Berastegirekin (Eldua) ekialdean; udalerriaren hiriguneak, Tolosako hirigunearekin batera, 
Tolosako Eremu Funtzionalaren erdigunea osatzen du, udalerri txiki askok osatutako eskualdeko 
hiri nagusi gisa. 
 
Ibarran, bestalde, 2016ko urtarrilaren batean, udal-datuen arabera, 4.265 lagun bizi dira, Zelai 
haranean kokatutako hirigunean bizi direnak gehienak. 2017ko abenduaren 31n, biztanle-kopurua  
4.172r jaitsita zegoen, hein handi batean bizitegi-eskaintzarik ez egoteagatik, indarreko plangintza 
agortzearen eta Plan Orokorra egiteko prozesu luzearen ondorioz. 
 
Plan Orokorrak hartzen duen lurraldean, interes-gatazkak bateratu behar ditu, eta lehentasunak 
zehaztu behar ditu berorrek hartzen duen denbora-mugan, interes publikoko gaiei erantzuna 
emateko. Xede horretarako, sakon aztertu da lurralde hori. 
 
I.2.2.- Lekua.Ikuspegi geografikoa eta historikoa. 
 
Udalerria Zelai ibaiak zeharkatzen du ekialdetik mendebaldera, eta baita GI-2130 (Tolosa-
Berastegi) errepideak ere.Bi elementu horiek hainbat zatitan banantzen dute udalerria eta, ibaiaren 
ertzen eta errepidearen bi aldeen arteko harremana baldintzatzen dute eta, batzuetan, baita 
oztopatu ere.Bestalde, hiri-garapen gehienak ibarrean ezarri dira (baita ibarraren aldamenean ere), 
eta baita isolatuta ere, asentamenduaren zatiketa eta hiri-jarraitutasunaren falta are eta 
nabarmenago eginez. 
 
Udalerriaren zatirik handiena (% 88 inguru) landa-izaerakoa da.Ibai-ibarrean aprobetxamendu 
intentsiboko baratzetarako eta/edo haztegitarako lurrak hiri-garapenekin nahasita egotea 
berezitasun esanguratsuenetarikoa da, kontuan hartuta nekazaritza-balio handiko lurrak direla. 
Bestalde, hiri-asentamenduen jarraitutasun-faltaren arrazoietako bat ere bada. 
 
Hiri-eremutik kanpo, Zelai ibaiaren iparraldean, Uzturre mendiaren hegalean, udalerriak malda 
handiak ditu, % 30etik gorako batez besteko aldapa dutenak. Izaskungo landa-asentamendua 
salbuespena da.Hegoaldean, aldiz, Molpoido eta Egialde auzoetako mendi-hegalek malda 
leunagoak dituzte. 
 
Apatta Erreka industria-asentamendua ere hegoaldean dago, Tolosa eta Leaburu udalerrietan 
hedatuta. 

Ibarra XIX. mende-hasieran (1802) sortu zen, beraz, udalerri "gaztea" da. Udalerriaren garapen 
esanguratsuena “eztanda” moduan gertatu zen, 1960tik 1975era bitartean, hain zuzen ere, lan-
arrazoiengatik Gipuzkoara etorritako jendea hartu zuenean. Jendea San Ignazio, Gaiarre, Guridi, 
edo Uzturre auzoetan jarri zen bizitzen… hasiera batean ia bizitegi-eskaintza soilik zutenetan (lo-
auzoak). 
 
Ondorengo irudian, Foru Aldundiaren 1954ko ortofototik ateratakoan, Zelai ibaiaren ibarrak Ibarran 
zuen garapen-maila ikusten da. 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
   

IBARRA:1954ko ortofotoa (Gipuzkoako Foru Aldundia). 

Lanketa propioa:Asentamenduen, ibai-ibilguen eta errepideen esanahia. 

 
 

Baserri isolatuez gain, hiru asentamendu txiki baino ez zeuden garai hartan: San Bartolome 
elizaren inguruan kokatutakoa, ibaiaren ezkerraldean; handik hurbil, Berastegiko errepidearen 
aldamenean kokatutakoa; eta Berastegi eta Leaburuko errepideen bidegurutzean kokatutakoa, 
hainbat industria eta, bereziki, paper-fabrika hartzen zituena. 
 
Irudi hori, lehen aipaturiko 1960tik 1975era bitarteko garapenaren aurrekoa dena, egungo 
egoerarekin alderatzeak argi eta garbi adierazten du harrezkero izan den aldaketa.Ohar horri 
erreparatzea komeni da, gakoa baita ordutik hona oinordetzan hartutako eta konpondu gabeko 
egoeraren diagnostikorako. Egoera hori orain arte egindako plangintza orokorreko bost 
dokumentuak egiteko lanen testuinguruan hartu da kontuan, baina batean bakarrik lortu da behin 
betiko onartzea, hainbat arazoren soluzioa airean utzi bada ere.Aurrerago aipatuko ditugu horiek. 

ibarreko ustiapenekin jarraitzen dute.XVI. mende-bukaeran eraikitako elizak, Zelai ibaia 
zeharkatzen duen zubiaren ondoko ataurreetako urbanizazioak eta Zubiaurre, Donperu eta 
Txontxo etxeek plaza bat eratu zuten bere garaian, garai hartako landa-kokaleku txikietan 
ohikoa zena. 
 
Harrezkero, une bakoitzean hartutako erabakiei erantzunez, bi eredu nabarmeni jarraituz egin 
da Ibarraren eraikuntza: lehenengoa GI-2130 Berastegiko errepidearen aurrean (Euskal Herria 
kalea) eraikitzea eta bigarrena poligono isolatu eta independenteak eraikitzea, batzuk ibarrean 
(San Ignazio eta Uzturre) eta beste batzuk mendi-hegaletan (Gaiarre eta Guridi). 
 
Ibarreko baratzeak (Ezeizaenea, Errekondoenea, Zume, Montes, Arane, Zaldune, Ibategi…) 
babestekoa izan da erabili den irizpidea, eta emaitza lehendik dauden baratzeak, berotegiak eta 
hazitokiak babestea izan da baina, aldi berean, hiri-egituraren arrastorik txikiena ere ez izatea, 
hiri-bilberik ez izatea, elkargune irisgarririk ez izatea, hirigunea eta ibaia erlazionatzeko eta 
integratzeko elementu nabarmenik ez izatea; eta horren ondorioz, mugikortasun-arloan eta, 
bereziki, oinezkoen eta bizikletarien mugikortasun-arloan problematika argia izatea. 
 
Kontu berezia da hori ere, gelditzea eta gogoan hartzea merezi duena. 
 
Gauzak horrela, hiri-kokalekuak ez du nortasun unitariorik, ez duelako hiri-jarraitutasunik; 
horrek lagundu egiten dio Ibarrari lo-hiriaren izaera izaten eta bere hiri-ingurunean elkarren 
artean isolatutako eremuak izaten.Dena den, udalerria espazio libre publiko urbanizatuz eta 
ekipamenduz hornitzeko udalak egindako ahaleginak egoera hori neurri batean zuzentzea lortu 
du. 
 
Nolanahi ere, ikusitako ahuleziak aukera gisa aurkezten dira.Orain arte gehien bat baratzeek 
okupatutako espazioa babesteak soluzioak eskain ditzake ikusitako problematika konpontzeko, 
baldin eta lehentasuntzat jotzen bada. 
 
Ibarretik kanpo, bestalde, industria-kokalekuak egin dira, bai Molpoidon, GI-3212 Leaburuko 
errepidearen ondoan, eta bai Okobion, GI-3211 Belauntzako errepidearen ondoan; eta oraindik 
orain, Apatterrekan, sarbide zuzenarekin N-1etik GI-2130-A errepidean barrena; denak Zelai 
ibaiaren hegoaldean. 
 
Azkenik, udalerriak kokaleku isolatuak ere baditu, hasiera batean baserri sakabanatuak zirenak, 
bai Zelai ibaiaren iparraldean eta bai hegoaldean. Baserri horien aldamenean etxebizitza 
isolatuak eraiki dira, eta baita etxebizitza-blokeren bat ere, eta Izaskungo ermitaren inguruan 
nolabaiteko eraikin-pilaketa sortu da. GI-3421 errepidetik iristen da auzora, eta aparkaleku 
urbanizatu bat ere badu. 
Biztanleriaren banaketari dagokionez, % 95 baino gehiago hirigunean bizi da. Udalerriko 
etxebizitzen % 95,5 ere hirigunean dago.Izaskun eta Orietapea auzoetan 48 etxebizitza daude; 
Molpoidon eta Egialden, bestalde, 32 etxebizitza daude; udalak emandako datuen arabera, 
2014ko uztailari dagozkionak, 80 etxebizitza horietatik 15 hutsik daude, hau da, % 18,75. 
 
Horiek horrela, etxebizitzako batez besteko okupazio-ratioa 2,53koa da hirigunean eta 3,01ekoa 
landa-ingurunean. Etxebizitza okupatuko batez besteko indizea 2,55 biztanlekoa da, gutxi 
gorabehera (Gipuzkoako batez bestekoa 2,51 biztanlekoa da etxebizitza okupatuko).Indize 
baxua da, azken urte hauetan nabarmen murriztu dena, aurrerago azalduko den bezala. 
 
Bestalde, udalak emandako 2014ko datuen arabera, etxebizitza hutsen kopurua 168 unitatekoa 
bada ere, kopuru hori ez dator bat udalerrian benetan hutsik dauden etxebizitzekin, horietako 
batzuk okupatuta daudelako, beste erabilera batzuekin, erroldatu gabeko biztanleekin edo baita 

beste mota bateko egoerekin ere.Dena den, kopuru hori udalerriko etxebizitza-parkearen % 9 
baino ez da, oso esanguratsua ez den kopurua.Kopuru hori Tolosaldekoarekin (% 17) eta 
Gipuzkoakoarekin (% 14,5) alderatzeko modukoa da. 
 
Nabarmentzekoa da azken urte hauetan etxebizitza berriaren eskaintzarik ez izateak bi 
fenomeno eragin dituela: bata positiboa, lehendik zegoen etxebizitza hutsa okupatzekoa; 
bestea negatiboa udalerriarentzat, gero ikusiko den bezala, gazteek herritik alde egitekoa.  
 
XX. mende-hasieran 725 biztanle zituen Ibarrak. Hiru lehen hamarkadetan hamar urtean 
behingo % 9ko batez besteko erritmoan hazi zen, eta ondorengo hiru hamarkadetan hamar 
urtean behingo % 16 eta % 20 arteko erritmoan.Hala, 1960ko biztanle-erroldaren arabera, 
Ibarrak zuzenbidezko 1.541 biztanle zituen, beraz, 60 urte behar izan zituen biztanleria 
bikoizteko. 
 
Berez etengabea eta garrantzitsua zen hazkunde hori txiki geratu zen hirurogeiko hamarkadan 
gertatu zenaren aurrean, izan ere, Ibarrako biztanle-kopurua bikoiztu eta 3.108 biztanleraino 
iritsi zen. Aldameneko Tolosa hiribilduko biztanle-kopurua, bestalde, 2.392 biztanletan hazi zen, 
hori % 15eko hazkundea besterik ez bazen ere. 
 
Fenomeno horrek, fenomenoa gertatzeko moduarekin batera, lehen azaldu den bezala, goitik 
behera aldatu zuen udalerriaren izaera epe labur horretan. Ibarrak, ordea, erantzun egin zien 
une hartan sortu zitzaizkion erronkei eta Tolosaldera iritsitako etorkin asko hartu zituen. Horrek 
eragina izan zuen alderdi soziologikoetan eta linguistikoetan, hirien eraketari lotuta egon ohi 
direnetan, baina Ibarrak konpontzen jakin du, pixkanaka-pixkanaka. 
 
Hazkundea ez zen geratu 1970ean, eta antzeko erritmoan jarraitu zuen hurrengo bosturtekoan, 
1975ean 4.037 biztanlera iritsi zelarik. Logikaz, biztanleriaren gehikuntza-ehunekoa murrizten 
joan zen. 
 
1960-1975 aldian Ibarrara iritsi ziren etorkin gehienak Gaztela eta Extremadurakoak ziren, hau 
da, gaztelaniaz hitz egiten zuten erkidegoetakoak. 
 
Ondorengo urteetan biztanle-kopuruak gorako joerari eutsi zion eta 1981ean 4.392 biztanlera 
iritsi zen eta 1986an 4.570era. Urte hartan joera alderantzikatzen hasi zen. 
 
Hala, ondorengo hamabost urteetan biztanle-kopuruak behera egin du pixkanaka-pixkanaka, 
2001ean 4.208 biztanlera iritsi arte. Azken 15 urte hauetan kopuru horren inguruan mantendu 
da, bai Gipuzkoak eta bai Tolosak hazkunde esanguratsuak izan dituzten arren (ia % 5 eta % 7 
baino gehiago, hurrenez hurren, 2001-2011 aldian). 
 
2011ko erroldaren arabera, udalerriko biztanle-kopurua 4.229 biztanlekoa zen. 
 
Bestalde, 2013ko urtarrilaren 1ean, Ibarrako Udal Erroldaren urteko berrikuspenari buruzko 
EINen iturri ofizialak (abenduaren 20ko 1016/2013 ED) 4.268 biztanleko kopurua ematen du (% 
51,4 gizonezkoak eta % 48,6 emakumeak); Bestalde, 2013ko abenduaren 31n, Udal Erroldako 
datuen arabera, 4.257 biztanle zituen eta 2016ko urtarrilaren 1ean eguneratutako udaleko 
datuen arabera, 4.265 biztanle. 
 
Lehen esanda bezala, azken zazpi urte hauetan bizitegi-eskaintzarik ez egoteak eragin du 
biztanle kopurua Tolosaldean antzeko ezaugarriak dituzten udalerrietan adina ez haztea. Hala 
ere, esan behar da, eutsi egin diola azken 15 urte hauetan. 

Lehen adierazi den bezala, biztanle gehien hiribilduko hirigunean pilatzen dira (% 95,5), izan 
ere, biztanleria sakabanatua ozta-ozta iristen da guztiaren % 4,5era.Egungo Egialde, 
Izaskunburu, Molpoido eta Orietapea landa-auzoetan udalerriko biztanleen % 0,9, % 1,5, % 0,6 
eta % 1,5 bizi da, hurrenez hurren. 
 
Arestian azaldutako guztiak oso modu adierazgarrian erakusten du udalerriaren etorkizuna. 1960-
1975 aldian aldaketa gogorra bizi ondoren, egoera egonkortu egin da eta, aldaketa haiek gainditu 
ondoren, etorkizuneko erronka berriei aurre egin behar zaie behar adina integratutako 
biztanleriarekin. 
 
Dena den, arestian esandakotik kontuan izan behar da ekipamendutarako, etxebizitzatarako eta 
industrialak ez diren hirugarren sektoreko garapen berrietarako lurzoru-eskaintza urria dela, 
Tolosakoarekin eta, oro har, Gipuzkoakoarekin alderatuta, azken urte hauetan Ibarran ikusitako 
portaera desberdinaren jatorria. Izan ere, Tolosak nahiz Gipuzkoak biztanle-kopurua handitu dute 
eta Ibarrako gazteek, aldiz, udalerritik kanpo aurkitu dute etxebizitza eta bizilekua. Horregatik, esku 
artean dugun Plan Orokorra idazteko testuinguruan, bai udalak eta bai herritarrek kontuan izan 
dute hori guztia, Ibarrarako etorkizuneko proiektuari buruzko erabaki egokiak hartu ahal izateko. 
 
Orain arteko informazioa, eta baita gero emango dena ere, Eustaten eta Eusko Jaurlaritzaren 
biztanleriari buruzko datu estatistikoetan oinarrituta eta gaiari buruzko udal-informazioa gehituta 
osatu da. 
 
Bestalde, 2011ko erroldan jasotakoari erreparatuta, udalerriko etxebizitza-kopurua 1.847 
unitatekoa da. Horietatik okupatuta daude bizitegi-erabilerekin 1.604. Horrek, etxebizitza okupatuko 
2,64 biztanleko indizea ematen du, Gipuzkoako batez bestekoa baino handiagoa.Baina azken 
datuen arabera, guztira 1.858 etxebizitza dira (ia-ia kopuru bera) eta 1.668 etxebizitza okupatuak 
(dezentez gehiago). Etxebizitza okupatuko 2,55 biztanleko indizea ematen du horrek, udalak 
emandako azken datuen arabera mantendu egiten dena. Lau urtetan soilik ia 0,1 puntu jaisteak ere 
azken urte hauetan Ibarran zer gertatu den erakusten du: etxebizitza berrien eskaintzarik ez 
egoteak hutsik zeudenak okupatzea eragin duela eta, ondorioz, lehen azaldu den bezala, 
Gipuzkoakoa eta Tolosaldekoa baino etxebizitza hutsaren indize askoz txikiagoa duela Ibarrak. 
 
Nolanahi ere, ratio horren eboluzioa nabarmena izan da 1960-1975 alditik aurrera. Ordutik hona 
asko murriztu da ratioa, landa-izaerako gizartea hiritarragoa bihurtu delako eta familiaren tamaina 
txikitu egin delako eta, ondorioz, herritarren eskaerari erantzuna emateko beste tipologia bateko 
etxebizitzen premia sortu delako. 
 
Hala, 1991n, indize hori etxebizitza okupatuko 3,02 biztanlera jaitsi zen, eta ondorengo 10 urteetan 
0,30 puntu jaitsi zen (2,72 puntu 2001n), eta 0.08 puntu ondorengo 10 urteetan.Horrek erakusten 
du etxebizitzen okupatzaileen batez besteko kopuruak jaisten jarraitzen duela eta, Gipuzkoan eta, 
oro har, Europa osoan gertatzen ari dena ikusita, jaisten jarraituko duela aurreikusten dela. Izan 
ere, familia-ereduen aniztasunak etxebizitza-unitate bakoitzaren murrizketa drastikoa dakar eta 
gaur egun Ibarrak duena baino ratio txikiagoak dituzte.Nolanahi ere, etxebizitza okupatuko ratioa 
2,55 biztanletan kokatu ondoren, datozen urteetan astiroago jaitsiko dela uste da, hori Plan 
Orokorrean egiten den proposamenaren baitan ere egongo den arren. 
 
Etxebizitzak okupatzeko moduan eta bizitzeko moduan izandako kultura-aldaketa garrantzitsu hori 
izan da azken urteetan etxebizitzen gehikuntza biztanleriarena baino askoz handiagoa izatearen 
arrazoia, Ibarran ikusten den bezala. 1991tik 2011ra bitartean biztanle-kopurua % 5 murriztu zen 
eta etxebizitza okupatuen kopurua, aldiz, % 27 hazi. 

Orain arte azaldutako datuek, bestalde, bizitegi-erabilerarik ez duten etxebizitzak 2011ko 
erroldan etxebizitza guztien % 13,16 direla erakusten dute, 2001ean ikusitakoaren antzeko 
proportzioa (% 12,93) dena, baina 1991n ikusitako ratioa (% 14,73) baino baxuagoak 
biak.Kopuruari dagokionez, 243 unitate dira, baina ezin da esan denak etxebizitza hutsak 
direnik, horietako batzuek beste erabilera batzuk dituztelako edo erroldatu gabeko biztanleek 
okupatzen dituztelako; baita beste mota bateko egoerak sortzen direlako ere (beste jarduera 
batzuek okupatuta, birgaitze-lanetan edo horien premian, batez ere landa-ingurunean...).Udalak 
emandako azken datuen arabera (2014ko uztaila), okupatu gabeko etxebizitza-kopurua 
nabarmen txikiagoa da eta 168 unitatetan ebaluatu da, hau da dauden etxebizitza guztien 
(1.858) % 9 gutxi gorabehera. 
 
Lehen ere aipatu den bezala, kopuru hori ez da oso handitzat jotzen, etxebizitzak okupatzearen 
onura orokorraren kalterik gabe; horregatik, uste da, udalerriko etxebizitza hutsetan esku 
hartzeak ez duela eragingo etxebizitza-eskaintza efektibo garrantzitsurik. 
 
Lehen hurbilketa orokor horren ondoren, datuek erakusten dute azken 15 urte hauetan, 
birgaitutako etxebizitzak alde batera utzita, udalerrian 79 etxebizitza berri besterik ez direla 
eraiki, urteko 5 etxebizitza. Hori oso eskaintza txikia da, eta emantzipatzeko adinean dauden 
herriko biztanle batzuek bizitzen jartzeko beste herri bat aukeratzearen arrazoia.Etxebizitza-
produkzio horrek 1,25 etxebizitzako ratioa eragiten du mila biztanleko eta urteko, garapen 
jasangarri baterako zentzuzkotzat eta propiotzat jo daitezkeen ratioekin alderatuta, 4 eta 6 
etxebizitza artean mila biztanleko eta urteko, nahikoa ez dena. 
 
Aurreko hamarkadan (1991-2001) gertatutakoa aztertzen badugu, 299 etxebizitza berri eraiki 
zirela ikusiko dugu, hau da, 30 bat etxebizitza urteko eta, ondorioz, 7 etxebizitza inguruko ratioa 
mila biztanleko eta urteko, lehen aipatu den erreferentziako balioa baino zerbait gehiago. 
 
Azkenengo bi behaketa horiek, garapen berrietako etxebizitza berriak sortzeko udal-plangintzan 
eskaintzarik ez egotean justifikazioa aurkitzeaz gain, krisiaren eraginari erantzuten dion egoera 
bat adierazten dute.  
 
Hori ikusita, eta bizitzen ari garen krisiak eragiten dituen ziurgabetasunen kalterik gabe, 
plangintzak, azken urte hauetan ikusitako joera aldatzen lagundu dezaketen soluzioak bidera 
ditzakeela egiaztatu da. Hori da, hain zuzen ere, Ibarrako udalak eta herritarrek markatutako 
bidea, udalak abian jarri duen plangintza berrikusteko aukera justifikatzen duena. 
 
Gaur egun ikusten da bizitegi-eskaintza hutsaren hurrengoa dela (indarreko Arau Subsidiarioak 
ia % 100 egikarituta daude) eta, aldi berean, eskaria ere urria dela egungo egoeran, batez ere 
finantzaketa lortzeko arazoengatik, baina dagoen premiaren kalterik gabe. 
 
Ondorengo taulak deskribatzen du udalerriko etxebizitzaren egungo egoera: 
 

ETXEBIZITZA 
(udalerriko datuak 2014ko uztailean)

 

Kokapena 

 

Etxebizitzak 

guztira 

 

Bizitegi-

erabilerarik 

gabeko 

etxebizitzak 

 

Biztanleak 

 

Biztanleak/etx. 

okupatuko 

 

Bizitegi-

erabilerarik 

gabeko 

etxebizitzen % 

 
Udalerria 
guztira 

 
1.858 

 
168 

 
4.310 

 
2,55 

 
9,00 

Bestalde, adierazten da, landa-ingurunean, bai okupazio-maila eta bai etxebizitza hutsen 
ehunekoa hirigunekoak baino handiagoak direla. 
 
Sektore ekonomikoei eta jarduerei dagokienez, XIX. mendera arte, Ibarrako ekonomia-jarduera 
nagusia landa-jarduera soila eta ingurunearekin zerikusia zuena izan zen, karobien eta 
burdinolaren bat edo besteren salbuespenekin.Ordutik hona ezarri dira udalerrian hainbat industria, 
esaterako, paper-fabrika edo botoi-fabrika, Zelai ibaiaren ibarrean, Tolosako hirigunetik hurbil; aldi 
berean, horien ondoan baratze handiek jarraitzen dute nekazaritza-jarduera finkatuz. 
 
Industrializazioa eta udalerrian eta ingurune hurbilean hark izan zuen garapena izan ziren etorkinak 
erakartzearen eta Ibarra garatzearen arrazoia. 
 
Denborak aurrera egin ahala, aurreneko industria-jarduera haiek zaharkitu egin ziren eta bide 
eman zieten industria-ezarpen berriagoei eta, mende honetan, eskualde-mailako Apatterreka 
eremuaren garapenari.Garapen horri esker, udalerriko balio erantsi gordinaren % 50 inguru hartzen 
du industria-jarduerak. 
 
Dinamika horrek, ibarreko berotegietan baratzeak, hazitokiak eta landaketak finkatzea 
lehenestearekin batera, hiriguneko garapen berriek zaharkitutako aurreneko industria-kokaleku 
haien lurzoruak okupatzea eragin du. Hala, haiek desagertu eta espazio libre, aparkaleku eta 
ekipamendu (botoi-fabrika) bihurtu dira, batik bat bizitegi-izaerakoak diren auzoetan (Idoiaga eta 
beste batzuk). 
 
Halaber, azken urte hauetan hirugarren sektore garrantzitsua finkatu da, udalerriko balio erantsi 
gordinaren % 40 inguru eragiten duena. Ekipamenduei eta merkataritza-jarduerari lotuta dago 
gehien bat, Euskal Herria kalean du kokapen esanguratsuena eta herriko jendea nahiz Zelai 
ibaiaren haraneko Ibarratik gorako jendea artatzen du, eta Ibarrako PERCO (Merkataritza 
Biziberritzeko Plan Berezia, 2012koa) dokumentuan jendea erakartzeko aukera zabalagoak 
aztertzen dira.Enea eta Ikertalde enpresek Ibarrako udalarentzako egindako azterlanen arabera, 
2013an 63 merkataritza-establezimendu zeuden udalerrian. Kopuru garrantzitsua dela uste da eta, 
krisiak krisi, azken bost urte hauetan beherakada txiki bat soilik egon da; dena den, lanpostu-galera 
handiagoa izan da (% 20 ingurukoa) eta lokal huts asko daude. 
 
Landa-jarduerak, bestalde, presentzia garrantzitsua izaten jarraitzen du udalerrian, hain zuzen ere 
ibarreko laboreengatik, hazitokiengatik eta, batez ere, piperrengatik. Sektore horrek herriko 
biztanleria aktiboaren zati txiki bat soilik hartzen du baina, hala eta guztiz ere, udalerriaren 
identitate-seinalea da eta, ondorioz, zaindu beharreko aktiboa, beste sektore batzuetan ere eragina 
izan dezakeena, esaterako, merkataritzan, ostalaritzan, etab. 
 
Egungo krisi-egoeran, produkzio-sektore guztiak sustatzeko aukera da politika egokiena, eta 
hirigintza-plangintzan baliabideak aurkitu behar dira norabide horretako jardunbideak errazteko. 
Hala, Apatterrekaren garapenaren bigarren fasean industria-lurra prestatzen jarraitzea 
etorkizuneko apustu gisa hartzen da eta, gainera, eskualde-izaera du eta udalaz gaindiko 
konpromiso publikoena.Era berean, beste neurri batzuk ere proposa daitezke, PERCOren 
proposamenen osagarriak, landa-garapenaren inguruan aztertzen ari direnen eta Tokiko Agenda 
21en Ekintza Planaren testuinguruan formulatzen direnen osagarriak. Horiek guztiek bat egingo 
dute helburu horren bilaketan, eta udalerrian enplegua sortzeko eta langabezia-tasa (% 15,8) 
murrizten ahaleginduko dira, Gipuzkoako eta Tolosako batez bestekoa baino bi puntu handiagoa 
dena, Enea eta Ikertalde enpresek egindako azterlanean ere jaso den bezala.Hain zuzen ere, 
azterlan horren arabera, 2013an 323 langabe zeuden udalerrian, 2007an baino, hau da, krisia hasi 
aurretik baino 201 gehiago. 

Egoera hori gainditzeko, Tolosaldea Garatzen eskualdeko agentziaren laguntza ere badu udalak. 
 
2014ko irailean egindako dokumentuan aurki daiteke horrekin guztiarekin zerikusia duen 
informazio osagarria. 
 
 
I.3.- Plangintza-aurrekariak. 
 
Berrikusi beharreko plangintza-esparrua 1991ean behin betiko onartutako plangintzako Arau 
Subsidiarioetan eta geroztik onartutako haren arau osagarrietan eta aldaketetan jasota dagoena 
da. 
 
Bestalde, Arau Subsidiarioen behin betiko onespena baldintzapean eman zela ikusten da, eta 
hainbat zehaztapen kendu ere egin dira.Eskatzen ziren zehaztapenen norainokoa erakusteko 
xedez, haietako batek espazio libreen sistema orokorrari dagokion lurzorua zehaztea eskatzen 
zuela adierazten da. 
 
Xedatutako baldintzak jaso behar zituen testu bategina ez da oraindik idatzi, baina planaren 
araudia 1996an argitaratu zen. 
 
Hortik hutsuneak etorri diren arren, Arau Subsidiarioak egikaritzen joan dira eta, gaur egun, ia 
oso-osorik daude garatuta. 
 
Aipatutako egikaritzea dela eta, Arau Subsidiarioen honako aldaketa hauek izapidetu eta onartu 
dira: 
 

1.- ARAU SUBSIDIARIOEN ALDAKETA UA8 eta UAC2 UNITATEEI DAGOKIENEZ. 
 
Espedientea 1996ko otsailean onartu zen behin betiko, eta Euskal Herria kalean bizitegi-
garapen bat egiteko antolamendu xehatua eragin zuen. Bizitegi-garapena oso-osorik 
egikaritu zen eta, egikaritze horren ondorioz, udalak, besteak beste, udaletxe berria 
eraikitzeko lurzorua lortu zuen. 
 
2.- ARAU SUBSIDIARIOEN ALDAKETA UA7 UNITATEAN. ZALDUNEKO LOTURA 
 
Espedientea 1997ko otsailean onartu zen behin betiko, eta bizitegi-garapen bat egiteko 
antolamendu xehatua eragin zuen Zaldunen, San Bartolome elizaren aldamenean, oso-
osorik egikaritu dena. 
 
3.- ARAU SUBSIDIARIOEN ALDAKETA PR1 (Azkue) BIZITEGI-EREMUAN. 
 
Espedientea 1996ko otsailean onartu zen behin betiko, eta Azkuen 116 etxebizitzako, denak 
babes publikokoak, bizitegi-garapen bat egiteko antolamendu xehatua eragin zuen. Bizitegi-
garapena oso-osorik egikaritu zen eta, egikaritze horren ondorioz, udalak, besteak beste, 
Berastegiko errepidetik eremurako sarbiderako lurzorua eta haren urbanizazioa lortu 
zituen.Aldaketa horren ondorioz, Azkue baserria eta haren aldameneko lurzoru banandua 
lurzoru urbanizaezin gisa sailkatu dira. 

4.- LURZORU URBANIZAEZINA ANTOLATZEKO ARAU OSAGARRIAK. 
 
Espedientea 1997an onartu zen behin betiko, 1991ko behin betiko onarpena zela eta, 
etenda geratu zen lurzoru urbanizaezinaren antolamendua arautuz.2004ko martxoan berriro 
aldatu zen araudia. 
 
5.- ARAU SUBSIDIARIOEN ALDAKETA M5 EREMUAN. 
 
Espedientea 1998ko urtarrilean onartu zen behin betiko, eta bizitegi-bloke bat egiteko 
antolamendu xehatua eragin zuen Zalduneko ekialdeko muturrean, dagoeneko egikaritu 
dena. 
 
6.- PI1 eta PI2 ARAU SUBSIDIARIOAK ETETEKO ERABAKIRA EGOKITZEA. 
 
Espedientea 1998ko otsailean onartu zen behin betiko, eta aipaturiko industrialdeen 
antolamendua eteteko erabakia, 1991ean hartutakoa, kentzeko aukera eman 
zuen.Dokumentu horren ondorioz, berriro xedatu ziren eremu horiek mugatu eta antolatzeko 
baldintzak.2001ean P.I.2 eremua handitu zen beste aldaketa baten bidez, eta eremurako 
aurreikusitako garapena egikaritu egin zen. 
 
7.- ARAU SUBSIDIARIOEN ALDAKETA APATTERREKAN ESKUALDE-IZAERAKO 
INDUSTRIALDEA SORTZEKO. 
 
Udalaz gaindiko ekimenari esker eta Leaburu eta Tolosako udalerri mugakideetako 
lurzoruraino hedatuta, eskualde-izaerako industrialdea sortzea sustatu zen. 1999an 
onartutako lehen plangintza-dokumentuaren, nahitaezko antolamendu- eta egikaritze-
dokumentuen eta horien ondorengo aldaketen ondorioz, osorik garatu zen lehen fasea 
2000tik 2004ra bitartean.Duela gutxi eman zaio behin betiko onespena eremuaren 
mendebaldean aurreikusitako garapenaren bigarren fasearen antolamenduaren aldaketari. 
 
8.- ARAU SUBSIDIARIOEN ALDAKETA UA8 UNITATEAN. 
 
Espedientea 2000ko urtarrilean onartu zen behin betiko, eta Euskal Herria kaleko Atari Eder 
etxea berrantolatzeko baldintzak definitu ziren. Berrantolaketa garatu da dagoeneko. 
 
9.- ARAU SUBSIDIARIOEN ALDAKETA ZUME BASERRIAREN EREMUAN. 
 
Espedientea 2001eko otsailean onartu zen behin betiko, eta baserria zegoen tokian bizitegi-
eraikin berri bat eta etxebizitza-bloke berri bat antolatu ziren, dagoeneko egikaritu direnak. 
Xede horretarako, hiri-lurra gehitu da lehendik zeuden baratzeen kontura.Esku-hartze horren 
garapenaren ondorioz, Gayarre-Argindegi eremurako irisgarritasun-baldintzak hobetu ziren. 
 
10.- ARAU SUBSIDIARIOEN ALDAKETA OKOBIO EREMUAN. 
 
Espedientea 1997ko otsailean onartu zen behin betiko, eta industria-garapen bat egiteko 
antolamendu xehatua eragin zuen Belauntzarako errepidearen aldamenean, oso-osorik 
egikaritu dena. 

11.- ARAU SUBSIDIARIOEN ALDAKETA UAU-11 UNITATEAN. 
 
Espedientea 2005eko urrian onartu zen behin betiko, eta Euskal Herria kalean txandakako 
bizitegi-garapen baten antolamendu xehatua eragin zuen. Bizitegi-garapena oso-osorik 
egikaritu zen eta, egikaritze horren ondorioz, besteak beste, plaza bat eta zuzkidura-ostatuak 
antolatu dira. 
 

Esan behar da Arau Subsidiarioak onartzeko baldintzen aurrean, garapen gehienek haien 
aldaketa izapidetzea eskatzen zutela. 
 
Apatterreka eremuari dagokion azken aldaketa berrikuspen hau idazteko prozesuarekin 
koordinatuta idatzi da. 
 
Bestalde, Apatterrekari buruzko salbuespenarekin, ikusten da azken hamabi urte hauetan ez 
dela aldaketarik onartu eta azken zortzi urte hauetan ez dela lizentziarik eman bizitegi-eraikin 
berriak eraikitzeko edo ekonomia-jardueretarako. Horrek erakusten du hiriaren eraikuntza 
gelditu egin dela azken urte hauetan, 2007an hasi eta oraindik ere bizi dugun krisiarekin bat 
etorriz. 
 
Onartutako aldaketek, Apatterrekako industria-eremua garatzea xede duenaren 
salbuespenarekin, ez dute funtsezko eraginik Arau Subsidiarioen edukian. Aipatzen dituzten 
eremuetarako aurreikuspenen eduki batzuk zehaztera mugatzen dira edo, oro har, lurzoru 
urbanizaezinera. 
 
Egungo egoeraren laburpena, aipatu diren onartutako guztietatik ateratzen den udalerriko 
lurzoruaren sailkapenari dagokionez, modu grafikoan dago jasota II.3 planoan, aipaturiko 
aldaketak aztertu ondoren egindakoan. 
 
Arau Subsidiarioen eta horien aldaketen egikaritzapenean hirigunea berrurbanizatzeko obra ugari 
egin dira azken hogeita bost urte hauetan, mugikortasun ez-motorduna eta irisgarritasun 
unibertsalaren baldintzak hobetzen eta eremu publikoak antolatzen arreta jarriz; herritarren 
zerbitzurako ekipamendu berriak (haurreskola, anbulategia, udaletxea...) ere antolatu dira; san 
Ignazio auzoan gainazaleko aparkalekua antolatu da eta lur azpiko aparkalekuak ere egikaritu dira; 
beste batzuen artean, batez ere bizitegitarako garapen berriak egin dira Idoiaga plazaren inguruan, 
Euskal Herria kalean, San Bartolome elizaren eta Azkue auzoaren inguruan (PR 1); Belauntzako 
industrialdea (PI 2) antolatu da; Apatterreka industrialdearen kudeaketa eta garapena egin dira, 
udalaz gaindiko ekimen bati erantzunez. Lehen fasea egikarituta du eta bigarrena egikaritzen 
hasita.  
 
 
Horrek guztiak esan nahi du Molpoidon industria-lurra antolatzeko (P.I.1) Arau Subsidiarioetako 
proposamenaren, Apatterrekako industria-eremuaren bigarren fasearen garapenaren, Elduaranen 
bizitegi-eraikin bat ordeztearen eta Otarrea eta Bentazar artean, hirigunearen hego-ekialdean, 
aurreikusitako bidea egikaritzearen salbuespenarekin, dokumentu horretako aurreikuspenak 
eginda eta agortuta daudela. 
 
Horregatik, premiazkoa da etorkizuneko udal-proiektua zehaztea, onura publikorako finkatzen diren 
premiei eta lehentasunei erantzuna emateko helburuarekin. 
 
Azken urte hauetan udala lortu nahian dabilen udal-plangintzaren berrikuspenarekin finkatutako 
helburua ezinbestekoa da aurreko guztia ikusita. 

Horiek horrela, lehenagoko beste bi aurrekari ere aipatuko ditugu atal honetan.1991eko Arau 
Subsidiarioen aurretik Diego Cuervasen gidaritzapean egindako plangintza-orokorreko 
dokumentuez ari gara.Orain bezala, azkenean gauzatu eta onartu zen proposamenaren aurretik 
idatzitako bi dokumentu dira.Antonio Lamela eta Abel Enguita arkitektoek 1978an idatzitako Plan 
Orokorreko proposamena, eta Labayen, Iriondo eta Labayen arkitektoek 1985ean egindako Arau 
Subsidiarioen proposamena dira. Bi horietan aurrena plan hedatzailea da. Demokrazia estreinatu 
berria zela eta, Ibarrako hirigintza-egoerari buruzko azterlan exhaustiboa egiteaz gain, geroago 
zehaztuko ziren plangintza-soluzio batzuk bideratu ziren planean.Bigarrenak, aldiz, ibarraren 
okupazioan esku-hartze txikiagoa izateko eta baratzeak errespetatzeko udal-erabakiari erantzuten 
zion, oinarrizko esku-hartze egituratzaile batzuk planteatzearen kalterik gabe.Baina ez lehenengoa 
eta ez bigarrena ez zituzten onartu eta bide eman zioten behin betiko onartutako soluzioari, 
dezentez mugatuagoa zenari.Dena den, bi proposamenek udalerriaren azterketa interesgarria egin 
zuten eta soluzio interesgarriak aurkeztu zituzten, batzuk erreferentziak izan daitezkeenak egungo 
plangintza berria zehazteko. Orduan planteatutako beste soluzio batzuk interesgarriak izan litezke 
epe luzeagoan, beraz, ez lirateke ahaztu behar. Horregatik aipatu eta gogoratzen ditugu 
hemen.Balorazio bera egin daiteke Plan Orokor honetan kontuan hartu ez diren 2014ko iraileko 
dokumentuan formulatutako irtenbideekin. 
 
 
I.4.- Indarreko lege-esparrua 
 
I.4.1.- Sarrera 
 
Plan Orokorra askotariko maila, izaera eta jatorriko hainbat eta hainbat lege-xedapen, 
dokumentu eta proiektutan jasotako zuzentarau eta aurreikuspenek eratutako esparru 
orokorrean egin da. 
 
Une honetan, esparru orokor hori eratzen duten xedapen eta dokumentu nagusien oroigarri 
nagusi gisa, epigrafe honetako hurrengo ataletan aipatzen direnak nabarmendu behar dira. 
 
I.4.2.- Lurralde- eta hirigintza-legeria 
 

* Euskal Autonomia Erkidegoan sustatu diren eta indarrean dauden lurralde- eta hirigintza-
xedapenak: 

- Lurraldearen Antolamenduari buruzko Legea, 1990eko maiatzaren 31koa. 
- Lurzoru eta Hirigintza Legea, 2006ko ekainaren 30ekoa (2/2006 Legea). 
- Premiazko neurrien dekretua, 2008ko ekainaren 3koa, aurreko Legea garatzeko 

sustatutakoa (105/2008 Dekretua). 
- 2008ko azaroaren 28ko Legea, hirigintza-ekintzak sortutako gainbalioetan erkidegoak 

duen partaidetza aldatzen duena. 
- 123/2012 Dekretua, uztailaren 3koa, hirigintza-estandarrei buruzkoa. 
- 211/2012 Dekretua, plan eta programen ingurumen-ebaluazio estrategikoari 

buruzkoa. 
- 213/2012 Dekretua, urriaren 16koa, EAEko hots-kutsadurari buruzkoa. 
- 90/2014 Dekretua, ekainaren 3koa, EAEko lurralde-antolamenduan paisaia 

babesteari, kudeatzeari eta antolatzeari buruzkoa. 
 
* Administrazio zentralak sustatutako xedapenak: 

- Lurzoru eta Birgaitze Legearen testu bategina, urriaren 30eko7/2015 Legegintzako 
Errege Dekretuaren bitartez onartutakoa. 

- Lurzoru Legearen balorazioen erregelamendua, 2011ko urriaren 24ko Errege 
Dekretuaren bitartez onartutakoa (1492/2011 Errege Dekretua). 

- Ingurumen-ebaluazioaren Legea, 2013ko abenduaren 9koa. 
 
I.4.3.- Beste arlo batzuetako indarreko legeria 
 
* Errepide-arloko indarreko xedapenak, Euskal Autonomia Erkidegoko Errepideen Plan 

Orokorra arautzen duen 1989ko maiatzaren 30eko legea, geroztik hainbat aldiz aldatu 
edota osatutakoa, errepideei buruzko 37/2015 Legea eta 2006ko ekainaren 6ko 
Gipuzkoako Errepideen Foru Araua barne, besteak beste. 

* Euskal Kultura Ondareari buruzko Legea, 1990eko uztailaren 3koa. 
* Euskal Autonomia Erkidegoko Natura Babesteko Legearen Testu Bategina, (1/2014 Lege 

Dekretua, apirilaren 15ekoa). 
* Irisgarritasuna sustatzeko Legea, 1997ko abenduaren 4koa, eta bere garapenean 

sustatutako xedapenak. 
* Euskal Autonomia Erkidegoko Ingurumena Babesteko Lege Orokorra, 1998ko otsailaren 

27koa, eta 2003ko uztailaren 22ko Dekretua, ingurumen-inpaktuaren ebaluazio 
bateratuaren prozedura arautzen duena eta haren garapenean sustatutakoa. 
Aurreko xedapenei eta arlo horietan beraietan, proiektuen ingurumen-inpaktuaren 
ebaluazioaren Erregelamendua (1998ko irailaren 30eko Errege Dekretua) eta jakineko 
plan eta programa batzuek ingurumenean dituzten eraginen ebaluazioari buruzko Legea, 
2006ko apirilaren 28koa, gehitu behar zaizkie. 

* Herri Administrazioen Ondareari buruzko Legea, 2003ko azaroaren 3koa. 
* Telekomunikazioen 9/2014 Lege Orokorra, 2014ko maiatzaren 9koa. 
* 1/1998 Errege Lege Dekretua, otsailaren 27koa, telekomunikazio-zerbitzuetara sarbidea 

izateko eraikinetako azpiegitura komunei buruzkoa. 
* Martxoaren 11ko 346/2011 Errege Dekretuaren bitartez onartutako Erregelamendua; 

ITC/1644/2011 Agindua, ekainaren 10ekoa. 
* Zaratari buruzko Legea, 2003ko azaroaren 17koa, eta 2005eko abenduaren 16ko eta 

2007ko urriaren 19ko Errege Dekretuak, giroko zarata ebaluatu eta kudeatzeari buruzkoa 
lehena eta soinu-zonakatzeari, kalitatezko helburuei eta soinu-igorpenei buruzkoa 
bigarrena. 

* Trenbide-sektoreari buruzko 38/2015 Legea, 2015eko irailaren 29koa. 
* 2015eko ekainaren 25eko 4/2015 Legea, lurzoruaren kutsadura prebenitu eta 

zuzentzekoa. 
* Emakume eta gizonezkoen berdintasunerako Legea, 2005eko otsailaren 18koa. 
* Uren Legea, 2006ko ekainaren 23koa. 
* Landa-ingurunearen garapen jasangarrirako Legea, 2007ko abenduaren 13koa. 
* Nekazaritza eta Elikadura Politikako Legea, 2008ko abenduaren 23koa.  
* Abeltzaintza-ustiapenen arau teknikoak, higieniko-sanitarioak eta ingurumenekoak 

xedatzen dituen Dekretua, 2009ko irailaren 22koa. 
* Eraikuntza-arloko indarreko xedapenak, 1999ko azaroaren 5eko Eraikuntza Antolatzeko 

Legea eta Eraikuntzaren Kode Teknikoa barne. 
* Etxebizitzari buruzko 3/2015 Legea, ekainaren 18koa, eta etxebizitza-arloko indarreko 

xedapenak, babes ofizialeko etxebizitzak eta abar arautzen dituztenak barne.  
* 48/60 Legea, uztailak 21ekoa, aire-nabigazioari buruzkoa, 55/99 Legeak, abenduak 

29koa, aldatu zuena.  
* 21/2013 Legea, otsailak 24koa, aire-segurtasunari buruzkoa. 
* 13/1996 Legearen, abeduak 30ekoa, 166 artikulua. 
* 584/72 Dekretua, otsailak 24koa, aire-nabigaziorako zortasunei buruzkoa, gaur egungo 

idazketan. 

*  2591/1998 Errege Dekretua, abenduak 4koa, interes orokorreko aireportuen eta haien 
zerbizuko inguruentzako ordenazioarako, gaur egungo idazketan. 

* 792/1976 Dekretua, martxoaren 18koa, Donostiako aireportuaren aire-nabigaziorako 
zortasunak ezartzen dituena. 

* FOM/2617/2006 Sustapen ministerioaren Ordena, 2006ko uztailak 13koa, Donostiako 
aireportuaren Plan Gidatzailea onartzen duena. 

 
I.4.4.- Lurralde-antolamendurako indarreko tresnak. 
 
Honako hau da behin betiko onartuta eta indarrean dauden gisa horretako tresnen zerrenda: 

 
* Lurralde Antolamenduaren Gidalerroak.Behin betiko onespena:1997ko otsailak 11, eta 

horien aldaketa, 2016ko urtarrilekoa, bizitegi-kuantifikazioari dagokionez. 
* Euskal Autonomia Erkidegoko ibaien eta erreken ertzak antolatzeko Lurraldearen Arloko 

Plana (isurialde kantauriarra).Behin betiko onespena:1998ko abenduak 22, eta 
ondorengo aldaketak. 

* Trenbideen azpiegitura antolatzeko Lurraldearen Arloko PlanaBehin betiko 
onespena:2001eko otsailak 27, eta ondorengo aldaketak. 

* Energia eolikoa antolatzeko Lurraldearen Arloko Plana.Behin betiko onespena:2002ko 
maiatzak 14. 

* Euskal Autonomia Erkidegoko hezeguneak antolatzeko Lurraldearen Arloko Plana.Behin 
betiko onespena:2004ko uztailak 27. 

* Ekonomia-jardueretarako lurzoru publikoa eta ekipamendu komertzialak sortzeko 
Lurraldearen Arloko Plana.Behin betiko onespena:2004ko abenduak 21. 

* Gipuzkoako Hiri Hondakinen Azpiegituren Lurraldearen Arloko Plana.Behin betiko 
onespena:2009ko uztailak 21. 

* Gipuzkoako bizikleta-bideen Lurraldearen Arloko Plana.Behin betiko onespena:2/2013 
Foru Araua, ekainaren 10ekoa (GAO 113 zk., 2013ko ekainaren 14koa). 

* Nekazaritzako eta Basozaintzako Lurraldearen Arloko Plana.Behin betiko 
onespena:177/2014 Dekretua, irailaren 16koa (EHAA 198. zk., 2014ko urriaren 17koa). 

 
Orain arte sustatutako lurralde-antolamendurako beste tresna batzuk ez daude indarrean ez 
dituztelako behin betiko onartu (Etxebizitzen Sustapen Publikorako lurzorua antolatzeko LAP; 
Kultura Ondarearen LAP; etab.). Egoera berean dago Tolosako Eremu Funtzionaleko Lurralde 
Zatiko Plana. 
 
I.4.5.- Beste mota bateko planak, dokumentuak eta lanak. 
 
Beste plan eta dokumentu batzuen erakusgarri, eta horien zerrenda osoa eta itxia aurkezteko 
asmorik gabe, honako hauek aipa daitezke: 
 

* Garapen Iraunkorraren Euskal Ingurumen Estrategia (2002-2020), 2002ko ekainaren 4an 
onartutakoa. 

* Ingurumen Esparru Programa 20201. 
* Garraio Iraunkorraren Gidaplana. 
*  Klima-aldaketaren Euskal Estrategia 2050. 
* Kantauri Ekialdeko Plan Hidrologikoa (1/2016 ED, urtarrilaren 8koa). 
* Tokiko Agenda 21 deiturikoaren esparruan garatutako lanak. 

                                                            
1 Programa hori Garapen Iraunkorraren Euskal Ingurumen Estrategiaren (2002-2020) testuinguruan sustatu da, 2002-

2006, 2007-2010 eta 2011-2014 Ingurumen Esparru Programen jarraipen gisa. 

I.5.- Plangintza-irudiaren hautaketa 
 
Planteatutako helburuak, hau da, udaleko hirigintza-plangintza orokorra (udal-plangintzako Arau 
Subsidiarioak) berrikusteak, 2006az geroztik xedatutako lege-testuinguru berrian, legegintza 
horretara egokitutako Hiri Antolamenduko Plan Orokor bat formulatzea eskatzen du Ibarrako 
lurraldearen antolamendu osorako. 
 
Gorabehera horiek kontuan hartuta, Hiri Antolamenduko Plan Orokorra da tresnarik egokiena eta 
zehatzena aplikazioko lege-esparru berriaren arabera proposatutako helburua lortu ahal izateko. 
 
 
I.6.- Dokumentua idaztea eta izapidetzea. Informazio publikoa eta herritarren parte-

hartzea 
 
Plangintza-aurrerapenaren dokumentua, 2004ko abendukoa, jendaurrean egon zen. Epe 
horretan, iradokizunak jasotzen zituzten 33 idatzi aurkeztu ziren, eta zegokien balioespena egin 
zitzaien idatzi horiei. 
 
Halaber, Plangintza-aurrerapena idaztearekin batera, planaren ingurumen-inpaktuaren 
ebaluazio estrategikoaren prozesua hasi zen. Ingurumen-inpaktuaren ebaluazio bateratua 
(IIEB) ere idatzi zen eta, lehen aipatu den bezala, Ingurumen Organoaren ingurumen-
inpaktuaren behin betiko aldeko txostena ere jaso zuen, baldintza batzuekin bazen ere. 
 
Lehen azaldu diren hainbat gorabeheraren ondoren, udal-plangintza berrikusteko irizpide eta 
helburu orokorrak berretsita, jarraipena eman zaio prozesuari Ibarrako Hiri Antolamenduko Plan 
Orokorraren dokumentua eta ingurumen-inpaktuaren baterako azterketa idazteko prozesuari 
jarraipena emateko jarraibideak zehazteko 2015eko martxoaren 31ko osoko bilkuran hartutako 
erabakiarekin. Erabakiak udalaren hasierako onespena jaso beharko du eta jendaurrean jarri 
beharko da.Erabakia memoria honetako eranskinean jaso da. 
 
Bestalde, behar diren arloko txostenak eskatu dira eta, bereziki, egindako proposamenerako 
behar diren ur-baliabideen erabilgarritasunari eta dauden arriskuen ebaluazioari dagokion 
txostena. 
 
Halaber, Herritarren Parte Hartzeko Programan jasotakoarekin bat etorriz, 2014ko iraileko 
kontuaren egoerari buruzko dokumentuko proposamenak jendartean zabaldu ditu udalak, 
hainbat kolektibori eta, oro har, herritarrei zuzendutako zenbait dibulgazio-bilera antolatuz. Horri 
guztiari esker, prozesua heldu egin da eta Plan Orokor hau zehaztu da. 
 
Hala, plan Orokorrak hasierako onespena jaso zuen 2016ko maiatzaren 26an udalbatzak aho 
batez hartutako erabakiaren bitartez, bere baldintzekin, bereziki udal-zerbitzu teknikoek 
ezarritako hirigintza-arau orokorren birdoitze batzuekin. 
Zerbitzu horiek, gehigarri gisa, Udalak Plan Orokorrari buruz egindako hizkuntza-inpaktuaren 
ebaluazioaren azterketa erantsi zuten, apirilaren 7ko Euskadiko Toki Erakundeei buruzko 
2/2016 Legean eta, bereziki, 7.7 artikuluan xedatutakoaren arabera.  
 
Aipaturiko onespena eta dokumentua 45 eguneko epean jendaurrean edukitzeko erabakia 
prentsan eta 2016ko ekainaren 15eko 113 zenbakiko Gipuzkoako Aldizkari Ofizialean argitaratu 
ziren. 

Udaletik igorritako dokumentazioaren arabera, jendaurrean edukitzeko epean hamalau (14) 
alegazio-idazki aurkeztu ziren, behar bezala aztertu zirenak. 
 
Bestalde, espedientearekin lotuta, Udalak beste Administrazio batzuen hainbat txosten eskatu 
zituen, dagozkien eskumenei erreparatuta. Eskaera horiei erantzunez, sektoreko lau txosten 
jasotzen dituzten bost idazki jaso zituen.  Gai hauek dira txosten horien xedea: 
telekomunikazioak, errepideak, kultura-ondarea eta aireko zortasunak, dagoeneko baloratu 
direnak. 
 
Prozesuan zehar, URA eta Kantauriko Konfederazio Hidrografikoa harremanetan egon ziren. 
2016ko azaroaren 2an Plan Orokorrari buruzko lan-bilera bat ere egin zuten. Bilera horretan, 
udal-proiektuari buruzko iritziak azaldu zituen URAk.   
 
Halaber, Planaren hasierako onespenaren aurretik, txostena egiteko eskatu zitzaion Ingurumen 
Organoari eta, honek, Planaren ingurumen-inpaktuaren atariko txosten berria egin zuen. 
Txostena 2016ko abuztuaren 4an jaso zen udaletxean eta bere edukia ere kontuan hartu da 
prozesuan.   
 
Gainera, Herritarrek Parte-hartzeko Programarekin bat etorriz, udalak Plan Orokorraren 
proposamena zabaldu zuen. Hala, beste ekimen batzuen artean, Planari buruz informatu eta 
eztabaidatzeko bi hitzaldi egin ziren udaletxean bertan 2016ko ekainaren 28an eta 30ean, 
euskaraz eta gaztelaniaz. Herritarrek parte hartu zuten hitzaldietan. 
 
Bestalde, udalak herritarren kontsultei erantzun die, eta harremanetan jarri da alegazio-idazkiak 
izenpetu dituztenekin.Hori guztia irtenbide egokienak bilatzeko eta erantzun aproposak 
aurkitzeko xedez egin da, interes publiko orokorrari eta udal-proiektuaren helburuei erreparatuz 
betiere.  
 
Aldi berean, indarrean dauden Ibarrako Arau Subsidiarioen Aldaketa bat izapidetu da, hain 
zuzen ere, Apatta-erreka eremuari buruzkoa. Udalak behin-behinekoz onartu ondoren, EHLAB-
ren aldeko txostena ere jaso du eta Gipuzkoako Foru Aldundiko Diputatuen Kontseiluak behin 
betiko onespena eman dio. 
 
Hala, denbora horrek prozesua eta, ondorioz, udal-proiektua heltzen lagundu zuen, 
proiektuaren bideragarritasun-baldintzak hobetuz. 
 
Jendaurrean edukitzeko izapidea egin ondoren, Udalak eskatuta, egindako lanen jarraipen-
batzordeetan proposatutako jarduera-lerroei erreparatuta prozesua behar duen heldutasun-
mailara iritsi zela iruditu zitzaionean, 2017ko otsailean behar zen dokumentazio guztia idatzi 
zen aurkeztutako alegazioak eta, Plan Orokorraren hasierako onespenaren ondoren, hura 
izapidetzeko prozesuaren jarraipenean gertatutako guztia baloratzeko xedez. 
 
Hala, 2017ko martxoaren 30eko osoko bilkuran, berriz ere aho batez, udalak behin-behinekoz 
onetsi zuen Plan Orokorra prozesutik ondorioztatutako guztiarekin bat etorriz. 
 
Ondoren, udalak Ingurumen Organoari eta EHLAB-ri igorri zien espedientea.  
 
Hala, Ingurumen Organoak ingurumen-inpaktuari buruzko behin betiko txostena egin zuen 
2017ko irailaren 7ko datarekin, baldintza jakin batzuk ezarriz. 

- Hirigunean mugikortasun-baldintzak bermatuko dituen hiri-egitura egokirik ez 
izatea, landa-ingurunerako irisgarritasun egokirik ez izatea eta espazio libreen eta 
elkarguneen defizita. 
 

- Ostatu berrien eta ekipamendu-zuzkiduren eskaintzarik ez izatea eta ekonomia-
jardueretarako eta enplegurako lurzoru-premia; horiek guztiak batera antolatzea, 
behar duten intentsitatearekin eta nahastura-baldintza egokiekin. 

 
- Ibarrako elementu, jarduera eta ondare esanguratsuenak dagokien neurrian ez 

balioztatzea; horretarako, bere izaera hibridoari eutsi behar dio, aldi berean hiritarra 
eta landatarra denari, eta herritar guztiak behar bezala integratu behar ditu, euren 
jatorria, hizkuntza, generoa eta abar kontuan izan gabe... egin diren lantegi parte-
hartzaileetan berariaz eskatu den bezala. 

 
Horretarako, bestalde, formulatu beharreko Plan Orokorrak erreferentziazko proiektua izan 
behar du, proiektu bideragarria, nahasitako administrazioen adostasuna duena, behin betiko 
onartzen denetik kontatzen hasi eta 8 urte inguruko epean, Ibarrari bere 4.300 bat herritarren 
bizi-baldintzak hobetzen lagunduko duten hiri- eta ingurumen-kalitatea lortzeko aukera emango 
diona, biztanle-kopurua gutxitzea saihestuz eta zuzkidura egokiak eta behar duen enplegua 
edukiz. 
 
Eta Plan Orokor horrek, udalerrirako ezinbestekoa eta aldi berean urgentea den proiektu 
horrek, proposamen integratuak formulatu beharko ditu, espazio libreen eta oinezkoentzako 
ibilbideen premiei erantzunak emango dizkietenak; baita behar adinako bizitegi-eskaintza 
zehazteko premiari ere, etxebizitza-mota eta edukitza-erregimenen eskaerara egokitutakoa; 
askotariko ekonomia-jardueretarako lurzorua prestatzeari; tokiko eta udalaz gaindiko 
ekipamenduen zuzkidurari; mugikortasunaren eta denentzako irisgarritasun-baldintzen 
hobekuntza nabarmenari; eta, ondorioz, erantzun horiek lortzeko behar den eraldaketari. 
 
Eta une honetan dauden baldintzetan, udalaren bultzadaz gain, Europako, Espainiako, Euskal 
Autonomia Erkidegoko eta Gipuzkoako  Administrazioko arloko sailen lankidetza koordinatua 
behar da. 
 
Diagnostiko honen laburpen gisa, arazoak detektatuta eta adierazita daudela, irtenbideak 
prozesuan aztertu direla (II.3 planoa) eta Plan Orokorrak udalaren etorkizuna bideragarri egin 
dezaketen soluzioak nahasita dauden guztien, hau da, herritarren eta administrazioaren 
partaidetza aktiboarekin garatzen dituela azpimarratzea baino ez da geratzen.Plan Orokorrak 
lagundu egin dezake etorkizuneko proiektu hori bideragarri egiteko behar diren sinergiak 
lortzen. 
 
Erronkak aurrera jarraitzen du eta aukera hor dago. Hauxe da une egokia.  
 
Eta horren guztiaren jakitun izanda, Plan Orokor hau idazten jarraitzeko jarraibideak (1. 
eranskina) zehaztu zituen 2015eko martxoaren 31ko udalbatzan. Dokumentu honek ematen die 
erantzuna jarraibide horiei.  

LAUGARRENA: Udalerriko eremu libreen eskasia eta hirigunea Zelai ibaira irekitzeko 
aukera direla eta, kalitateko eremu libreak sortzea planteatzen da ibai inguruan.Zehazki 
planteatzen dira: Zelai ibai ondoan espazio libreen jarraitua Errekondone-Ezeizanea 
eremuan, Tolosako Zumardi Handi parkearen jarraian, eta Ibategi eremuan, San Bartolome 
plaza ondoan. 
 
Parke eta berdegunetarako espazio libreez gain, beste espazio publiko batzuk ere antolatu  
behar dira, antolamendu berriei eta lehendik daudenei zerbitzua emango dien aparkaleku 
txikiak sortzeko.  Horretarako, besteak beste, Elduarango atzealdea, Gurutzeaga eremuko 
espazio batzuk eta Euskalerria 55-59 hartu behar dira kontuan. 
 
BOSGARRENA:Plan Orokorrean kontuan izateko alderdi bat udalerriko mugikortasun-
baldintzak hobetzea izan behar du, eta bereziki, hirigunean.Batez ere, oinezkoen eta 
txirrindularien mugikortasun baldintzei buruz ari gara. 
 
Horretarako, egindako azterlanen arabera, lurralde antolamenduak aurreikusitako 
saihesbidearen trazadura-proposamena aztertuko da, eta bere abantailak eta desabantailak 
hura erabaki aurretik. Ondorioz, hirigunearen berrantolaketarako neurriak hartuko dira, 
kaleen bidez eta ez errepideen bidez egituratzeko, eta batez ere, oinezkoentzako nahiz 
txirrindularientzako seguruak diren ibilbideen bilbadura bidez. 
 
SEIGARRENA: Planaren helburua da landa-lurra errespetatzea eta higiezinen 
espekulaziotik babestea, lur horietako berezko jardueren mesedetan.Baserriaren erabilera 
posibleak arautuko dira, baita eraikuntza bakoitzeko etxebizitza kopurua ere, berorren 
erabilera bultzatuz. Bestalde, landa-errepideen sareen antolamendua egingo da. 
 
ZAZPIGARRENA: Ez da aurreikusten Izaskunen hirigintza garapen berririk. Halere, egoki 
ikusten da ostatu-emate erabilerak bultzatzeko neurriak hartzea eta baita ermita ondoan 
estalitako guneren bat ezartzea ere, inguru horretako hiri azpiegituren kalitatea hobetze 
aldera. 

 
II.2.2.- Beste udal-irizpide eta -helburu batzuk 
 
Bestalde, egindako diagnostikoan oinarrituta, eta baita bideratutako berrikuspen-prozesuaren 
enkargua ekarri zuten aurreko planteamenduetan, Tokiko Ekintza Planean jasotakoan nahiz 
prozesuak emandakoan oinarrituta ere, hauek dira, besteak beste, proiektuaren lanketan 
kontuan izan beharreko funtsezko helburuak: 

 
- Garapen iraunkorragoari bide emango dion lurralde-eredua sustatzea, garraio 
kolektiboaren bultzadan eta hirigunearen erabileraren optimizazioan oinarrituta, egokia den 
tokietan erabilera-intentsitate altuak eta, aldi berean, zentzuzkoak aurreikusiz, ekonomia-
jarduerak dibertsifikatuz eta bizitegi-erabilerekin modu bateragarrian txertatuz.  
 
- Hiri-izaerako erabileretarako lurzoruaren kontsumoa minimizatzea, hautemandako 
premietarako erantzun zehatzera mugatuz eta aurretik dagoen hiri-eremuak eskain 
ditzakeen baliabideen erabilera optimizatuz.  
 
- Testuinguru horretan biodibertsitatea finkatzen eta lehengoratzen ere ahalegintzea, 
edozein kasutan, udalerriko biztanleengan eta ondorengo belaunaldietan arreta berezia 
jarriz.  

- Landa-izaerako lurreko esku-hartze, erabilera- eta eraikuntza-erregimena arautzea, 
aipaturiko inguruneak berezkoak dituen balioak babestuz eta, aldi berean, lehen 
sektorearen garapenarekin, kalitate bereziko lurralde baten gozamenarekin eta paisaiaren 
antolamenduarekin lotutako produktibitatea bultzatuz.  
 
- Udalerriko bizi-kalitateari eustea eta hura hobetzea, hirigunearen erabilera optimizatuz eta 
dibertsifikatuz, ondare eraikia eta urbanizatua berrituz eta balioztatuz, ekipamendu-
zuzkidura finkatuz, abian jarriz eta handituz, landa-eremuaren erabilera-baldintzen 
erregulazioarekin inguruneari balioa emanez nahiz hirigunea Zelai ibai aldera irekiz, inguru 
horretan aisialdirako gune nagusia ezartzeko eta Ibarra egituratzen duen ardatza bilatzeko. 
 
- Hiriguneko lurzoruaren erabilerak arautzea, dibertsitatea eta nahasketa bultzatuz, baldin 
eta bateragarriak badira; eta euren kokapen orekatua sustatzea. 
 
- Behar diren tokiko ekipamenduak garatzea.  
 
- Udalerriaren eta bere lurralde-testuinguruaren arteko irisgarritasuna eta integrazioa 
bermatuko dituzten bide-azpiegiturak (saihesbidearen proposamena aztertuz) eta zerbitzu-
azpiegiturak (telekomunikazioak, gasa, ur-hornidura, energia elektrikoa, argiteria, 
saneamendua, etab.) ezartzea.  
 
- Biztanle egoiliar gazteak finkatzea eta biztanle gehiago erakartzea. Horretarako, behar 
adinako lurzoru-eskaintza egingo da kokapen-, prezio- eta tipologia-baldintza egokietan, 
lehendik dagoenaren eta lurraldearen gaitasunaren erlazio egokian.  
 
- Errenta-mailei eustea eta handitzea, beste ekimen batzuk hartzeko ahalmena duen 
lurzorua prestatuz, hirugarren sektorearen garapena ahalbidetuz, batez ere enpresentzako 
zerbitzuekin, ikerketarekin, garapenarekin eta berrikuntzarekin, turismoarekin, aisiarekin eta 
ostalaritzarekin zerikusia duenarena eta lehen sektorearen eta lehen sektore horretatik 
zuzenean eratorritako jardueren hobekuntza aintzat hartuz. 
 
- Udalerriaren gizarte-ongizatea hobetzea, biztanleen integrazioa, kultura eta 
hezkuntzarako sarbidea, gaztelaniaren eta euskararen erabilera (etxean, ikastetxean, 
lanean eta, oro har, kalean) zuzkidurak, ekipamenduak, etxebizitza eta herritarren 
oinarrizko gainerako eskakizunak bermatuz eta, aldi berean, kontsumoa kontrolatuz eta 
gizarte-ongizatea "murriztea" eragingo ez duen oreka bilatuz. 
 
- Berdintasuna eta, zehazki, genero-berdintasuna bermatuko duten neurri egokiak 
txertatzea, kasu guztietan “puntu beltzak” saihestuz. 
 
- Aipatutako helburuei erantzuna ematea ingurumen-ikuspegitik iraunkorrak diren soluzioen 
bitartez eta, horrela, ondorengo belaunaldien etorkizuna bermatzea. Hemen txertatuko dira 
baita ere energia aurrezteko proposamenak, zerbitzu-azpiegituren eraginkortasun ahalik eta 
handiena lortzera bideratutakoak (argiteria, etab.) nahiz teknologia berriak herritar guztien 
zerbitzura jartzekoak. 
 
- Arriskuak minimizatzea eta, batez ere, uholde-arriskua, legeriak eta dagozkien planek 
xedatutakoari erreparatuz, bereziki, Plan Hidrologiko berriak eta bere zehaztapenek 
xedatutakoa. 

- Proposatu beharreko soluzioak udalaz gaindiko ikuspegitik sustatzen direnekin txertatzea 
eta koordinatzea. 
 
- Horren guztiaren ondorioz, ingurumen-kalitatea nabarmen hobetzea eta, horren ondorioz, 
baita Ibarrako biztanleen osasuna ere.  

 
Azaldutako irizpideek, bestalde, erantzuna ematen diete lurralde-antolamenduak planteatzen 
dituenei (behin betiko onespenarekin oraindik berretsi ez direnak), baina norainoko 
laburragoarekin, Plan Orokor honen epeari erreparatuz. 
 
Eta, bestalde, bateragarriak dira udalerri mugakideetako plangintzarekin: Belauntza, Leaburu 
eta Tolosa. Horien hiri-jarraipenean dago Ibarra.  
 
Horrenbestez, dokumentu honek antolamenduko soluzio zehatzak ekarriko ditu udalerrirako, 
aipaturiko helburuak, jarraibideak eta irizpideak txertatuz. Helburu eta irizpide horietan, 
nahitaezkoa zen bezala, dagoeneko txertatu dira, zuzenean edo zeharka, ingurumen-aldagaiak, 
aztertutako irtenbideak aztertzearen ondoriozkoak (II.3 planoa). 
 
Nolanahi ere, dokumentuarekin batera, Planaren ingurumen-ebaluazio estrategikoari dagokion 
ingurumen-inpaktuaren ebaluazio bateratuaren azterketa izapidetuko da, Ingurumen Organoak 
xedatutako jarraibideei jarraiki.  
 
Orain arte aipatutako helburuek bigarren maila batean uzten dituzte aintzat hartu beharrekoak 
diren beste helburu batzuk, hala nola udaleko plangintza orokorra lurzoruari eta hirigintzari 
buruzko estatuko nahiz EAEko legedia berrira, indarreko lurralde-planetara eta lurralde-
antolamenduko zehaztapenetara egokitzeko lege-betebeharra.  
 
Dena den, jakinaren gainean jarri behar da Plan Orokor berria beharrezko dokumentua bada 
ere, ez dela nahikoa, izan ere, udal-lehentasunek zehaztu beharko duten beste osagai batzuk 
beharko ditu, eta baita beste administrazio eta inbertsio batzuen inplikazioa ere 
 
HAPO honek irizpide horiei erantzuten die, eta udal-barruti osoa antolatzea du xede (I.2 
planoa). 
 
 
II.3.- Euskal Autonomia Erkidegoko LAGek xedatutako irizpideak. 
 
Euskal Autonomia Erkidegoko Lurralde Antolamenduaren Gidalerroek (LAG) oso-osorik sartzen 
dute Ibarrako udalerria Tolosako Eremu Funtzionalean, eta eremu funtzional horretako 
komunikabideen oinarrizko azpiegiturak nabarmentzen diren lurralde-eredua ezartzen dute. 
 
LAGek aplikazio zuzeneko zenbait arau ere xedatzen dituzte. Bereziki aipatu nahi dugu hemen 
lehendik dagoen edo proposatu den hirigunetik kanpoko bizitegi-eraikuntza autonomo berria 
debekatzen duena. 
 
2016ko urtarrilean behin betiko onartu zen haien aldaketa bat Plan Orokorrak kontuan izan 
behar duen bizitegi-kuantifikazioaren zehaztapenari dagokionez. 
 
Dokumentu horretatik ateratzen den aplikatu beharreko gehieneko eta gutxieneko eskaintzaren 
urkila kalkulatzeko, honako datu hauek hartuko dira kontuan, ezagutzen den 15 urteko azken 
aldia erreferentziatzat hartuta.  

- Biztanleria (2001eko errolda):  4.208 biztanle 
- Biztanleria (2015eko abenduaren 31ko errolda):  4.265 biztanle  
 
- Etxebizitzak guztira (2011ko errolda): 1.847 etxebizitza  
- Etxebizitza okupatuak (2011ko errolda):     1.604 etxebizitza  
 
- Etxebizitzak guztira (2015eko udal-datuak): 1.858 etxebizitza  
- Etxebizitza okupatuak (2015eko udal-datuak): 1.668 etxebizitza  
 
- Biztanle-kopurua etxebizitza okupatuko (2015): 2,56 

 
Datu horietatik abiatuta, honako kalkulu eta zenbatespen hauek egiten dira: 
 

- A1 koefizientea: Biztanleria egoiliarra aldatzearen ondoriozko etxebizitza nagusiaren 
premiak 

 
Ibarran bizi den biztanleriak aipaturiko aldian (2001-2015) izandako aldaketaren 
(gehikuntza edo murrizketa) ondoriozko etxebizitza nagusiaren premiei dagokie. 
 
4.208 x z15 = 4.265 
z = 1,0009 
RP = % 0,09 
 
P2023 = P2015 x (1 + RP)8 
P2023 = 4.265 x (1 + 0,0009)8 
P2023 = 4.295 
 
A1 = ( P2023 – P2015) / FBT 
A1 = (4.295 – 4.265) / 2,56 
A1 = 12 

 
- A2 koefizientea: Familiaren tamaina aldatzearen ondoriozko etxebizitza nagusiaren 

premiak  
 

Planaren epemugan (2015-2023) Ibarrako familien batez besteko tamainaren aldaketaren 
ondoriozko etxebizitza nagusiaren premien aldaketari dagokio. 
 
Familiaren epemugako batez besteko tasa kalkulatzeko, familiaren tamaina aldakorraren 
(hau da, familiaren tamainak unitatetik gora duena) % 1,5eko murrizketa aplikatu behar 
zaio udalak familiaren tamainari buruz duen azken informazioari (2015). 
 
FBT epemugakoa = 1 + ((2,56 -1) / 1,0158) = 2,39 
 
A2 = P i x (1 / FBT t – 1 / FBT i) 
A2 = 4.265 x (1 / 2,39 – 1 / 2,56) 
A2 = 119 

- B1 koefizientea: Etxebizitza nagusiaren eskaria aldatzearen ondoriozko bigarren 

etxebizitzaren eskaria 
 

Bigarren etxebizitzaren koefizientea (etxebizitza okupatuen eta etxebizitza nagusien 
arteko zatidura), Ibarraren kasuan, 1,00rekin pareka daitekeela kontuan hartuta, B1 
koefizientea 0 dela esan daiteke. 
 

- B2 koefizientea: Bigarren etxebizitzaren koefizientea aldatzearen ondoriozko bigarren 
etxebizitzaren eskaria 

 
Arestian adierazitako guztiaren arabera, Ibarraren kasuan, koefiziente hori ere 0 dela 
esan daiteke. 
 

- C1 koefizientea: Etxebizitza okupatuen kopurua aldatzearen ondoriozko etxebizitza 
hutsen aurreikuspena  

 
Etxebizitza okupatuen aldaketarekin lotutako Ibarrarako etxebizitza hutsen 
aurreikuspenari dagokio. Etxebizitza okupatuen aurreikuspenaren etxebizitza-kopuru 
gehigarria aurreikusteko premia adierazten du osagai horrek, beti izaten delako 
etxebizitza hutsen proportzio teknikoa askotariko desadostasun-faktoreen ondorioz.  
 
Etxebizitza hutsen koefizientea (EHK): Etxebizitza guztien (okupatuak edo ez) eta 
etxebizitza okupatuen (nagusia edo bigarrena) arteko zatidura. 
2014ko uztailean kalkulatutako etxebizitza hutsen kopurua 168 unitatekoa bazen ere, 
xede horietarako, hirigunean eta merkaturatzeko moduan, gutxi gorabehera, etxebizitza 
nagusiek okupatu gabeko 95 etxebizitza huts daudela uste da, eta etxebizitza nagusi 
okupatuen kopurua 1.668tik 1.763 unitatera igo da. 
 
EHK = 1.858 / 1.763 = 1,054 (1,054 < 1,06) 
 
K1 = (A1 + A2 + B1 + B2) x (EHKt – 1) 
K1 = (14 + 122) x (1,054 -1)  
K1 = 7 

 
Koefiziente horietatik abiatuta, honako datu hauek lortzen dira Ibarrako bizitegi-ahalmenaren 
premien inguruan, kanpoko inplikaziorik kontuan hartu gabe: 
 

- IBARRAKO BIZITEGI-PREMIAK:  
 

BP (2015-2023)= A1+A2+B1+B2+K1 = 12 + 119 + 0 + 0 + 7  
BP = 138 

 
- BIZITEGI-AHALMENA:  

 
Ibarra udalerrirako harrotze-koefizientea bere biztanleria kontuan hartuta: 2,6  
 
Xede horietarako, lehen aipatu den bezala, etxebizitza hutsen 95eko erreferentzia 
kalkulatuta, Planaren epean aurreikusten da, azken urte hauetako jarraibideei jarraituz, 
horietako batzuk birgaitu eta okupatuko direla. Haien % 40 erabilgarri jartzea lor 
daitekeela kalkulatzen da, hau da, 38 etxebizitza. 

BA = (BP x HARR) – EG. 
BA = (138 x 2,6) – 38 
BA = 320 

 
Horren Guztiaren ondorioz, honako urkila hau ateratzen da 2023ko epemugarako Ibarrako Hiri 
Antolamenduko Plan Orokorraren idazketan aintzat hartu beharreko gehieneko eta gutxieneko 
bizitegi-kuantifikaziorako. 
 

- Gehienezko etxebizitza-kopurua:  320 
- Etxebizitza berrien gutxieneko kopurua:  320/2 edo 1.858ren % 10 186 

 
Aurrerago ikusiko den bezala, HAPO honek ondoriozko aplikazio-zehaztapenei erantzuten die. 
 
 
II.4.- Tolosako Eremu Funtzionalaren LZPetik eta Lurralde Arloko Planetatik eratorritako 

irizpideak. 
 
Eremu Funtzionalak ez du oraindik behin betiko onartutako Lurraldearen Zatiko Planik (LZP). 
Behin-behineko onespeneraino izapidetu da. 
 
LZP horrek Tolosa eta Ibarra hiriguneek eratutako eskualde-burua adierazten du, eta Ibarra 
identifikatzen du bizitegi-garapen, ekonomia-jarduera eta udalaz gaindiko ekipamendu berriak 
kokatzeko eremu gisa. 
 
Planteamendu horiek aldeko balorazioa duten arren, Ibarrako udalak zalantzan jartzen du 
horien kokapena eta tamaina, eta LZP horren eta HAPO hauek izapidetzeko prozesuen 
bateratasunak epe laburrean proposamen koordinatu eta adostua zehazten lagundu dezakeela 
ulertzen da. 
 
Nolanahi ere, bi planen epemuga desberdinak ez du aukerarik ematen ageriko 
bateraezintasunetarako.  
 
Bestalde, honako hauek dira Ibarrako udalerrian eragina duten eta indarrean dauden 
Lurraldearen Arloko Planak: Euskal Autonomia Erkidegoko ibaien eta erreken ertzak 
antolatzekoa, Euskal Autonomia Erkidegoko Ekonomia Jardueretarako eta Merkataritza 
Ekipamenduetarako Lurzoru Publikoa sortzekoa, Gipuzkoako Hiri Hondakinen Azpiegiturak 
antolatzekoa eta  Nekazaritza eta basoak antolatzekoa. 
 
Lehenengoak ibilguen babesa arautzen du eta, horretarako, ibilguen eta ibaiertzen babesa 
bermatzen duten neurriak xedatzen ditu. 
 
Bigarrenak, Ekonomia Jardueretarako eta Merkataritza Ekipamenduetarako Lurzoru Publikoa 
sortzeko Lurraldearen Arloko Planak, ekonomia-jardueretarako lurzoruaren antolamendu eta 
hirigintza-sustapenerako lehentasuneko interesekotzat jotzen du udalerria. 
 
Hirugarrenean aurreikusitako azpiegiturek ez dute eragin fisikorik Ibarrako udalerrian. 
 
Laugarrenak nekazaritza eta basoen ikuspegitik lurzorua arautzeko baldintzak xedatzen ditu, 
eta baita balio estrategiko handiko lurzoruetan sortzen den inpaktua ebaluatzeko premia ere, 
Plan honetan ondo jorratzen dena. 

Halaber, errepide-arloko antolamenduak GI-2130 errepidearen saihesbidea egikaritzea 
aurreikusten du, GI-2130-A errepideari jarraipena emanaz Leaburuko bidegurutzetik GI-2130 
errepidearen egungo trazaduraraino iritsi arte Belauntza udalerrian. 
 
Honako HAPO honek lurraldearen antolamenduko indarreko agirietan jasotzen diren 
proposamenak barnean hartzen ditu. 
 
 
II.5.- Bizitegiak kuantifikatzeko irizpideak. 
 
Lehen adierazi den bezala, 2004ean berrikuspeneko lehen dokumentua egin zenean, ia 800 
etxebizitza berri eskaintzea proposatu zen; ondorengo hausnarketa-prozesuaren, krisiaren 
etorreraren eta garapen jasangarriko politikak sartzearen ondorioz, 2010ean Plana bigarren aldiz 
formulatu zenean, ordea, kopurua nabarmen murriztu zen, hain zuzen ere, 467 unitatera murriztu 
zen. 
 
Eremu Funtzionaleko Lurraldearen Zatiko Planik ez zegoenez, lurralde-antolamenduak arloan 
aplika zezakeen xedapen bakarra, bizitegi-kuantifikazioari dagokionez LAGen aldaketa onartu 
den arte, udalerrirako gehienez 632 etxebizitza aurreikusten zituen LAGen bizitegi-
kuantifikaziotik sortutakoa zen.Baina 2016ko urtarrilean onartutako aldaketak kopuru hori 320 
etxebizitzara murrizten du, memoria honetako II.3 atalean jasota dagoen bezala. Aldi berean, 
186ko gutxienekoa ezartzen du Eremu Funtzionaleko lurralde-eredutik ateratzen denaren 
ondoriozko esku-hartzeak kontuan izan gabe. Horrek eragin espezifikoa izan beharko luke 
Ibarran, Tolosako Eremu Funtzionaleko buru delako.  
 
Bestalde, behin betiko onespenik ez duen arren, Tolosako Eremu Funtzionaleko Lurralde Zatiko 
Planak 325 etxebizitza berri aurreikusten ditu, eta kopuru horri beste 50 gehitzen zaizkio 
eskualdeko buru izateagatik. 
 
Diagnostiko eguneratua ikusita, 2015eko martxoko udal-erabakiak planteatzen du izapidetzen 
ari diren LAGen kuantifikazio-metodo berriak baimendutako gehienekora doitzea bizitegi-
eskaintza berria, proposatutako hiri-eboluzioaren estrategiari erantzuna ematearen kalterik 
gabe. Honako hauek dira, besteak beste, estrategia horren xedeak: ingurune eraikien hiri-
berroneratzea eta hiri-jarraitutasuna Gurutzeaga-Emeterio Arrese, Ezeizanea-Errekondone, 
Elduaran-Gaiarre, Malkorrene-Eskuzarre, Ibategi-Eguzkialde eta San Bartolomé-Zaldune-Azkue 
eremuetan. 
 
Horren ondorioz, aurrerago planteatuko den bezala, 300 baino zerbait gehiagoko etxebizitza-
eskaintza planteatu da. Proposatutako hiri-eboluzioaren eta -antolamenduaren estrategiaren 
nahiz Planean planteatzen den biztanleria- eta bizitegi-hazkundearen hipotesiaren (II.7 atala) 
ondoriozkoa da eskaintza, hori ere lurralde-antolamenduak baimendutako gehienekoa baino 
txikiagoa (320), kalkulatzeko erabili diren ereduak kontuan hartuta. 
 
Bizitegi-kuantifikazioa, bestalde, etxebizitza-tipologia desberdinak zehaztera zabaldu beharko 
litzateke eta, bereziki, babes publikoko etxebizitzak (sozialak eta tasatuak) eta etxebizitza 
libreak bereiztera, aplikazioko legeriaren arabera.Merkatuaren koiunturaren eta egoeraren 
aurrean, udalak markatutako jarraibideak kontuan hartuta, babes publikoko etxebizitzen 
kuantifikazioak, indarreko legerian xedatutakoa betetzeaz gain, jarduketa integratuei dagokien 
bizitegi-eskaintza berriaren % 45 lortuko du Planean proposatutakoaren ondorioz. 

II.6.- Aztertutako aukerak. Ingurumen-ebaluazioa eta soluzioen orientazioa. 
 
Plan Orokorra idatzi eta izapidetu den bitartean, askotariko irtenbideak planteatu dira 
hautemandako arazoei irtenbidea emateko eta, horrela, udal-proiektua zehazteko.  
 
HAPO hau zehazteko prozesuan, bertako edukiaren ingurumen-ebaluazio estrategikoa ere egin 
da harekin batera, eta, zeharka, ingurumen-osagaiak txertatu dira bertan, bai eta biztanleen 
osasunarekin, genero-ikuspegiarekin, hizkuntza-inpaktuarekin etanekazaritzaren esparruko 
eraginarekin lotutako osagaiak ere. Xede horretarako, IIEB berria idatzi da Ingurumen 
Organoaren jarraibideen arabera. 
 
Orain aurkeztutako HAPO honek ingurumen-ebaluazioaren prozesu horri erantzuten dio beraz, 
bai eta berori idazterakoan planteatu diren irizpideei eta jendaurrean ezagutarazteko prozesuaren 
emaitzari ere.  
 
Aintzat hartu diren eta baztertu diren irtenbideak zehatzago ageri dira espediente osoan eta 
HAPO honen inguruan idatzitako IIEB berriko IV. eta XI. ataletan. 
 
Hala ere, esan beharra dago aukera ugari aztertu direla, esaterako, Plangintza-aurrerakinean 
hasiera batean aztertutakoak, orain planteatzen den LZPak bezala, hirigunea asko zabaltzea 
aurreikusten zutenak, ia ibar osoa hartuz (Montes, Arane, Ezeizaenea-Errekondone, Ibategi, 
Zaldune, etab.), eta baita Molpoidoko mendi-hegalak ere; beste aukera batzuek aldeko behin 
betiko ingurumen-txostena jaso zuten 2011n, eta haiek ere ibarreko lurren zati handi bat hartzen 
zuten (batzuk eta besteak Haginpek egindako IIEBren lehen bertsioan ebaluatu ziren); 2014ko 
irailean prozesuari jarraipena eman zitzaionean ere aztertu ziren beste aukera batzuk. Kasu 
horretan hiru aukera aztertu ziren eta denetan, intentsitate handiagoarekin edo txikiagoarekin, 
hirigunera mugatzen zen esku-hartzea, ibar osoa hartu gabe (II.3 planoa). 
 
Plan Orokorrean garatzeko aukeratu den soluzioak nabaritutako arazo eta premiei erantzun 
eraginkor bat ematea ibarreko lurzoru berezienak, hau da, Arane, Montes eta Zume 
babestearekin uztartu nahi izan du, eta 2014ko iraileko dokumentuan identifikatutako 2. aukera 
garatzea hautatu da. 
 
Iraunkortasun-printzipioak barnean hartzen ditu proposamenak, hala nola lurzoru berrien  
artifizializazioa mugatzea, hiri-ingurunea berritzea, Zelai ibaia balioestea, motorrik gabeko 
mugikortasunaren aldeko apustua egitea, landa-inguruneko erabilerei eustea eta dagokien 
balioa ematea, eta ingurumenaren aldetik hobetzea. 
 
Hortaz, planaren proposamenen oinarrizko helburua udalerriko ingurumen-baldintzak hobetzea 
eta arriskuak minimizatzea da, azken helburutzat biztanleen ongizate eta osasun onena lortzea 
hartuta; dokumentu honetan jasotzen den hirigintzaren jatorrizko eta funtsezko helburua horixe 
da. Dokumentu honen eranskinen artean, Eusko Jaurlaritzak duela gutxi emandako arriskuei 
buruzko nahitaezko txostena dator (2. eranskina). Txostenean ez da aurkitu arrisku berezirik, 
eta lehendik dagoen udaleko larrialdi-plana aipatzen da. Uholde-arriskuari dagokionez, esan 
beharra dago aplikazioko plan berri bat zehaztu dela: Kantauri Ekialdeko Plan Hidrologikoa 
(1/2016 ED, urtarrilaren 8koa). Uholde-eremu berriak ere zehaztu dira, aipaturiko txostenean 
jasotakoak eguneratuz, Plan Orokor hau txostenera egokitu delako.  
 
Hala, planeko proposamenek, espazio publiko irekiak hobetzea ez ezik, horrelako espazioak 
eskuratzea lortu nahi dute, gutxi baitira udalerrian; hirigintzako oztopoak ere kendu nahi dituzte; 
garraio publikoaren erabilera eta lekualdaketa aktiboak sustatu nahi dituzte, mugikortasunaren 

arloan zehaztu diren neurrien bidez; eta, halaber, zaratekin, usainekin edota argiztapenarekin 
lotutako eragozpenak minimizatu nahi dira, proposamen zehatzen bidez (zarataren inpaktuaren 
azterketa zehatza, horrekin zerikusia duten neurriak, etab.).  
 
Planak ingurumen-ikuspegitik txertatzen dituen eta herritarren osasunaren hobekuntza ekarri 
behar duten neurri espezifikoak dira. 
 
 
II.7.- Biztanleriaren eta bizitokien hazkunde-hipotesia. 
 
Ibarrak, gaur egun, 4.200 biztanle inguru ditu. 1960-75 aldian bizi izandako aparteko 
hazkundearen ondoren, 1.541 biztanle izatetik 4.037 biztanle izatera pasatuz eta aldi labur 
horretan % 260 baino gehiago haziz, biztanle-kopurua ez da ia batere aldatu mende honetan 
zehar (4.208 biztanle 2001ean). 
 
Bizi izandako aldaketa drastiko hura barneratuta, udalerria prest dago orainerako eta etorkizun 
hurbilerako egokiena izan daitekeen estrategia definitzeko, azken urte hauetan biztanle-
kopurua txikitu ez den arren, Oria haraneko udalerrietan ikusitako erritmoetan ere ez dela hazi 
jakinda. Udalerriko gazte batzuek beste udalerri horietan hartu dute bizilekua, neurri batean 
azken zortzi urte hauetan herrian izandako bizitegi-eskaintza urriaren ondorioz. 
 
Ikusitako eboluzioaren aurrean eta Ibarrako hirigunearen Tolosaldea eskualdeko buru-izaera 
kontuan hartuta, zentzuzkoa da pentsatzea Planaren epemugan, baldin eta behar adinako 
etxebizitza-eskaintza izaten bada prezio egokian eta azken urte hauetan bizi izandako koiuntura 
gainditzen bada, edozein kasutan bideratzen ahalegindu behar den hipotesia, udalerriko 
biztanleria hazi egin liteke, azken urte hauetako gazteen exodoa hein batean berreskuratuz eta 
eskualdeko biztanleak hartuz, aurretik beste udalerri batzuek egin duten bezala. Horrela 
planteatzen da izapidetzen ari den LZP dokumentuan. 
 
Horrela, zentzuzkoa da pentsatzea Plan Orokorraren epemugan (2026), biztanle-kopurua 4.400 
izan litekeela. Horren arabera, urteko hazkunde metagarria % 0,23koa izango litzateke. 
 
Horrek esan nahi du bizitegi-eskaintzak erantzuna eman behar diola, alde batetik, bizitegi-
hazkundeari eta, bestetik, Plan Orokorraren epemugan espero den familiaren batez besteko 
tamainari, harrotze-koefiziente egokia kontuan hartzeaz gain. Lehen adierazi den bezala, 
Ibarrako batez besteko indizea etxebizitza okupatuko 2,55 biztanlekoa da, Gipuzkoako batez 
bestekoa baino handiagoa (etxebizitza okupatuko 2,51 biztanle). Gainera, zentzuzkoa dirudi 
pentsatzea Plan Orokorraren epemugan batez besteko hori 2,40ra jaitsi daitekeela.Horren 
ondorioz, 100 biztanleko hazkundeak 42 etxebizitza eskatuko lituzke eta aipaturiko indizearen 
beherakadak 105. Guztira 147 etxebizitza izango lirateke, eta 2,5eko gutxieneko balioko 
koefiziente zuhurra kontuan hartuta, 367 etxebizitza berriko eskaintza egin beharko litzateke 
egindako hipotesiaren arabera. Gutxi gorabehera, kopuru horren % 10 kenduta, etxebizitza 
hutsak betez estaliko litzatekeena, 330 etxebizitza berriko gehieneko eskaintzaren aurrean 
egongo ginateke. 
 
Hipotesi hori bat dator aurretik aztertutakoekin eta horretara egokitzen da Planean egindako 
proposamena. 

II.8.- Beste irizpide eta helburu batzuk. 
 
Aurreko ataletan adierazitako helburu eta irizpide orokor horiez gain, plan hau izapidetzeak eta 
onartzeak duen interesa nabarmendu behar da hemen; izan ere, indarreko Arau Subsidiarioak 
zaharkituta gelditu dira, eta udalerriak lehenbailehen proiektu bat izatea nahitaezkoa dela ikusi 
da, egiteko daukan urratsa egin dezan eta hiri-ingurunearen eta ingurumenaren ezaugarriak, 
bere integrazioa eta Zelai ibaira irekitzea berreskura ditzan. 
 
Bestalde, lurzoruari eta hirigintzari buruzko 2/2006 Lege berrira egokitu gabeko planak 
berrikusteko aginduari erantzuten dio proiektuak. 
 
Proposamenak Ibarrako Apatterreka industrialdea garatzeko eskualdeko helburua ere jasotzen 
du, eta garapenaren bigarren faseari aurre egingo dio.  
 
 
II.9.- Esku hartzeko proposamenaren azalpena. 
 
II.9.1.- Proposamena egiteko oinarriak 
 
Dena den, Plan Orokor hau sustatzeko erabakia udalak udalerriko antolamendua berrikusteko 
eta etorkizunerako proiektu bat izateko ikusi duen beharraren ondorio da, egungo egoera eta 
indarrean dauden Arau Subsidiarioen gauzatze maila eta zaharkitzea kontuan hartuta. 
 
Alternatibak kontrastatu eta heldu ondorengoazterketa-prozesuan zehaztu diren helburuei eta 
hartu diren erabakiei erantzuten diete bertako proposamenek, baita jendearen parte-hartzearen 
emaitzari ere. 
Diagnostikatutako egoerari erantzuteko, bai eta udal-proiektua berrikusteko udalaren helburuari 
eta udal-proiektua indarreko legeriaren arabera egokitzeko aginduei erantzuteko ere, 
dokumentu honek, funtsean, 2014ko irailean egindako dokumentuan iragarritako 2. aukera 
garatu du. 
 
Eta funtsezko oinarrien dekalogo hau kontuan hartuta egin du: 
 

- Lurzoru urbanizaezinaren erabileren babesa eta erregulazioa. 
- Zelai ibaiaren ibarreko Arane, Montes eta Zume eremuak nekazaritza-balio handiko 

lur gisa finkatzea. 
- Hirigunea ibaira irekitzea eta ibai ertzetan ibaiko parke publiko bat sortzea Tolosako 

Zumardi Handi parkeari jarraipena emanaz. 
- Hiri-integrazioa eta -jarraitutasuna, oinezkoen eta txirrindularien mugikortasuna 

bereziki erraztuz; eta hirigunearen ingurumen-hobekuntza, bereziki zarata 
murriztuz. Horretarako, Apatterrekako biribilgunea eta Bentazar arteko saihesbidea 
egikaritzea planteatzen da.  

- Berrurbanizatzea eta hiri-berroneratzea, irisgarritasun-baldintzak bideratuz, eta 
ondare eraikia eta, oro har, kultura-ondarea birgaitzea eta babestea. 

- Garapen berriak aurreikustea, hiri-bilbe jarraitua eratuz Gurutzeaga-Emeterio 
Arresen, San Ignazion, Elduaran-Gaiarren, Malkorrenea-Eskuzarren, Ibategi-
Eguzkialden, eta San Bartolome-Zaldune-Azkuen. 

- Ekonomia-jardueretarako lurzorua prestatzea ekimen publikotik eta eskualdeko 

izaerarekin Apatterrekan. 
- Hirigunean merkataritzaren eta zerbitzuen ekonomia-jarduera bultzatzea, bizitegi-

erabilerarekin bateragarria dena. 
- Ekipamendu-zuzkidura hobetzea. 
- Kontuan hartuko dira energia aurrezteko neurriak, zerbitzu-azpiegituren 

eraginkortasun ahalik eta handiena lortzera bideratutakoak (argiteria, etab.) nahiz 
teknologia berriak herritar guztien zerbitzura jartzekoak. 

 
Oinarri horiek ditu, beraz, plan honek, eta berori idazteaz arduratu den talde teknikoak nahiz 
udaleko ordezkariek eta udaleko zerbitzu teknikoek ildo horretan lan egin dute etengabe, 
dokumentu hau zehaztu arte. 
 
II.9.2.- Deskribapen orokorra 
 
Proposamena azterketa bikoitzaren ondoriozkoa da, batetik, aurretiko izakin fisikoen, hau da, 
era guztietako asentamenduen, azpiegituren, nekazaritza-erabileren, egungo landarediaren 
(ikus plano eguneratua: II.2 planoa), biztanleriaren, faunaren, egungo koiunturaren, eta abarren 
ondoriozkoa; eta bestetik, etorkizunerako planteatutako proiektu, premia, ekimen eta ideia 
berrien ondoriozkoa. 
 
Lehen aipatutako helburu eta irizpideetan oinarrituta proposatzen den ereduak udalerriko 
bertako nahiz ingurune hurbileko premiei erantzuten die, udalaz gaindiko ekimenak txertatuz 
lurzoruaren antolamenduaren arloan; besteak beste, Zelai ibaiaren bailarako bizikleta-bideari 
jarraipena ematea, Apatterreka eta Bentazar arteko saihesbidea egitea edo Apatterrekako 
industrialdearen bigarren fasea antolatzea. 
 
Udal-lurraldean esku hartzeko ereduak, logikaz, oinordetzan hartutako hiria finkatzea 
aurreikusten duen arren, modu esanguratsuan berrikusten du hasierako eredua, 1991ean 
onartutako Arau Subsidiarioek bere garaian xedatutakoa, jasangarritasun-printzipioa gehitzeko 
eta udal-garapenaren bideragarritasuna bilatzeko helburu bikoitzarekin.  
 
Planak askotariko soluzioak jasotzen ditu, arloko ikuspegien arabera ondorengo ataletan 
deskribatzen direnak. 
 
Oro har, Planak proposamenak biltzen dituela adierazten da, ahalik eta sinergia zabalenak 
lortzen eta prozesuan egokienekotzat, posibletzat eta jasangarrienekotzat jo diren soluzioak 
hartzen ahaleginduz. Eta hori guztia, plana amaitu baino lehen udalerri bizia, bizi-kalitate 
handiagokoa eta ingurumen- eta hiri-ikuspegitik hobetutako ingurunea duena ahalbidetzeko 
helburuarekin. 
 
Horretarako, ezinbestekoa da hiriguneari jarraitutasuna ematea, oinezkoak segurtasunez mugi 
daitezen, eta espazio libreak sortzea, oso gutxi baitira gaur egun, eta oinezkoentzat (eta 
bizikletentzat) oztopo urbanistikorik gabeko ibilbideen sistema bat prestatzea, espazio libreak 
eta ibilbideak lotzeko.  
 
Horren ondorioz, oinezkoentzako eta bizikletentzako ibilbide osoa proiektatu da, Zelai ibaiaren 
ibilguaren paraleloan eta aldamenean, garapen berriak aurreikusten diren tokian zabaldu egiten 
baita. Eta bereziki, Beheko bide eta Ibategi parkeak proiektatu dira, hirigunea ibaira irekiz.  

Modu osagarrian, Zelai ibaiaren bi ertzen arteko lotura hobetuko duen oinezkoentzako sarea 
eratuko da, Ibategi eta San Bartolome arteko oinezkoentzako pasabidea aurreikusten delarik; 
eta hiriguneko igarotzako trafikoak ezabatzen direnean, bereziki ibilgailu astunak, hobekuntzak 
egingo dira lehendik dagoen sarean, goiko auzoetara zabalduko diren hobekuntzak 
irisgarritasun-baldintzak hobetzeko, bai orokorrean eta bai Elduaran behekoan, Elduaran 
goikoan, Tokionan, Guridi eta Argindegi (Bizkardo ondo) arteko loturan, Malkorrenea-
Eskuzarrren, eta beste hainbat tokitan egingo diren jardueretan. Ibarrera ere zabalduko dira 
hobekuntzak (Apatta eta Emeterio Arrese kaleen jarraipena, San Bartolome eta Azkue arteko 
jarraipena, etab...   
 
Espazio libreen sarea Egiazpi eta Bista Onako parkeen aurreikuspenarekin osatzen da. Eta ez-
motordunentzako ibilbideen sistema ibarreko hirigunearen eta Apatterreka industrialdearen 
arteko konexio berri batekin. 
 
Horrela, hiri-inguruneko joan-etorriak atsegin eta abegikorrak izatea lortu nahi da, motorrik 
gabeko bitartekoak erabiliz; eta, noski, posible da hori, Ibarrako hirigunearen neurria eta 
topografia ikusita.   
 
Lehendik dauden azpiegituren optimizazioan eta hobekuntzan oinarrituta egituratu da 
proposamena, saihesbidea amaitutakoan, Ibarrako ekialdetik, hain zuzen ere Bentazartik 
sarbide erosoa aurreikusteari arreta berezia jarrita. Ekintza hori estrategikoa da aurrez 
aipatutako helburuak lortzeko. 
 
Bestalde, tamaina handiko aparkalekuak antolatzea aurreikusten da egoiliarrentzako 
aparkalekuen eskaintzarekin, eta baita txandatzeko aparkalekuak ere, bata hirigunerako 
sarbidearen ondoan, Zaldunen, eta bestea Beheko biden. 
 
Horrekin guztiarekin, Berastegirako GI-2130 eta Leabururako GI-3212 egungo errepideak 
Euskal Herria eta Otarreaga kale bihurtuko lirateke, hurrenez hurren, haien sekzioa 
berrantolatuz eta espaloiak egikarituz eta zabalduz. Horrela, ia hirigune osoa oinezkoentzako 
gune edo  “30 gune” bihurtuko litzateke, IV.4 planoan jasota dagoen bezala. 
 
Lurzoruaren erabileraren optimizazioa ere ahalbidetzen du Plan Orokorrak, Plana egikaritzeko 
eta garatzeko epean artifizializatu beharreko azalera ez baitu ia batere handitzen indarreko 
hirigintza-plangintzak aurreikusitakoarekin alderatuta. Horretarako, jarduketen kopurua mugatu 
egiten da esparru horretan, eta planteatutako helburuei modu oso batean erantzuteko 
beharrezkoak direnetara mugatzen da. Hala, proposatutako jarduketa esanguratsuenak 
Gurutzeagan, Malkorrenea-Eskuzarren, Ibategin, eta Zaldunen aurreikusitako bizitegi-garapen 
berriak, eta Apatterrekako industrialdearen garapenaren bigarren fasea dira.Bestalde, Plan 
honek Apatterrekako garapenaren bigarren fase horrek hartzen duen eremua mugatzen du eta 
garatu gabeko lurzoru industrial bat deskalifikatzea proposatzen du (P.I. 1). 
 
Hiriguneko esku-hartzeak dira, hiri-bilbea ondo ehuntzea eta jarraitutasuna ematea xede 
dutenak, hiriko hainbat hutsune osatuz. Apatterrekako industrialdean aurreikusitako esku-
hartzea gehitu behar zaie horiei.  
 
Bilbea ehuntzeko funtsezko proposamen hori hirigunean merkataritza eta zerbitzuen ekonomia-
jarduera sustatzen laguntzeko proposamenarekin osatzen da, bizitegi-erabilerarekin 
bateragarria denarekin. 

Aldi berean, planak udalaren ekipamendu-sistema finkatuko du, eta xede horretarako Zaldunen 
aurreikusten den lursailaren berariazko antolamenduak indartuko du berori. 
 
Horrela, II.3 planoan ikus daitekeen bezala, Plan Orokorrak definitutako hirigunearen azalera 
614.533 m2-ra mugatzen da, plangintzak une honetan aurreikusitako hirigunearen azalera  
baino (604.033 m2) 10.500 m2 soilik handiagoa dena. Proposatzen den hiriguneak beste hiri-
parke bat ere izango du (Bista Ona), 8.745 m2-koa, espazio libreen sistema orokorra osatzea 
xede duena.Beraz, Plan Orokor berriak hirigunearen azalera efektiboan ia eraginik ez duela 
ondoriozta daiteke, eta ez dituela lurzoru urbanizagarri berriak sailkatzen. 
 
Planak landa-lurzorua ere antolatzen du, lehen sektoreko erabileren garapena erraztuz eta bere 
natura-balioak babestuz. Horretarako, bizitegi-erabilera autonomoetarako eraikin berria 
ezartzea saihestuko du, eta nekazaritza-, abeltzaintza- eta baso-ustiapenekin lotutako 
ezarpenak garatzea edota birgaitzea eta lehendik dagoen ondare eraikian esku hartzea 
arautuko du. 
 
Proposamenak Ibarrako balio ekologiko handiko ia lurzoru guztiak (Zume, Montes, Arane, 
Ibategi ekialdea, Etxaniz…) finkatzea bermatzen du Planaren epemugan. 
 
Horrela, hirigunea zuzkidura-, bizitegi- eta industria-erabilerak hartzeko eremu gisa erabiltzea 
optimizatzen da, eta sinergia handiagoak ahalbidetzen ditu horrek, helburu jakin batzuetan 
biltzen diren inbertsio publiko eta pribatu jakin batzuetarako bideak bilatzeko ahalegina 
egitearekin batera. Helburu horiek dibertsifikatu egiten dira bideragarritasuna errazteko. 
 
Horren gisako esku-hartze ereduak bizitegi- edo industria-eremu berriek lurzorua modu 
estentsiboan eta bereizketarik gabean okupatzea eta eremu horiei dagozkien azpiegitura 
berriak sortzea saihesten du eta, aldi berean, lurraldeari lehen mailako garapenerako balioa 
emateko helburuari erantzuten dio.  
 
Planak, bestalde, ikusitako arriskuei eta, bereziki, uholde-arriskuari eta higadura-arriskuari 
erreparatuz egingo dio aurre antolamenduari. 
 
Planean ondare arkitektoniko, arkeologiko eta naturalistikoaren Katalogoa ere jaso da, ondare 
horretako elementu garrantzitsuen babesa arautzeko helburuarekin. 
 
Etorkizuneko garapenean energia aurrezteko arloan, zerbitzu-azpiegituren eraginkortasunaren 
arloan (argiteria, etab.) eta herritar guztien zerbitzura teknologia berriak ezartzeko arloan 
neurriak planteatu ahal izateko esparrua ezartzen du Planak, energia-iraunkortasuna 
ahalbidetuz. 
 
Ondorengo ataletan modu xehatuan deskribatuko diren askotariko beste zehaztapen batzuk ere 
jasotzen ditu planak.  
 
II.9.3.- Zonakatze orokorra  
 
Udal-barruti osoa zonakatzeko proposamena egiten du Plan Orokorrak, eta hainbat eremu 
bereizten ditu, lurzoru hiritarrak edo hiritarrezinak diren alde batera utzita; horretarako, 
proposatzen den hirigintza-araudi orokorrean, hainbat erabilera- eta eraikuntza-baldintza 
ezartzen dira.  Zonakatze global hori III.1 eta III.2 planoetan adierazi da grafikoki.  

Lurraldeko egitura orokorreko elementu esanguratsuenak honako hauek dira: 
 
 - Lehenengoa eta esanguratsuena: Zelai ibaia. 
 - Zelai ibaiaren aldamenean aurreikusitako espazio libreen sistema orokor jarraitua, 

oinezkoentzako eta bizikletentzako ibilbidea gehituko duena.  
 - GI-2130 errepidea eta bere saihesbidea, GI-2130-A errepidea; eta GI-3212 eta GI-3421 

errepideak. 
 
Lurraldearen egitura orokorra izaera orokorreko ekipamendu eta gainerako espazio libreek 
osatzen dute; eta egitura horren elementu gisa azpiegitura-sareetako elementu bereziak 
finkatzen dira (ur-depositua, besteak beste). 
 
Hirigunean, gainera, hainbat eremu bereizten dira, besteak beste: lehentasunez bizitegi-
erabilerara zuzentzen direnak (A), industria-erabilerakoak (B), errepide-sareari dagozkionak 
(sistema orokorra) (E), ekipamenduetakoak (G), espazio libreei dagozkienak (F.1 eta F.2) eta 
zerbitzu-azpiegituretarakoak (H). 
 
Memoria honen azken aldera txertatzen diren ezaugarrien koadroetan ikus daitekeenez, 
esanguratsua da industria-eremuek bizitegi-eremuei dagokienaren azalera bikoitza hartzen 
dutela ikustea, Apatterreka eremuak duen garrantziaren ondorioz. Bestalde, hiriguneko sistema 
orokor publikotarako azalerak hirigune osoaren % 5 baino zerbait gehiago hartzen du (614.533 
m2). 
 
Eremuen tipologia horiei landa-lurraldea nahiz hiri-ingurunea xede dituzten antolamenduko 
baldintzatzaile gainjarriak erantsi behar zaizkie. 
 
Bestalde, proposamenak ekosistema naturala zaintzen du, balio ekologiko handieneko eremuak 
babesten baititu; gainera, lurzoru urbanizaezin guztia berorren baliabideekin, balioekin, 
landarediarekin, erabilerekin eta gaitasunekin bat etorrita antolatzen eta zonakatzen du. 
Halaber, ekintza positiboko neurriak planteatzen dira narriatutako, hondatutako edo aldatutako 
eremu edo espazioetarako, eta baita ingurumenaren ikuspegitik arriskuren bat duten 
inguruetarako ere, hala, arrisku horiek murrizteko edo desagerrarazteko. 
 
Ibarrako lurzoru urbanizaezina antolatzeko eta zonakatzeko proposamen hau Antolamenduko 
Landa Eremuen (III.1 planoa) eta Baldintzatzaile Gainjarrien (V. planoak) mugaketatik abiatuta 
zehaztu da; eta, berorietarako, erabilerak eta jarduerak arautu dira, lehenago deskribatutako 
balio, baliabide, erabilera eta gaitasun haiekin bat etorrita. Ondoren zehaztuko ditugu ezaugarri 
horiek guztiak.  
 
Urbanizaezin gisa sailkatutako lur-eremu handi horretan Planak izango dituen ondorioak 
positiboak izango dira, ingurunea babesten duen eta landa-lurzoruaren natura-, paisaia- eta 
produkzio-balioak kontserbatzen laguntzen duen heinean. Aldi berean, ingurumen-ikuspegitik 
aldatutako, narriatutako eta hondatutako eremuen lehengoratzea eta ingurumen-hobekuntza 
indartu eta sustatzen ditu.Urbanizaziotik babestu egin dira baliabide horiek, baina biztanleek 
beroriez gozatzeko aukera dute, balio horien kokagune den lurraldearen balio potentzial 
intrintsekoaz jabetzeko beharrezkoa baita horiek ezagutzea, bai eta beroriez gozatzea eta, 
modu egoki batean, dagokien balioa ematea ere.Testuinguru horretan Izaskun-Uzturre-
Belabieta ingurunea aisiarekin eta dibulgazioarekin lotutako jarduerei bide emateko kontuan 
hartzeko moduko paisaia-, geologia- eta kultura-potentziala duen lurraldetzat jotzen da (eremu 
horretan igarotzen da PR-GI 115 "Belabieta pasealekua" izeneko mendi-ibilbidea). 

Azkenean, ez da proposatu landa-errepideei zona maila esleitzea, eta horien identifikazioa eta 
erregulazioa modu independentean proposatzen da. 
 
* Antolamenduko landa-eremuak.  
 
Zazpi eremu-mota bereizi dira. Eta honela identifikatu dira: D.1, D.21, D.22, D.3, D.4, D.5. eta 
D.6. Hauek dira zehazki eta III.1. planoan jasota daude:  
 
- Babes Bereziko Landa Eremua (D.1).  
 
Ibarrako lurraldeak ez du bat egiten NBen Euskal Sarean edo Natura 2000 Sarean (BGL, KBE 
edota BBE) sartutako elementu bakar batekin, eta ez natura-intereseko eremu bakar batekin 
(AIN eta beste batzuk).  
 
Landa Eremu horren barruan honako baso-mota hauek daude batez ere: harizti azidofilo-baso 
misto atlantikoak, pagadi azidofilo atlantikoak, Ilex eta, batzuetan, Taxus-ezko(UE 9120 kod.)  
oihanpea dutenak; Castanea sativa (UE 9260 kod.) basotxoak; eta haltzadiak eta lizardiak, 
Alnus glutinosa eta Fraxinus excelsior (Alno-padion, Alnion incanae, Salicion albae)(UE 91EO* 
kod.), eta baita bertako landaredia-multzoak eta -heskaiak ere. Balio edo potentzial ekologiko 
handiko egiturak dira, beste nekazaritza-erabilera batzuen presioagatik (batez ere konifero-
berroihaneztatzeak, larreak, baratzeak, fruta-arbolak) eta nekazaritzakoak ez direnengatik 
(bizitegi- eta industria-erabilerak, azpiegiturak, etab.) asko murriztu direnak. Lurralde horren 
landaredia potentzialaren lekukoak dira, udalerri osoaren azalera txiki bat hartzen dute eta, 
zenbait kasutan, batasunaren intereseko habitatak dira.  
 
Landaredia-orban horiek, salbuespen batzuk izan ezik, nahiko ondo kontserbatuta daude. Hala 
ere, batzuek ingurumen-ikuspegitik hobetzeko eta lehengoratzeko jarduketak behar dituzte 
klimax-basorantz eboluzionatzeko (ertzeko zona narriatuak, soilguneak, baso-landaketa 
aloktonoen tartekatzeak, gehiegizko oihanpea, etab.). Ongien kontserbatutako masak 
iparraldean daude, Uzturreren mendi-hegaletan eta inguruan.  
 
Batasunaren intereseko beste habitat batzuei dagokienez, esan beharra dago txilardi lehor 
europarrak (txilardi atlantikoa, Ulex sp. nagusi duena) (UE 4030 kod.) eta larre lehor erdi-
naturalak eta kareharrizko substratuen gaineko sastraka faziesak ere (Festuco-Brometalia) 
(orkideak hazten diren eremuak)  (UE 6210 eta 6210* kod.), batez ere Uzturreren goi mendi-
hegaletan kokatutakoak, Babes Bereziko Eremu horretan sartu direla, baina ez garaiera txikiko 
sega-belardi pobreak (Alopecurus pratensis, Sanguisorba officinalis) (UE 6510 kod.), Ibarrako 
lurraldearen antolamendu-irizpide soilengatik, udalerriko abeltzaintza-ustiapen asko lurzoru 
horietan bermatzen direlako (sega-belardi pobreek, larre atlantiko tradizionalekin identifikatzen 
direnek, udalerriaren zati oso garrantzitsua okupatzen dute eta, batasunaren intereseko habitat 
guztien artean, azalera handiena hartzen du). Habitat horiek, bestalde, ohikoak dira bai udalerri 
honetan eta bai Gipuzkoako lurralde osoan. Baina horrek ez du kentzen Plan honek haien 
erabilerak eta aprobetxamenduak modu jasangarrian arautzea. 
 
Larre azidofilo menditarrei dagokienez, Nardus generoko formazio belarkarak deituriko, espezie 
ugariko eta Europako inguru menditar eta submenditarreko silize-substratuen gainekoak 
(Agrostis eta Festucaz osatutako larre menditarrak) (UE 6230* kod.), bat datoz batik bat Larre 
Menditarren Landa Eremuekin, LAGetan xedatutako antolamendu-kategoriaren arabera.   

Habitatei buruzko 92/43/CEE Direktibaren ondoriozko babes-konpromisoak babes bereziko 
eremuetara mugatzen diren habitatei aplikatzekoak diren arren, esan beharra dago Direktiba 
bereko 11. artikuluak Europako lurraldean dauden guztientzako ezartzen duela zaintza, kontuan 
hartuta batez ere lehentasunezko habitat naturalak eta lehentasunezko espezieak.   
 
Eremu horien antolamendu-irizpidea kontserbaziokoa da, eta aprobetxamenduren bat badute, 
modu jasangarrian sustatu beharko da, erabilitako baliabidea berritzea bermatuz.   
 
- Nekazaritza eta Abeltzaintzako Landa-eremua eta Landazabala. Balio estrategiko handia 
(D.21).  
 
Hiri-erabileren irismenetik kanpo geratu diren ahalmen agrologiko handieneko lurzoruak Zelai 
ibaiaren ibarrean daude (II. eta III. mota agrologikoak), eta beren bokazioarekin bat datozen 
nekazaritza-erabilerak dituzte gaur egun.   
 
Eremu horretan sartu dira Euskal Autonomia Erkidegoko Nekazaritza eta basoak antolatzeko 
LAPean Balio Estrategiko Handikotzat jotako orban guztiak, Bentazartik edo Azkue zubitik gora 
dauden urak, Ibategi eremuko mendebaldeko muturra eta Zaldune, Malkorrenea-Eskuzarre eta 
Araneko azalera txiki batzuk izan ezik. 
 
Zelai ibaiaren eskuineko aldean kokatutako zona horietako lehena alde batera uztearen 
arrazoia ingurumen-ikuspegitik duen aldaketa- eta narriadura-egoera da.  Lurzoru naturala ia 
erabat desagertu da eta eremua zabalgune zolatua da, nekazaritza-erabilerarik gabekoa. Beste 
hainbat erabilera hartzen ditu, esaterako, aparkaleku-erabilera, eta  baita trafiko-seinaleak eta 
era guztietako unean uneko isurketak ere (obrako materiala, simaurra, etab.). Beste zona 
batzuk alde batera uztearen arrazoia ingurumen-ebaluazioan azaldutakoa da eta, bereziki, 
nekazaritza-ebaluazioan. 
Plan Orokorra behin betiko onesteko akordioan kontu horren inguruan xedatutakoaren arabera, 
Foru Aldundiko Nekazaritzako eta Landa Garapeneko Zuzendaritza Nagusiak egindako 
txostenaren edukia aztertu ondoren, udalak erabaki hori eta nekazaritza-ebaluazioa berretsi 
ditu. 
 
Horren guztiaren ondorioz, balio agrologiko handiko zona gisa sailkatu dira balio eta azalera 
handieneko ibarreko lurzoruak, Montes, Arane, Ibategi (ekialdea) eta Etxaniz finkekin bat 
datozenak. 
 
Nekazaritza-sektorearen ikuspegi estrategikotik garrantzia duten eremuak dira, eta, hala, 
lehentasunezkoa jotzen da eremu horietan erabilera horiei eustea eta kontserbatzea.   
 
- Nekazaritza eta Abeltzaintzako Landa-eremua eta Landazabala. Trantsizioko landa-paisaia 
(D.22).  
 
Balio Agrologiko Handiko Zonarekin alderatuta, ekoizpen-ahalmen txikiagoko eremu landatuak 
dira, edo belardiek eta haiekin edo fruta-arbolekin mosaikoa osatuz ageri diren baso-tarte 
txikiek estalitako landazabaleko eremuak. 
 
Bat dator erabilera-ahalmen moderatuko eta txikiko lurzoruekin, batez ere maldak (hainbat 
kasutan % 30etik gorakoa) ezarritako mugen, drainatzearen eta propietate kimikoen ondorioz.  
Eremu horiek, oro har, hauskortasun handia dute erabileran, bai kokapen topografikoagatik eta 
bai sakontasun, ur-erreserba eta emankortasun eskasagatik. 

Ibarrako lurralde hain gorabeheratsuaren ezaugarriak eta nekazaritza- eta abeltzaintza-
erabilerarako lurren premia kontuan hartuta, gaur egun larretarako, fruta-arboletarako, 
baratzetarako eta haztegitarako erabiltzen diren eremuak zonakatze-proposamen horretan 
uzteko ahalegina egin da, bat etorri ez direnean malda handiko zonekin, higadura-prozesu larri 
edo muturrekoekin eta erabilera hori hartu dutenean betelan artifizialak dituzten zonekin 
(Molpoido edo Argindegiko zonak).   GI-2130-A errepidetik hurbilen dauden Molpoidoko mendi-
hegaletako soroen artean ahalmen agrologiko txikieneko lurzoruak dituztenak (VI. mota) Zona 
horretan sartu dira, eta baita kareharria azaleratzen zaien mendi-hegaleko hainbat eremu ere, 
gaur egun larre-erabilera dutelako. Azken eremu horietan lehentasuna du lurzoruak 
kontserbatzeko eta higadura-arriskua kontrolatzeko neurri eta jardunbide egokiak sustatzeak 
eta garatzeak.   
 
Hemen sartu dira baserri-inguruneetan kokatutako baratze txikiak eta, edozein azalera eta 
kokaleku hartuz, edonon aurki daitezkeen hiri-inguruneko baratzeak.    
 
Lehen azaldu den bezala, Habitatari buruzko Direktibak batasunaren intereseko habitat gisa 
hartu dituen sega-belardi asko Zona horren barruan sartu dira, horien oinarrizko lurzoruak 
udalerriko nekazaritza- eta abeltzaintza-ustiapenei dagozkienak direlako (larreek hartzen dute 
Ibarrako nekazaritza-erabileren zati garrantzitsu bat).   Dena den, Planak Zona horren barruan 
hartzeak, beren bokazioarekin bat datorren erabilerak araututa, aukera emango du, nolabait, 
haiek babesteko, abeltzaintza-jarduera eta habitat-mota hori garatzen laguntzen duten teknikak 
garatzen jarraitzea ahalbidetzen duelako. Ez da ahaztu behar larre horien jatorria artifiziala dela 
eta horien kontserbaziorako oso garrantzitsuak direla baserritarra eta belarjaleen jarduna, hura 
zapalduz eta ongarrituz egonkortzen laguntzen dutelako. Eremu horiek hirigune inguruko 
mendi-hegaletan daude, haren iparraldean nahiz hegoaldean. 
 
Nolanahi ere, eremu horietako gehienak, lehen deskribatutako ezaugarriak kontuan hartuta, 
maneiuan nolabaiteko zaintza behar duten lurzoruei dagozkie eta beren ahalmen agrologikoari, 
nekazaritza- eta abeltzaintza-jarduerei eta, horiekin bateragarriak izanda, ekosistemak eta 
nekazaritza-paisaiak zaintzea bermatzen duten jarduerei eustea da.     
 
- Basogintzako Landa Eremua (D.3).  
 
Hemen sartutako lurrek arboladiari eusteko bokazio argia dute, gehienetan gaur egungo 
erabileragatik eta noizean behin bokazio-erabilerari lotutako arrazoiengatik (arriskuak, arroen 
babesa, etab.). Ibarrako lurraldearen ezaugarri topografikoek erabilera horretara bideratu 
dituzte udalerriko zona asko. Malda handiko, erabilera-ahalmen txikiko edota higadura-prozesu 
garrantzitsuko eremuak dira. Horiek aztertzeko lehenetsi den irizpidea balio naturalak eta 
produktiboak babestea izan da. 
 
Baso-erabilerako eremu guztiak zona bakarrean bilduta daude, ekoizpen- eta babes-funtzioak 
elkarrekin lotuta daudelako. Dena den, jasangarritasun-irizpideen ikuspegitik hobe da % 
50ekotik gorako maldetan baso-erabilera babeslea sustatzea eta baso-soilketako 
aprobetxamendurik ez egitea.Ildo horretan, ustiapen-basoberritzeek, lehen fase batean, lan ona 
egiten dute ingurunea kontserbatzen laguntzen dutelako, baina baso-soilketek ondo 
egonkortutako edo paisaian integratutako eremu batzuek eraso edo kalte larriak, ekologikoak 
zein fisiografikoak jasatea eragin dezakete, eta haiek ustiatu ondoren, baita urak eragindako 
higadura-arazoak, masa-mugimenduak eta egitura ekologikoa nabarmen pobretzea ere. 
Gainera, baso-ustiapenak baso-pistak irekitzea eta ondoren mantentzea (sarritan alde batera 
uzten dena) eskatzen du, eta malda handiko eremuetan lur-mugimendu handiak, ibilguen 
aldaketak, drainadura-obra eskasak, paisaia-inpaktu handia eta ustiapenetan erabilitako 
makineriak sortutako olio erabilien kontrolik gabeko isurketa puntualak eragiten ditu. 

Nolanahi ere, baso-ustiapen orok mendien kudeaketa jasangarriaren aurrean erantzun beharko 
du eta, eremuan zuhaitzak moztuz gero, berehala berroihaneztatuko da, gaur egun 
Astabizkarko eta horren inguruko malda handiko eta 2012az geroztik berroihaneztatu gabeko 
mendi-hegaletan dagoen egoera eta antzekoak saihesteko. 
 
Bestalde, egungo baso-masa aloktonoen ordez, pixkanaka-pixkanaka, bertako espezieak 
aldatzea ere Ibarrako paisaiaren aniztasuna ahalbidetzeko eta indartzeko asmoaren barruan 
sartzen da. Gaur egun, koniferoek presentzia handia dute, batez ere hainbat pinu- eta alertze-
espeziek. 
 
Administrazioak berak egin beharko luke lehen urratsa norabide horretan lurzoru publikoetan 
esku hartuta. Hala, atentzioa ematen du Ibarrako OPM bakarra, Karaño, ia oso-osorik 
koniferoekin berroihaneztatuta egoteak, batez ere alertzeekin eta, neurri txikiagoan, intsinis 
pinuarekin. HAPOren zonakatze-proposamena eremu honetarako baso-erabilerakoa da, baina 
abeltzaintza-erabileretarako lurzoruen balizko premia baten aurrean eta  "enklabe" hori Ibarrako 
larre menditarren zonatik hurbil dagoela kontuan hartuta, abeltzaintza-erabilera bideratuko da 
Karañoko ekialdeko zonan, hain zuzen ere Muñazkitik Txipira (Billabonako udalerria) doazen 
mendi-hegaletan. 
 
Zona horietako antolamendu-irizpidea baso-erabilera modu arrazional, bateragarri eta 
mugagabean bermatzea da, ustiapen-metodo egokiak erabiliz, lurzoruak kaltetu gabe eta 
higadura-prozesuei lagundu gabe.  
 
Zona horiek Mendien Foru Arauek eta arlo horretako Administrazio eskudunak sortutako arauek 
arautuko dituzte.  
 
- Larre Menditarren Landa Eremua (D.4). 
 
Uzturreko gailurreriako eremu kakuminalak, zona lauak eta hortz larreen abeltzaintza-
aprobetxamendu tradizionala duten malda desberdineko mendi-hegalak biltzen ditu, Zentenotik  
(708 m) Akolodi ingurune eta leporaino (600 m), Muñazkitik (694 m) eta Argorritik (643 m) 
igarota. Soropil finak eta klima fresko eta hezeko mendiguneko soilgune tipikoak dira, 
abeltzaintzaren eta artzaintzaren hasieran jatorria dutenak. Seriekoak dira: sastraka-etapa 
narriatuenak ordezten dituzte, gehienetan txilardi baxuak (Erica eta Calluna generoak), otadiak 
(Ulex europaeus) eta txilardi-otadiak. Larre azidofilo horiek Nardus generoko formazio 
belarkarak deituriko, espezie ugariko, zona menditarreko (eta Europako zona submenditarreko) 
substratu silizioen gaineko batasunaren intereseko habitatarekin identifikatzen dira hein handi 
batean (Agrostis eta Festuca larre menditarrak) (UE 6230* kodea).  
Habitataren kontserbazio onarekin bateragarriak diren abeltzaintza-erabilerak bideratzea da 
antolamendu-irizpidea, higadura-arriskua eta lurzorua galtzeko arriskua bereziki zainduz (eremu 
batzuetan kareharria azaleratzen da, esaterako, Bizkardoartetxea eta Lizaratzu borden 
inguruan). Erabilera horrek, aldi berean, ingurunearen ingurumen-, paisaia- eta kultura-balioa 
kontserbatzeko aukera emango du. Zona horiek agertoki bikainak, basoaz gaindiko behatokiak 
eta berezko edertasun handiko parajeak dira. Nekazaritza-jarduera uzteak larre-baliabideen 
etapa ez hain baliotsuetara eraman dezake, hau da, etapa ez hain emankorretara, eta paisaia-
balio askoz txikiagokoetara. 

- Ingurumenaren Hobekuntzarako Landa Eremua (D.5).   
 
IEan kokatutako Beotibarko jarduerarik gabeko harrobiaren inguruneari dagokio, Belauntzako 
mugatik eta Amiku izeneko parajetik hurbil. Harrobiaren plazaren zati handi batean ingurumena 
zaharberritzeko lan sinpleak egin dira (landare-lur geruza eta bertako zuhaitzen landaketa), 
baina zona batzuek ingurumena hobetzea eta lehengoratzea (adibidez, erreka inguruko zonak), 
isurketak kontrolatzea (era guztietako hondakinak kentzea: kamioi-gurpilak, plastikoak, bidoiak 
eta obra-hondakinak), garbitzea (eroritako zuhaitzak eta adarrak) eta ibar-bide txikian 
kokatutako aluminiozko hodi handia kentzea behar dute.  Harrobiaren aurreko zonan birsortze 
naturaleko ahalmena garrantzitsua da, baina zona askotan azaleratzen da kareharria.   
Antolamendu-irizpidea zona horietako ingurumen-baldintzak hobetzea da, ekologikoki gehiago 
eboluzionatutako egoeretara bideratuz egungo egoera.  
 
- Azaleko Urak Babesteko Landa Eremua (D.6).  
 
Ibai-ibilguen (Zelai ibaia eta bere adarrak) eta horien babes-ertzen multzoak osatzen dute, 
EAEko Ibaien eta Erreken Ertzak Antolatzeko LAPean (Kantauriko isurialdea) xedatutakoaren 
arabera.  Horrela, osagai hidraulikoari erreparatuta, Zelai ibaia udalerri honetan sartzen denetik 
(gutxi gorabehera 2,35 KP) Oria ibaiarekin bat egiten duen arte (0 KP) honela dago sailkatuta: I. 
Maila, arroa 10  C ≤ 50  Km². Apatta erreka lurperatuta dago hein handi batean eta bere 
ibilgua aldatuta udalerrian igarotzen den tartean, eta Elketa edo San Jose errekak muga egiten 
du zati batean Belauntza udalerriarekin. Biak ezkerreko aldetik doaz eta honela daude 
sailkatuta: 0 Maila, eta ibaiadarren arroa 1 eta 10 Km² artekoa (1  C ≤ 10 Km²). Gainerako ur-
ibilguak 00 mailakoak dira, 1 km2 baino gutxiagoko ibai-adarren arroa dute, eta LAP honetan 
isurketa-ur gisa hartzen dira.  
 
Azaleko uren zona horietan jabari publiko hidraulikoa eta zortasun- eta polizia-zonak 
errespetatuko dira, uztailaren 20ko 1/2001 ELDk onartutako Uraren Legearen arabera eta lehen 
aipaturiko EAEko Ibaien eta Erreken Ertzak Antolatzeko LAPen arabera. 
 
Halaber, Zelai ibaiaren ibilguaren ingurumena narriatuta eta aldatuta dagoela nabarmendu nahi 
da. Hori dela eta, ingurumena lehengoratzeko eta hobetzeko jarduketak sustatu nahi dira, 
bereziki ibaia hirigunean igarotzen den zatian. 
 
Bestalde, Beotibarko zubitik (Belauntzako udalerria) Oria ibaian (Tolosako udalerria) urak isuri 
arte Zelai ibaian hil gabeko arrantza modalitatean aritzeko arrantza-barrutia dagoela jakinda, 
Gipuzkoako Lurralde Historikoan arrantza kontinentalaren aprobetxamendua arautzen duen 
araudia errespetatu eta beteko da (gaur egun indarrean dagoen araudia 2015eko otsailaren 
23ko Foru Araua da).  
 
Honako hauek dira eremu horietako jardute-irizpideak: uren kalitatearen kontserbazioa 
sustatzea, ibilguen eta ibaiertzen okupazioa edo aldaketa saihestea eta naturako arriskuek 
eragindako kalteak minimizatzea.  
 
Uholde-arriskuen arloko arazoak ez du bide ematen arlo hidraulikoan jakineko ekintzak 
burutzeko, uholde-arriskua zentzuz minimizatzeko egungo legeriaren araberako esku-hartzeak 
egitea baztertu gabe. 
 
Horren guztiaren ondorioz, taula honetan jaso dira, batetik, lurzoru urbanizaezinaren zonakatze 
orokorra eta, bestetik, hiri-lurzoruaren azalera. 

ZONA OROKORRAK LURZORU URBANIZAEZINEAN 
(eta hirigunean) 
 

 
AZALERA 

(m2) 

 
BABES BEREZIKO LANDA EREMUA 
 

 
1.136.797 

 
NEKAZARITZA ETA ABELTZAINTZAKO LANDA-EREMUA ETA 
LANDAZABALA 
BALIO ESTRATEGIKO HANDIA 

 
42.325 

 
NEKAZARITZA ETA ABELTZAINTZAKO LANDA-EREMUA ETA 
LANDAZABALA 
TRANTSIZIOKO LANDA-PAISAIA  

 
1.537.239 

 
BASOGINTZAKO LANDA-EREMUA  
 

 
1.574.525 

 
LARRE MENDITARREN LANDA-EREMUA 
 

 
147.230 

 
INGURUMEN HOBEKUNTZARAKO LANDA-EREMUA   
 

 
8.764 

 
AZALEKO URAK BABESTEKO LANDA-EREMUA 
 

 
27.922 

 
TRENBIDE-SAREA 
 

 
46.707 

 
HIRI-ZERBITZUEN AZPIEGITURAK 
 

 
1.221 

 
HIRIGUNEA 
 

 
614.533 

 
UDALERRIA GUZTIRA 
 

 
5.137.263 

 

Ikus daitekeen bezala, udal-lurzoruaren % 22 baino gehiagok du babes berezia (D.1 eta D.6 
zonak). Gainera, lurzoru urbanizaezinaren % 1 inguru da babestua nekazaritza-balio 
estrategikoagatik.  
 
Bestalde, lurzoru urbanizaezinaren azaleraren % 30 landazabala eta baso zonak dira. 
 
Nolanahi ere, lurzoru urbanizaezineko bide-sistema orokorrerako azalera Plan Orokor honetan 
egindako proposamenak gauzatzen dituzten proiektuetatik ateratzen denera doituko dela 
adierazten da. 

* Baldintzatzaile Gainjarriak.  
 
Antolamenduari gainjarritako baldintzatzaileetan, hainbat tipologia bereizten dira.  Alde batetik, 
ingurumenarekin lotutako baldintzatzaileak daude, ondoren adierazten direnak, esaterako, 
zonakatze akustikoa eta ingurumen-unitate homogeneoak; eta, bestetik, beste modu bateko 
arriskuak aintzat hartzetik eta horiei erantzuna ematetik ondorioztatu diren baldintzatzaileak.  
 
Honako hauek dira eta V.1, V.2, V.3 eta V.4 planoetan jasota daude. 
 
- Korridore Ekologikoak (BG 1).  
 
Lurralde honetan ez dago loturako eremurik, baina udalerriko ipar-ekialdean Aralar-Aiako Harria 
Korridorea dago (EAEko Korridore Ekologikoen Sareko R17 Eskualdeko Korridorea). Korridore 
hori eta Adarra-Usabelartza, Araxes, Jazkugañe eta Basabe lotura-eremuak dira Aralar eta 
Aiako Harria espazio-nukleoen loturako elementuak. Azken horiek Batasunaren Garrantzizko 
Lekuak (BGL) dira.   
 
Eremu horien antolamendu-irizpidea herrien arteko fluxu genetikoa bideratu eta errazten duten 
jarduketa eta erabilera guztiak ahalbidetzea da, komunitate biologikoen eta, azken batean, 
ekologia- eta eboluzio-prozesuen epe luzean irauteko aukerak gehituz. 
 
- Interes Geologikoko Eremuak (BG 2). 
 
Interes Geologikoko Leku (IGL) gisa identifikatzen da Uzturre mendia, pixka bat iraulitako 
kurbadura handiko sinklinala, aldamenetan okertasun leunak dituena, gailurreko kareharri 
urgoniarrez eratua eta lurralde horretan erliebe berezia eratzen duena ia 700 m-ko 
desnibelarekin Oria haranetik gailurrera.  Hori dela eta, mendi-hegalak malkartsuak dira eta 
malda handikoak. Bere morfologia goratua geratzen da Oria eta Zelai ibaien higadura-lanari 
esker. Kareharriak higagaitzagoak dira, gailurrean malkar pikoak sortzen dituzte eta 
behealdean, harri sedimentario bigunagoz osatutakoetan (buztina eta hareharria) forma 
leunagoak eratzen dituzte. 
 
Antolamendu-irizpidea deskribatutako balioa aldatu, narriatu edo desagerrarazi dezaketen 
jarduketa guztien aurrean kontserbatzea eta babestea da.   
 
- Paisaia babesteko eremuak (BG 3). 
 
EAEko Paisaia Berezi eta Aparten Katalogoaren (PBAK) Aurreproiektuan, Ibarrako lurraldearen 
zona handi bat identifikatu da Berrobiko katalogatutako ikus-arroaren (137. arroa) iparraldean 
eta ipar-ekialdean kokatutakoa. Arroa paisaia-balio handikotzat jotzen da, paisaia berezi gisa 
balioetsitako Berastegiko haranaren behealdea hartzen duelako (Zelai ibaiaren goi-ibarrean 
itsas mailatik 390 m-ko garaieran kokatutako depresioa edo kubeta karstiko hondoratua dago, 
haran zabal eta lauaren eta balio hidrogeologiko handiko haranaren tipologiarekin). 
 
Dokumentu honek, bestalde, antzeko interesekotzat jotzen du Uzturretik Belabietako leporaino 
(Tolosako udal-mugartea) luzatzen den gailurreria, Txaragain (713 m), Zenteno (708 m) eta 
Muñazki (698 m) gailurrak hartzen dituena. Ibilbide ia lauko eta ikuspegi politeko ia bi kilometro 
dira, eta bi azken gailurrak Ibarrako udal-mugartean daude.   

Antolamendu-irizpidea eremu horiek guztiak kontserbatzea eta babestea da, beren paisaia-
balioak aldatu edo narriatu ditzaketen jarduketa, erabilera eta prozesu guztien aurrean.  
 
- Onura Publikoko Mendia (OPM) (BG 4).  
 
Ibarrako OPM bakarra, Karaño, Gipuzkoako OPMen Katalogoan jasota dago 2.042.1 
zenbakiarekin. 18,4211 Ha-ko azalera du, udalerriaren azalera osoaren % 3,6 eta bere 
erabilera nagusia baso-erabilera da. Basoetan nagusi da alertzea, Larix spp, eta, neurri 
txikiagoan, pinu intsinea, Pinus radiata. Bertako landaredia, hau da, pagadia, harizti azidofiloa 
eta harizti-baso misto atlantikoa duen azalera oso txikia da.   
 
Onura Publikoko Mendiak eta Mendi Babesgarriak Mendiei buruzko 43/2003 Legean definituta 
daude eta horien erregulazioa eta kudeaketa Lege horren bitartez eta Gipuzkoako Mendiei 
buruzko urriaren 20ko 7/2006 Foru Arauaren bitartez egiten da.  
 
- Ingurumena Hobetzeko, Lehengoratzeko edota Zaharberritzeko Eremuak (BG 5). 
 
Honako hauek dira garrantzitsuenak: 
 
a) Zelai ibaiaren ibilgua narriadura-egoeran eta ingurumena aldatutako egoeran dago 

udalerriko tartean. Hori dela eta, ingurumen-ikuspegitik hobetzeko jarduketak sustatu behar 
dira (ibaiertzeko landarerik gabeko ibaiertzak, kanalizazio gogorrekoak, espezie 
inbaditzaileen presentziarekin, gutxi zaindutakoak eta nekazaritza-erabileren errespetu 
eskasarekin ibaiarekiko eta ibaiertzekiko, era guztietako ur-hargune eta –isurketekin, baita 
simaurra ere ibilgutik metro gutxira). Egin beharreko jarduketen artean ingurumen-
ikuspegitik lehengoratzea eta hobetzea daude, esaterako, ibaiertzeko espezieen 
berroihaneztatzea eta espezie inbaditzaileak ezabatzea, eta baita aldatu eta narriatutako 
zatiak lehengoratzea ere elementu natural hori Ibarrako bizitzan eta paisaian txertatzeko 
helburuarekin.  Ekintza horiek lehentasunezkotzat jotzen dira ingurumen-ikuspegitik duen 
narriadura-egoeragatik eta ibaia hirigunean igarotzen den tartea udalerriko hiri-espazio libre 
gisa balioesteko interesagatik.   

b) Erreken ur-bazterrak, gehienek galdu egin dutelako berezkoa zuten ibaiertzeko landaredia 
(haltzak eta lizarrak batik bat) edo landare-lerro eskas batera murriztuta geratu direlako. 

c) Harizti azidofilo-baso mistoko zuhaitz gazte edota narriatuen hainbat eremu.    
d) Sastraka-espazio interstizialak eta zuhaitz aloktonoak bertako zuhaitz-masen artean.  
e) Orieta, Maietagoikoa, Elutzun eta Txulone baserrien inguruan, bi horiek Izaskun inguruan, 

kokatutako kareharri-azaleratzeak dituzten mendi-hegaleko zonak, eta Larre Menditarren 
Zonako beste eremu txiki batzuk (Bizkardoartetxea eta Lizaratzu bordetatik hurbil). Eremu 
horiek Trantsizioko Landa Eremutzat jo dira, lurzoru horietan hainbat abeltzaintza-ustiapen 
daudelako, baina kontuan hartu eta tratatu beharreko higadura-arazoak azaltzen dira.   

f) Molpoidoko hego-ekialdean, GI-2130-A errepideko biribilgunetik hurbil, aldatutako eta 
narriatutako eremu bat dago. Eremuak askotariko erabilerak ditu, aspaldiko betelan-gune 
bat delako, eta zenbait zonatan ingurumen-ikuspegitik hobetu eta lehengoratzeko lanak 
eskatzen ditu.  
 
Antolamendu-irizpidea eremu horien ingurumen-baldintzak hobetzea da, egungo egoera 
ekologikoki gehiago eboluzionatutako egoeretara bideratuz, eta belardi- edo larre-erabilera 
egiten den kasuetan, lurzorua galtzen jarraitu gabe erabilera hori garatu ahal izateko 
neurriak sustatzea.  

- Akuiferoen Kutsadurarekiko Urrakortasuna duten Eremuak (BG 6).  
 
EVEren EAEko 1:100.000 eskalako Mapa Hidrologikoko informazioaren arabera, Ibarra 
Elduaingo Unitate Hidrogeologikokoa da (Ipar Jabari Hidrogeologikoa), eta Urbeltza izenekoa 
da iturburu nagusia (Belauntzako udal-mugartea). Bere mugak Oria ibaiaren (Alegia eta Tolosa) 
erdigunetik Aintzerga eta Berastegiko sakonuneetaraino doaz ekialdean, Leizaran ibaiaren 
arroarekin egiten du muga iparraldean eta Araxes ibaiaren ezkerraldearekin eta Jaizkugaña 
errekarekin hegoaldean. Zentzu hertsian, akuifero karstikoak dira batik bat, baina kuaternarioko 
garrantzi handiko akuiferoak ere badaude, Urbeltza akuiferoa birkargatzen laguntzen dutenak 
(hein batean material jurasiko eta urganiar iragazkorren gainean garatutako sakonune karstiko 
kuaternarioetan daude).  
 
Unitate konplexu horren barruan lau azpiunitate bereizten dira: Urbeltza, Escamas Inferiores, 
Otsabio eta Uzturre. Azkenekoaren zatirik handiena Ibarran dago. Uzturreko azpiunitateak 
material jurasiko iragazkorrak ditu (kareharri bioklastikoak, kareharriak, karniolak, etab.) eta 
horien gainean hainbat akuifero karstiko garatzen dira, batez ere konfinatuak (Amasa, 
Guadalupe, Pisuaga) iragazkortasun txikiko materialek (tuparri eta limonitak)  bereizten 
dituztenak.  Lehen adierazitakoari Zelai ibaiaren uholde-lautadan kokatutako legar, harea, limo 
eta buztinezko jalkin detritikoei elkartutako lodiera desberdineko akuifero kuaternarioak 
gehitzen zaizkio, sakonune garrantzitsuenak Aintzergan, Berastegin eta Elduainen (Urbeltzako 
azpiunitatea) dauden arren.       
 
Horren guztiaren ondorioz, akuiferoen kutsadurarekiko urrakortasun handiko eta oso handiko 
gisa kartografiatu behar izan da Ibarrako azalera handi bat.  

 
Lurzorua kutsa dezaketen jarduerak saihestea eta nekazaritza eta basogintzako jardueren 
zaintza kontrolatzea da antolamendu-irizpidea, eta edozein jarduketaren aurrean lur azpiko 
urentzako kaltegarriak ez izatea eskatuko da.  
Zona horietan Nekazaritzako Jardunbide Egokien Kodea aplikatuko da, ekainaren 7ko 
112/2011 Dekretuak onartutakoa.  
 
- Eremu Higagarriak edo Higadura Arriskua dutenak (BG 7).  
 
Beren litologia- eta erliebe-ezaugarriak kontuan hartuta, higadura-fenomenoak azaltzeko arrisku 
handia duten eremuak dira. 
 
Urak eragindako higadura laminarrak, USLE REAL ereduaren arabera kalkulatuta, udalerrian 
higadura-prozesu moderatuak, larriak, oso larriak edo muturrekoak izateko arriskua duten 
eremu handiak daudela adierazten du. Horrek esan nahi du eremu horietan egokitzapen-
/maneiu-erabilerak eta -teknikak kontrolatu egin behar direla.   
 
Higadura-arrisku handieneko zonak iparraldean eta ipar-ekialdean daude, batez ere Kaxolats, 
Muñazki, Zenteno eta Kaño-tontorra mendi-hegaletan eta Monjatontor inguruko eta Argindegi 
auzoko mendi-hegaletan; eta hegoaldean, Molpoidoko mendi-hegaletan. Landa-lanak agerian 
utzi ditu Orietapeako lerradura batzuk, Izaskungo ibilbideko errepidean gora, Bizkaetxetik hurbil, 
eta zehazkiago, ustiapen horren behi-ukuilua dagoen mendi-hegalean.    
 
Eremu horietan, gaur egun dagoen zuhaitzen eta sastraken estalkiari eutsiko zaio, babesteko 
eta lehengoratzeko irizpide gisa. Landare-estalki bakanen kasuetan, berriz, estalkia sartu eta 
zabaldu egingo da, higadura-gertakariei aurre egiteko funtsezko elementu gisa. Lurzoruaren 
egonkortasunari eragiten dioten jarduerak saihestuko dira, eta kontu handiz ibiliko da eremu 
horietan egiten diren nekazaritzako eta basozaintzako jardueretan. 

- Kutsatuta egon daitezkeen lurzoruak (BG 8).  
 
Kutsagarriak izan litezkeen jarduerak edo instalazioak dituzten edo izan dituzten Lurzoruen 
Inbentarioari buruzko irailaren 30eko 165/2008 dekretuak ezaugarri horiek dituen partzela 
bakarra identifikatu du Ibarran. 
 
2013an egindako Inbentario hori eguneratzeko zirriborroak, EHAAn argitaratu gabe dagoelako 
izaera ofizialik izan gabe, udalerri horretan izen hori har dezaketen hainbat partzela jasotzen 
ditu, eta horietako gehienak Apatterreka industrialdean daude.   
 
Lurzoruaren kutsadura prebenitu eta zuzentzeko 2015eko ekainaren 25eko 4/2015 Legea bete 
behar dute eremu horiek.   
 
- Uholde-arriskua duten eremuak (BG.9).  
 
EAEko Barnealdeko Arroen esparruko Uholde Arriskugarritasun eta Arrisku Mapek, Kantauriko 
Konfederazio Hidrografikoak (KKH) 2013ko ekainean egindakoek, Uholde Arrisku Potentzial 
Esanguratsuko Eremu bat (UAPEE) identifikatu duten ES017-GIP—15-2 Tolosa/Ibarra 
kodearekin Zelai ibaia Ibarran igarotzen den tartean. 
 
Zona horrek 1,25 km lineal ditu gutxi gorabehera, eta Tolosarekin muga egiten duen tokitik 
Azkue inguruneraino luzatzen da Ibarran barrena, Oria ibaian urak isuri baino lehen.    
 
URAri egindako kontsultek agerian uzten dute UAPEE horri lotutako uholde-arrisku handiena 
Tolosako udal-mugartean dagoela, Oria ibaiaren ertzetan.  
 
Hala, horren guztiaren ondorioz erabilgarri dagoen dokumentazio guztiak murriztu egiten ditu 
udalerriko arrisku-mailak, batik bat hiri-lurra xede dutenak. Horiek Planeko baldintzatzaile 
gainjarri gisa txertatu dira. 
 
Hala, lurzoru urbanizatuan egindako eraldaketa eta berroneratze hiritarreko proposamenak 
uholde-gaietan indarrean dagoen arloko araudira egokitzea planteatzen da eta, bereziki, 
urtarrilaren 8ko 1/2016 Errege Dekretuak berriki onartutako ekialdeko Kantauriko Plan 
Hidrologiko berriaren zehaztapenetara. 
 
Nolanahi ere, eremu horietan Zelai ibaiaren ingurumen-baldintzak eta baldintza hidraulikoak 
hobetu nahi dira, helburu horiek proposatutako eraldaketa hiritarreko esku-hartzeen 
bideragarritasunarekin bateratuz.  Hala, antolamendu berriaren xede diren eremuetan eta 
azpieremuetan lehen aipatutako zehaztapenetara egokitzen da proposamena, eta Plan 
Orokorraren garapenean izapidetu beharreko Plan Berezien idazketan, bestalde, kontuan 
hartuko dira premisa horiek. Horretarako ezarri da baldintzatzaile gainjarria. 
 
Ibai-ibilgu hori eta ibilguak Ibarrako udalari egiten dion ekarpena nabarmen hobetzea 
dokumentu honen funtsezko helburutzat jotzen da.   
 
Plan hau idatzi behar zela eta, harremanak izan dira Uraren Euskal Agentziarekin (URA) 
soluzio egokienak bilatzeko xedez,hiriguneko uholde-arriskua murrizten ahaleginduz eta, ahal 
zen heinean, baldintza hidrauliko hobeak eta ingurumen- eta hirigintza-hobeak ahalbidetuz. 

- Eremu akustikoak (BG 10).   
 
“4. Planoak” dokumentuko “IV.2” planoan islatzen dira, eta eremu horietako helburu akustikoak 
2012ko urriko Dekretuak xedatzen dituenak dira. Zehazki, hauexek dira (31. artikulua; I. 
eranskineko 1. zatiko A taula): 

 
 
 

LEHENDIK URBANIZATUTA DAUDEN EREMUEKIN LOTUTAKO KALITATE AKUSTIKOKO 

HELBURUAK 

 

GUNE AKUSTIKO MOTA 
ZARATA-INDIZEAK 

Ld Le Ln 

A Bizitegi-erabilerako lurra nagusi duten eremuak 65 65 55 

B Industria-erabilerako lurra nagusi duten lurraldeko eremuak 75 75 65 

C Jolas- eta ikuskizun-erabilerako lurra nagusi duten 

lurraldeko eremuak. 

73 73 63 

D C atalean aurreikusitako hirugarren sektoreko erabilera 

duen lurraldeko eremuak/sektoreak. 

70 70 65 

E Osasun-, irakaskuntza- eta kultura-erabilerako lurra nagusi 

duten lurraldeko eremuak, kutsadura akustikoaren aurkako 

babes berezia eskatzen dutenak 

60 60 50 

F Garraio-azpiegituren sistema orokorren edo antzeko beste 

ekipamendu batzuen eraginpeko eremua  

(1) (1) (1) 

(1)  Eremuaren mugan, helburu akustikoak bat etorriko dira mugakide duen eremuaren zonakatze-tipologiari 

dagozkionekin. 

 

 
Etorkizuneko hirigintza-garapenei lotutako kalitatezko helburuak, bestalde, aurreko taulan 
islatutakoak dira, 5 dB(A) murriztuta. 
 
Arlo horretako zehaztapenak Plan honetako 3. eta 4. eranskinetan zehazten denarekin osatzen 
dira. 
 
 
II.9.4.- Etxebizitza. 
 
Ibarrak 4.200 biztanle inguru ditu gaur egun, eta Plan Orokorra egikaritzeko epemugan, 
2026an, biztanle-kopurua 4.400 igo daitekeela aurreikusten da (ikus II.7 atala).  
 
Bildutako informazioaren arabera, gaur egun udalerrian dagoen etxebizitza-kopurua 1.858 
unitatekoa da. Nabarmentzekoa da azken zortzi urte hauetan ez dela lizentziarik eman 
udalerrian etxebizitza bat bera eraikitzeko eta gaur egun ez dagoela ia bizitegi-eskaintzarik. 

Hala, ondorengo taulan jasotako banaketaren arabera, Planak babes sozialeko 94 etxebizitzako 
eta 54 etxebizitza tasatuko eskaintza aurreikusten du. Horrela, babes publikoko etxebizitzek 
(148) ateratzen diren etxebizitza berri gehigarrien (309) eskaintza osoaren % 40 gainditzen 
dute, % 48 inguruan kokatuz. 
 

 
 

AZPIEREMUA 
 

(Jarduketa integratuak) 
 

 
 BABES 

SOZIALEKO 
ETXEBIZITZA 

BERRIEN 
KOPURUA 

 

 
 BABESTUTAKO 

ETXEBIZITZA 
TASATU 
BERRIEN 
KOPURUA 

 

 
  ETXEBIZITZA 

LIBRE BERRIEN 
KOPURUA 

 

 
ATERATZEN 

DIREN 
ETXEBIZITZA 

BERRIEN 
KOPURUA 

 

 
GURUTZEAGA 
 

 
10 

 
6 

 
21 

 
37 

 
MALKORRENEA-ESKUZARRE 
 

 
14 

 
8 

 
36 

 
58 

 
IBATEGI 
 

 
38 

 
22 

 
55 

 
115 

 
ZALDUNE 
 

 
32 

 
18 

 
49 

 
99 

 
GUZTIRA 
 

94 54 161 
 

309 

 

 
Horrekin, ondoren justifikatuko den bezala, jarduketa integratu gisa hartutako eremu edo 
azpieremu bakoitzean, esku artean daukagun kasuan legez eskatutako gutxieneko eskaera 
gainditzen da. 
 
Lege-eskakizuna jarduketa integratuen xede-eremuei buruzkoa da. Plan Orokorreko 
zehaztapenen arabera, ondoren zerrendatutako laurak dira, eta gutxieneko lege-eskaera eta 
Plan Orokorrean xedatutako eskaintza kalkulatzen dira kasu bakoitzerako, hori guztia hiri-
eraldaketaren eta berroneratzearen xede diren hiri-lur izaera kontuan hartuta: 
 

- Gurutzeaga: 
 
Gurutzeaga azpieremuan 3.240 m2(t)-ko sestra gaineko bizitegi-eraikigarritasun berria 
aurreikusten da.Gaur egun 688 m2(t)-ko eraikigarritasuna dagoela kalkulatzen dela kontuan 
hartuta,  2.552 m2(t)-ko eraikigarritasun-gehikuntza ateratzen da. Gehikuntza horrek 510 
m2(t)-ko gutxieneko eraikigarritasuna eskatzen du etxebizitza sozialetarako eta beste 510 
m2(t)-koa etxebizitza tasatuetarako.Planak gainditu egiten du gutxieneko eskakizun hori, 
eta etxebizitza sozialetarako 894 m2(t)-ko gutxieneko eraikigarritasuna eta etxebizitza 
tasatuetarako beste 510 m2(t)-koa aurreikusten du. 

- Malkorrenea-Eskuzarre: 
Malkorrenea-Eskuzarre azpieremuan 5.100 m2(t)-ko sestra gaineko bizitegi-eraikigarritasun 
berria aurreikusten da, gaur egun 2.247 m2(t)-ko eraikigarritasun estimatua 
dagoelarik.Horrek 2.853 m2(t)-ko eraikigarritasun-handitzea eragiten du, eta etxebizitza 
sozialetarako 571 m2(t)-ko gutxieneko eraikigarritasuna eta etxebizitza tasatuetarako beste 
571 m2(t)-koa eskatzen du.Planak gainditu egiten du gutxieneko eskakizun hori, eta 
etxebizitza sozialetarako 999 m2(t)-ko gutxieneko eraikigarritasuna eta etxebizitza 
tasatuetarako beste 570 m2(t)-koa aurreikusten du. 
 
- Ibategi: 
Ibategi azpieremuan 10.030 m2(t)-ko sestra gaineko bizitegi-eraikigarritasun berria 
aurreikusten da, gaur egun 813 m2(t)-ko eraikigarritasun estimatua dagoelarik. Horrek 
9.217 m2(t)-ko eraikigarritasun-handitzea eragiten du, eta etxebizitza sozialetarako 1.844 
m2(t)-ko gutxieneko eraikigarritasuna eta etxebizitza tasatuetarako beste 1.843 m2(t)-koa 
eskatzen du. Planak gainditu egiten du gutxieneko eskakizun hori, eta etxebizitza 
sozialetarako 3.226 m2(t)-ko gutxieneko eraikigarritasuna eta etxebizitza tasatuetarako 
beste 1.843 m2(t)-koa aurreikusten du. 

 
- Zaldune: 
Zaldune azpieremuan 8.670 m2(t)-ko sestra gaineko bizitegi-eraikigarritasun berria 
aurreikusten da, gaur egun 869 m2(t)-ko eraikigarritasuna dagoela kalkulatzen 
delarik.Horrek 7.801 m2(t)-ko eraikigarritasun-handitzea eragiten du, eta etxebizitza 
sozialetarako 1.561 m2(t)-ko gutxieneko eraikigarritasuna eta etxebizitza tasatuetarako 
beste 1.560 m2(t)-koa eskatzen du.Planak gainditu egiten du gutxieneko eskakizun hori, eta 
etxebizitza sozialetarako 2.731 m2(t)-ko gutxieneko eraikigarritasuna eta etxebizitza 
tasatuetarako beste 1.560 m2(t)-koa aurreikusten du. 
 

Horrela, erraz eta azpieremu guztietan betetzen dira bizitegi-tipologia arloan kontuan izan 
beharreko lege-estandarrak, eta aldi berean kokapen egoki eta askotarikoetan.  
Eraikigarritasuna ez ezik, etxebizitza-kopurua ere kontuan hartuta betetzen dira estandarrak,  
batez besteko tamaina bera aurreikusten delako etxebizitza-tipologia guztietarako. 
 
Horrela, taula honetan jasotako etxebizitza-eskaintza ateratzen da: 
 

 
AZPIEREMUA 

 
(Jarduketa integratuak) 

 

ATERATZEN 
DIREN 

ETXEBIZITZA 
BERRIEN 
KOPURUA 

ATERATZEN 
DIREN 

ETXEBIZITZA 
BERRIEN 
KOPURUA 

ETXEBIZITZA 
LIBRE BERRIEN 

KOPURUA 
 

 

ATERATZEN 
DIREN 

ETXEBIZITZA 
BERRIEN 
KOPURUA 

 
GURUTZEAGA 
 

 
10 

 
6 

 
21 

 
37 

 
MALKORRENEA-ESKUZARRE 
 

 
14 

 
8 

 
36 

 
58 

 
IBATEGI 
 

 
38 

 
22 

 
55 

 
115 

 
ZALDUNE 
 

 
32 

 
18 

 
49 

 
99 

 
GUZTIRA 
 

94 54 161 
 

309 

148 etxebizitza, jarduketa integratuko eremuetako bizitegi-eskaintza berriaren ia % 50 babes 
publikoko etxebizitzetarako izango da, indarreko legeriak eskatutako gutxieneko zuzkidura 
gaindituz. 
 
Bestalde, Planaren epemugan biztanle-kopurua 4.400era iristeko hipotesia betetzen bada, eta 
aipaturiko jarduketa integratuetan aurreikusitako bizitegi-eraikigarritasun gehigarriaren ehuneko 
hirurogei gauzatuko dela pentsatuta eta, aldi berean, etxebizitza huts batzuk merkatuan jarrita, 
2,35 biztanletik gorako etxebizitza-okupazio ratioa ateratzen da. Zentzuzko zenbatekoa da 
hamar urte inguruko epemugarako aurreikusitako joerari erreparatuta, baina II.3 atalean 
egindako kalkuluetan ateratakoa baino zerbait txikiagoa. 
 
Dena den, krisi egoerak eta horrek dakarren ziurgabetasunak, langabezia-tasak eta kredituen 
mugak zalantzan jar dezakete eskuartean dugun proiektua; baina gorabehera horrek ez du 
eragozpen izan behar, udalak etorkizun hori ahalbidetzeko landutako proiektua susta dezan, 
alderantzizko kasuan ezinezkoa izango baita. 
 
Egoera horren aurrean, nahitaezkoa izango da esku-hartze publikoaren bidez proposatutako 
jarduketak sustatzea, bultzatzea eta babestea. 
 
Programazioari dagokionez, Hirigintza Arau partikularretan berariaz xedatuta daude garapen 
berriak egikaritzeko aurreikusitako epeak. Hala, Plan Orokorra egikaritzeko lehen lauhilekoan 
Arane eta Ibategiko Plan Bereziak eta Gurutzeaga eta Malkorrene-Eskuzarreko Hirigintzako 
Jarduketa Programak aurkeztuta izango direla aurreikusten da, eta Planaren epemugan 
aurkeztuko dela Zalduneko Plan Berezia eta identifikatutako zuzkidura-jarduketa guztiak 
egikarituta izango direla. 
 
II.9.5.- Ekonomia-jarduerak. 
 
XIX. mendera arte, Ibarrako ekonomia-jarduera nagusia landa-jarduera soila eta ingurunearekin 
zerikusia zuena izan zen, karobien eta burdinolaren bat edo besteren salbuespenekin. Ordutik 
hona ezarri dira udalerrian hainbat industria, esaterako, paper-fabrika edo botoi-fabrika, Zelai 
ibaiaren ibarrean, Tolosako hirigunetik hurbil; aldi berean, horien ondoan baratze handiek jarraitzen 
dute nekazaritza-jarduera finkatuz. 
 
Industrializazioa eta udalerrian eta ingurune hurbilean hark izan zuen garapena izan ziren etorkinak 
erakartzearen eta Ibarra garatzearen arrazoia.  
 
Denborak aurrera egin ahala, aurreneko industria-jarduera haiek zaharkitu egin ziren eta bide 
eman zieten industria-ezarpen berriagoei eta, mende honetan, eskualde-mailako Apatterreka 
eremuaren garapenari. Garapen horri esker, udalerriko balio erantsi gordinaren % 50 inguru 
hartzen du industria-jarduerak. 
 
Dinamika horrek, ibarreko berotegietan baratzeak, hazitokiak eta landaketak finkatzea 
lehenestearekin batera, hiriguneko garapen berriek zaharkitutako aurreneko industria-kokaleku 
haien lurzoruak okupatzea eragin du. Hala, haiek desagertu eta espazio libre, aparkaleku eta 
ekipamendu (botoi-fabrika) bihurtu dira, batik bat bizitegi-izaerakoak diren auzoetan (Idoiaga eta 
beste batzuk). 

Halaber, azken urte hauetan hirugarren sektore garrantzitsua finkatu da, udalerriko balio erantsi 
gordinaren % 40 inguru eragiten duena. Ekipamenduei eta merkataritza-jarduerari lotuta dago 
gehien bat, Euskal Herria kalean du kokapen esanguratsuena eta herriko jendea nahiz Zelai 
ibaiaren haraneko Ibarratik gorako jendea artatzen du, eta Ibarrako PERCO (Merkataritza 
Biziberritzeko Plan Berezia, 2012koa) dokumentuan jendea erakartzeko aukera zabalagoak 
aztertzen dira. Enea eta Ikertalde enpresek Ibarrako udalarentzako egindako azterlanen arabera, 
2013an 63 merkataritza-establezimendu zeuden udalerrian. Kopuru garrantzitsua dela uste da eta, 
krisiak krisi, azken zazpi urte hauetan beherakada txiki bat soilik egon da; dena den, lanpostu-
galera handiagoa izan da (% 20 ingurukoa) eta lokal huts asko daude. 
 
Landa-jarduerak, bestalde, presentzia garrantzitsua izaten jarraitzen du udalerrian, hain zuzen ere 
ibarreko laboreengatik, hazitokiengatik eta, batez ere, piperrengatik. Sektore horrek herriko 
biztanleria aktiboaren zati txiki bat soilik hartzen du baina, hala eta guztiz ere, udalerriaren 
identitate-seinalea da eta, ondorioz, zaindu beharreko aktiboa, beste sektore batzuetan ere eragina 
izan dezakeena, esaterako, merkataritzan, ostalaritzan, etab. 
 
Egungo krisi-egoeran, produkzio-sektore guztiak sustatzeko aukera da politika egokiena, eta 
hirigintza-plangintzan baliabideak aurkitu behar dira norabide horretako jardunbideak errazteko.  
Hala, Apatterrekaren garapenaren bigarren fasean industria-lurra prestatzen jarraitzea 
etorkizuneko apustu gisa hartzen da eta, gainera, eskualde-izaera du eta udalaz gaindiko 
konpromiso publikoena. Era berean, beste neurri batzuk ere proposa daitezke, PERCOren 
proposamenen osagarriak, landa-garapenaren inguruan aztertzen ari direnen eta Tokiko Agenda 
21en Ekintza Planaren testuinguruan formulatzen direnen osagarriak. Horiek guztiek bat egingo 
dute helburu horren bilaketan, eta udalerrian enplegua sortzeko eta langabezia-tasa (% 15,8) 
murrizten ahaleginduko dira, Gipuzkoako eta Tolosako batez bestekoa baino bi puntu handiagoa 
dena, Enea eta Ikertalde enpresek egindako azterlanean ere jaso den bezala. Hain zuzen ere, 
azterlan horren arabera, 2013an 323 langabe zeuden udalerrian, 2007an baino, hau da, krisia hasi 
aurretik baino 201 gehiago.  
 
Esparru horretan, Apatterrekako ekimen publikoak burututako eskualdea finkatzen du Planak, 
Tolosa eta Leaburu udalerrietara zabaltzen dena. Horretarako, jarduera-eremuaren mugapena 
birdefinitu da, Ibarran soilik, ildo horretan planteatzen den arloko ekimenaren arabera. Horrek 
esan nahi du eremurako sarbideak sinplifikatu behar direla eta oinezkoak eta bizikletadunak 
hirigunetik hara iristeko baldintzak hobetu behar direla. 
 
Gaur egun Ibarran mugatuta dagoen eremua murrizteko proposamen honek indarreko Arau 
Subsidiarioen Aldaketa bat ere izan du, aldi berean izapidetu eta onartu dena. Tailsa enpresa 
publikoari dagozkio ekimenaren kudeaketa eta garapena eta hark sustatzen duen eremuaren 
hirigintza-plangintzari adostuta eta koordinatuta helduko zaio.  
 
Horrek eskatzen du Ibarra eta Tolosa udalerrien artean 63.050 m2(t) gehigarri gaitu behar direla 
hainbat tamainatako partzela industrialetan. Hori behar adinako eskaintza izango litzateke, 
tokikoa ez ezik baita eskualdekoa ere.  Horregatik, lehen ere adierazi den bezala, Ibarrako 
industria-lurzoruaren azalera Planaren ondorioz udalerrian bizitegitarako sailkatutakoaren ia 
bikoitza dela. 
 
Sustapen publikoa izateak industria-lurzorua behar den unean eta baldintza ekonomiko egokietan 
merkatuan benetan jartzea errazten du.  
 
Hala, proposamenak baztertu egiten du industria-lurzoruak ex-novo kalifikatzea. 1991n 
aurreikusitako eta harrezkero garatu gabeko PI.1 eremua desklasifikatzea ere proposatzen du, 
Planaren epemugarako Apatterrekako industria-lurzoruaren eskaintza nahikoa delakoan.  

Bestalde, finkatu egingo dira lehendik dauden Lizarraldeazpi, Okobio 1 eta 2, y Otarreaga 1 eta 
2ko amaitutako industrialdeak, eta baita Apatterrekan egikaritutako fasea ere.Zona horietan 
aukera dago zenbait ekipamendu-erabilera eta hirugarren sektoreko erabilera bateragarri 
egiteko, azken horiek dagozkien mugekin. 
 
Bestalde, bizitegi-erabilerekin bateragarriak diren hirugarren sektoreko erabileren ezarpena 
indartzea planteatzen da, erabilerak nahasteko xedez, garapen berrien xede-eremuetan: 
Gurutzeaga, Elduaran Behekoa, Malkorrenea-Eskuzarre, Ibategi eta Zaldune. Horrela, xede 
horretarako oin berriko eraikigarritasun garrantzitsua bideratuko da, lehendik dagoen eskaintza 
osatuko duena. 
 
Oro har, hirugarren sektoreko ekonomia-jardueren ezarpena erraztea proposatzen da, 
merkataritza nahiz ostalaritzakoak, bulegoak, hotelak, etab. Horretarako, gainera, ondare 
eraikia dago. 
 
Indarrean dagoen Ekonomia Jardueretarako eta Merkataritza Ekipamenduetarako Lurzoru 
Publikoa sortzeko Lurraldearen Arloko Planak, ekonomia-jardueretarako lurzoruaren 
antolamendu eta hirigintza-sustapenerako lehentasuneko interesekotzat jotzen du udalerria, eta 
aipatu berri diren proposamenak eta antzekoak baimentzen ditu. 
 
Horrela, jarduera ekonomikoetara zuzendutako lurzoruaren eskaintza udalerriaren eta 
eskualdearen premien eta aurrekarien ezaugarrietarako egokia denera mugatzen da. 
 
Azkenik, jarduerei dagokienez, Plan Orokorrak landa-ingurunearekin lotutako jarduerak 
bultzatzea planteatzen du, helburutzat hartuta nekazaritza-balio handiko lurzoruetako jarduera 
ia guztiak finkatzea, sakabanatutako baserriei probetxua ematea eta Izaskun inguruetako 
sarbideak indartzea; horrekin batera, landa-inguruneko balio bereziak zabaldu eta gozatzeko 
aukera emango duten jarduerak ere ezarri nahi dira, bereziki Belabieta inguruko balio 
etnografikoak. 
 
Ahalik eta sinergia handienak lortzeko bidea bilatuko da horrela, aldi berean inguru hori 
ingurumen aldetik hobetzeko aukera emango baitute. 
 
Arestian esandako guztiaren arabera, egungo krisi-egoeran, produkzio-sektore guztiak sustatzeko 
aukera da politika egokiena, eta hirigintza-plangintzan baliabideak aurkitu behar dira norabide 
horretako jardunbideak errazteko.   
 
 
II.9.6.- Komunikazio-sistema. 
 
udalerriak ez du hiri-egitura propiorik. Horretarako, Berastegiko (GI-2130) eta Leaburuko (GI-
3212) errepideen trazatuak erabiltzen dira gaur egun, eta udalerriko gainerako kaleak zaku-
hondo gisakoak dira.  Izan duen garapena izanda ere eta Tolosako hiri-jarraitutasunean egonda 
ere, landa-egiturarekin irauten duen kokalekua da hau. 
 
Eta horrek eragiten du hiriguneak mugikortasun-baldintza egokiak ez izatea, batez ere 
oinezkoentzat eta bizikletarientzat, udalak ahaleginak egin dituen arren denentzako 
irisgarritasunaren arloan. 

Konfigurazio horrek galarazi egiten du hiri-ingurune lasai eta atsegina izatea, Ibarrako herritarrak 
eroso sentitzeko modukoa eta gehienak oinez mugitzeko modukoa, motordunen interferentzia 
handirik gabe. 
 
Egoera hori ildo berean analizatu eta diagnostikatu da Tokiko Ekintza Planaren idazketa 
paraleloaren testuinguruan, igarotzeko trafikoek, trafiko horren zaratak, segurtasun-baldintzak 
murrizteak sortutako gatazkak nabarituz..., eta aldi berean, N-1 errepidearen ondoan egonda, 
kokapenak ibilgailuentzako irisgarritasun-baldintza onak eskaintzen dizkion arren, errepide 
horren eta hirigunearen arteko konexioa prekarioa dela egiaztatuz. 
 
Lurralde-antolamenduko proposamenetan Apatterrekatik Berastegiranzko saihesbidea osatzea 
ere planteatzen da, eta horrek aukera emango du askotariko helburuak lortzeko: Ibarra eta Zelai 
ibaiaren harana ibilgailuentzako sarbide egokiaz hornitzea, ibilgailuen eta, bereziki, ibilgailu 
astunen Euskal Herria kaleko joan-etorriak ekiditea, hiriguneko ingurumen-zarata murriztea eta 
segurtasun-baldintzak hobetzea. 
 
Horrekin, gainera, aipaturiko kaleak errepide izateari utz liezaioke eta hiri-etorbide bihur liteke. 
 
Nolanahi ere, egindako diagnostikoak gatazka-egoera bat erakusten du, hiri-ingurune atsegin 
eta lasai batez gozatzeko aukera ematen duten soluzioak eskatzen dituena. Diagnostikoak 
agerian uzten du hirigunea egitura propio eta hierarkizatu batez hornitzeko premia, mugikortasun 
ez-motordunari lehentasunezko erantzuna emango diona eta, aldi berean, ibilgailuen 
mugikortasuna bermatuko duena, batez ere egoiliar eta auzotarrena. Bestalde, aparkaleku-
zuzkidura hobetzeko premia nabaritzen da, arlo horretan ikusitako defizitari erreparatuta. 
 
Ildo horretan egin da Planeko proposamena. 
 
Testuinguru horretan, Zelai ibaiaren ertzak eskatzen den erabilera publikorako lehengoratzea 
ikusitako problematika konpontzeko soluzio gisa azaltzen da, bi ibaiertzen arteko lotura aski eta 
egokiarekin osatuko dena. Hala, oinezkoentzako eta bizikletadunentzako ibilbidea proiektatu da 
ibar osoan zehar Tolosaraino (Zelai Handi). 
 
Esku-hartze hori Euskal Herria eta Otarreaga kaleen zeharkako sekzioaren eraldaketarekin 
osatuko da. Planean jasotako Ibarrako saihesbidea zerbitzuan sartzen denean, Apatterreka eta 
Bentazar arteko bigarren fasea osatuz, Berastegi eta Leaburuko errepide izateari uzten diotenean 
espaloiak zabaltzea aurreikusten da kale horietan. 
 
Hala, bere garaian Gipuzkoako Foru Aldundiak sustatutako Ibarrako saihesbideari jarraipena 
emateko proiektua jasotzen du Planak. Izaera loteslerik gabe, Bentazarko lotura-soluzio 
alternatiboa jasotzen du, sektoreko ekimen publikoak dagokion proiektua idazten duenean bide-
trazatu egokienaren soluzioa zehazte aldera. Nolanahi ere, proposamen horrek aldeko iritzia jaso 
du Tolosako Eremu Funtzionalaren LZP idazteko, izapidetzeko eta haren ingurumen-ebaluazio 
estrategikoa egiteko prozesuaren testuinguruan, eta behar duen oreka bilatu du landa-
ingurunean, nekazaritza-jardueran eta hiri-ingurune hurbilenean (eskolak eta Azkue etxea, 
bereziki) duen inpaktua minimizatzeko xedez.  
 
Lehen deskribatutako ekintzei honako hauek gehitzen zaizkie beste batzuen artean: Julian 
Gaiarre kalearen zeharkako sekzioaren hobekuntza, Apatta eta Emeterio Arrese kaleen 
jarraipenaren antolamendua, Beheko bide kalearen zeharkako sekzioa zabaltzea eta Eskuzarren 
ibilgailuentzako aire zabaleko aparkalekua sortzea. 

Oinezkoentzako konexio bat ere planteatzen da Jesus Guridi kalearen eta Argindegi auzunearen 
artean, lehendik dagoen igogailu publikoaren erabilera optimizatuz. Eta Guridi azpieremuaren 
oinezkoentzako irisgarritasuna hobetzen da Malkorrene-Eskuzarren aurreikusitako esku-
hartzearen bidez. 
 
Halaber, hirigune osorako proposatutako bidegorriaz gain, Tolosako udal-sarearekin Zumar 
Handin bat egiten duena, zeharkako bidegorri bat osatzea planteatzen da Gurutzeagan eta Apatta 
kalean (bizikidetzan), San Ignazio auzoan barrena doan lehengo sareari jarraipena emanaz, 
Apatterrekako industrialderaino jarraitzeko, eremuari garraiobide horren bidezko irisgarritasuna 
emanaz eta bere irisgarritasun-baldintzak hobetuz. 
 
Horrekin guztiarekin, mesede egingo zaio mugikortasun ez-motordunari eta herritarren arteko 
harremanari, horien osasunari eta, oro har, ongizateari, eta lagundu egingo du hirigunean ibilgailu 
pribatua gutxiago erabiltzen eta oinezkoa hiri-sistemako protagonista bihurtzen. 
 
Bestalde, proposamen gehigarriak egingo dira aparkaleku-premiari erantzuna emateko. 
Lehenengoa, Zaldunen proiektatutako esku-hartzeari, Bentazarren proiektatutako hirigunerako 
sarbidetik hurbil, bigarren soto bat eranstean datza. Egoiliarrentzako nahiz txandakako 
aparkaldietarako izango da eta legez xedatutako gutxienekoari 100 bat garaje gehigarri 
aurreikustea eskatzen du. Bigarrenak, bestalde, Beheko bide azpieremuan aire zabaleko 
aparkaleku berri bat aurreikusten du, eta zorupe publikoan garajeak antolatzeko aukera ere 
planteatzen du. Bi ekimen horiek, beste eremu batzuen artean Gurutzeagan, Malkorrenea-
Eskuzarren, eta Ibategin aurreikusitako jarduketetan lurzoru publikoan aire zabalean ateratzen 
diren aparkaleku gehigarriekin batera, udalerrian nabaritutako aparkaleku-eskaerari erantzuna 
emango dion eskaintza garrantzitsua osatzen dute. 
 
Lur azpian aurreikusitako aparkalekuak egikaritutakoan, udalak errazago esku hartu ahal izango 
du lehengo aire zabaleko aparkalekuaren berrantolaketan eta oinezkoentzako espazio publikoa 
berreskuratu ahal izango du. Xede horretarako, legokiokeen eraikigarritasunarekin parte hartzeko 
aukera balioetsiko du udalak, bereziki Zaldune eremuaren garapenean txandakako nahiz 
egoiliarrentzako aparkaleku publikoak sustatzeko. 
 
Bestalde, udalerriko landa-errepideen sarea leku jakin batzuetan hobetzeko premia ere ikusten da 
(VI.2 planoa), batez ere Orietapean toki jakin batzuetan esku hartuz, ibilgailuak gurutzatzea 
errazteko zabalguneak prestatuz. Hirigintza Arau Orokorretan arautzen dira bere erabilera-
baldintzak, titulartasuna, baserri sakabanaturako sarbidea eta erabilerak ezartzeko hortik sortzen 
diren baldintzak. 
 
Halaber, egokia izango da garraio publikoaren arloan ere ekimen berriak martxan jartzea, 
dagoeneko aztertzen ari direnak.  
 
Beraz, hirigunean mugikortasun-baldintzak nabarmen aldatzea adierazten du planak, eta beste 
neurri batzuk hartuz are gehiago hobetu daiteke arlo hori, gainera. Alde batetik, Euskal Herria 
kaleko espaloiak zabaltzeaz ari gara; bestetik, hirigunean zirkulaziorako abiadura orduko 30 
kilometrora murrizteaz (orduko 30 km-ko gune bat ezartzeaz), ibilgailuen mugikortasuna eta 
bestelakoena bateratzeko eta zarata murrizteko xedez (ikusi zaratari buruzko azterketa, 
dokumentu honetako eranskinetan datorrena).  
 
Hori guztia, irisgarritasun-baldintzen hobekuntzarekin eta oinezkoentzako eta bizikletadunentzako 
beste ibilbide batzuen jarraipenarekin osatuko da, bereziki hirigunearen eta Apatterreka 
industrialdearen artean proposatzen den berriarekin.   

Ekintza horiek guztiak dokumentu honetako IV.4 planoan laburbildu dira. 
 
 
II.9.7.-Espazio libreen sistema. 
 
Egindako diagnostikoan agerian geratu da hirigunean berdegune edo espazio libre publikoen 
defizit handia dagoela.  
 
Horren ondorioz formulatzen den proposamenak, horri erantzuna ematea planteatzen du, batetik, 
esku hartzea erabaki den eremuetan (Beheko bide eta Ibategi) Zelai ibaiaren ertzak babestuta 
eta, bestetik, lehendik dauden espazio libreak (San Bartolome plaza, Emeterio Arrese plaza, 
kiroldegiaren eta eskolen ondoko espazio libreak, besteak batzuen artean) finkatuta. 
 
Modu osagarrian, udal-lurzoru bat (Bista Ona) xede horretara bideratzea planteatzen da, 
hirigunetik eta hiriguneko dentsitate handieneko eremutik hurbil dagoena eta 8.745 m2 inguruko 
azalera duena. Parke-erabilera ematea proposatzen da, bertan oinezkoentzako ibilbideak eta 
behatoki txikiak prestatuz, betiere lekuak dituen zailtasun geologikoak kontuan hartuta, eta 
hirigunea Izaskungo nukleoarekin ibilbide baten bidez lotuta. 
 
Horrekin guztiarekin behar adinako zuzkidura lortuko da gaur egungo biztanle-kopuruarentzako 
nahiz formulatzen den bizitegi-eskaintzaren ondorioz izan daitekeenerako, ondoren justifikatuko 
den bezala.  
 
Hala, honako taula honetan deskribatzen diren inguruak ere espazio libreen sistema orokorraren 
barnean sartzen ditu Planak, hiri-ingurunean modu orekatuan banatuta, betiere, eta 33.913 m2-ko 
azalera osoa hartuta. 
 
Bestalde, modu grafikoan irudikatu dira III.2.1 planoan. 
 
Espazio libreen sistema orokorrerako legez eskatzen den gutxienekoak gaur egungo biztanle 
bakoitzeko (4.300 biztanle inguru guztira) 5 m2-ko zuzkidura ezartzen du, eta, bizitegi-izaerako 
garapen berrietan, 25 m2 (s)-ko zati bakoitzeko beste 5 m2 erantsi behar zaizkio zenbateko horri.  
Azken horiek guztira 32.230 m2(t) gehigarri izango direnez (xede horietarako ez da kendu, kendu 
zitekeen arren, eraitsi beharreko bizitegi-eraikigarritasuna), eskaria, esparru horretan, 6.446 m2-
koa litzateke; eta gaur egungo biztanleriaren araberako eskaria, berriz, 21.500 m2-koa litzateke. 
Osotara, beraz, aintzat hartu beharreko gutxieneko erreserba 27.946 m2-koa litzateke. 
 
Sistema orokorren mailan, hortaz, antolatutako espazio libreen azalera osoak gutxieneko eskaria 
gainditu egiten du 4.967 m2-tan, hau da, % 17,50 baino gehiagoan. 
 
Hona hemen lehen aipatutako taula: 

HIRIGINTZA-EREMUA  
 
 

 
IDENTIFIKAZIOA 

 
AZALERA  

( m2 ) 

 
1.-  EMETERIO ARRESE - SAN IGNAZIO EMETERIO ARRESE PLAZA 

 
279 

 

 
1.- EMETERIO ARRESE - SAN IGNAZIO 
 

ZELAI IBAIAREN IBILBIDEA 
 

1.152 

 
2.-  EUSKAL HERRIA – BEHEKO BIDE 
 

ANBULATEGIKO PARKEA 
 

1.302 

 
2.- EUSKAL HERRIA – BEHEKO BIDE BEHEKO BIDEKO PARKEA 

 
3.013 

 

 
3.-  GAIARRE – ARGINDEGI 
 

BISTA ONA PARKEA 
 

 
8.745 

 
4.-  GURIDI 
 

GURIDIKO PARKEA 
 

 
1.649 

 
5.-  UZTURRE - EGUZKIALDE 
 

KULTUR ETXEKO PLAZA 
 

 
432 

 

 
5.- UZTURRE - EGUZKIALDE 
 

ZELAI IBAIAREN IBILBIDEA 
 

449 

 
5.-  UZTURRE - EGUZKIALDE 
 

IBATEGIKO PARKEA 
 

 
1.426 

 
6.-  PLAZA - AZKUE SAN BARTOLOME PLAZA 

 

 
4.176 

 
6.- PLAZA - AZKUE ZELAI IBAIAREN IBILBIDEA 

 
3.966 

 
 
7.-  EGIAZPI 
 

EGIAZPIKO PARKEA 
 

 
5.951 

 
15.- IZASKUN 
 

IZASKUNGO PARKEA 
 

 
375 

 
GUZTIRA 
 

--- 
 

32.915 

 

Berariaz adierazten da soberakin horrek aise estaltzen duela Planaren epemugan sor litekeen 
eskari gehigarria, lehengo eraikigarritasunean baimendu diren eta egungo etxebizitza-kopurua 
handitzea eragin dezaketen erabilera-aldaketen ondorioz. 
 
Modu osagarrian, Plan Orokorrak beste inguru batzuk ere kalifikatu ditu, espazio libreen tokiko 
sistemara zuzentzen direnak eta auzoei zerbitzua ematen dietenak. Hurbiltasun-beharrei 
egokiro erantzuten dieten espazio libreetan azalera osagarria izatea ekarriko luke horrek, 

Planean justifikatu den bezala. Nolanahi ere, birdoitzeren bat izango duten eremuetan ere 
estandar horiek betetzen direla adierazten da, alegazioen balorazioan zehaztu den bezala edo 
antolamendu xehatua zehazteko Plan Berezien garapenean zehaztuko den bezala. 
 
Horrela, Uzturren, Aranen, Apattan eta Apatterrekan lehendik dauden tokiko espazio libreak 
finkatu egin dira, eta tokiko espazio libre berriak kalifikatu dira Gurutzeagan, Elduaran 
Behekoan, Toki Onan, Argindegi 2-n, Bizkardo ondon, Malkorre-Eskuzarren eta Eliz aurren, eta 
beste gehigarri batzuk aterako dira Arane, Zaldune, Ibategi eta Apatterrekaren garapenaren 
bigarren fasearen antolamendu xehatuaren ondorioz.  
 
Elduaran Goikoan aurreikusitako jarduketan ez zaio osorik erantzuten azpieremuaren barruan 
tokiko espazio libreen zuzkidurari. Horregatik, kasu honetan, aplikatu beharreko lege-
esparruaren arabera, ordaina diruzkoa izango da. Nolanahi ere, Bizkardo ondoko esku-hartzeak 
oreka ekarriko du. 
 
Espazio horiei erabilera publikoko zortasunaren pean dauden lurzoruak (beste batzuen artean, 
Emeterio Arreseko, Idoiaga plazako, Euskal Herria, 18-ko eta Zubiaurre atzealdeko garajeen 
sestra gaineko azalera), oinezkoentzako ibilbideak eta oinezkoentzako bihurtzea edo 
lehentasunez oinezkoei zuzentzea proposatzen direnak erantsiko zaizkie, eta, testuinguru 
horretan, bereziki haurren eta ahalmen urriko pertsonen autonomia bermatzeko ahalegina 
egingo da.  
 
Tokiko sistema libreen arloan beharrezkoa den zuzkidura betetzen dela memoria honetako 
II.10.5 puntuan arrazoitzen da. 
 
Proposatutako espazio libreak III.2.1 eta IV.1.1 planoetan identifikatu dira. 
 
 
II.9.8.-Komunitate-ekipamendua. 
 
Planak, bestalde, lehendik dauden ekipamenduak finkatu ditu (udaletxea, kultur etxea, kultura-
elkarteen lokalak, anbulatorioa, zahar-egoitza, zahar-etxea, gizarte-laguntzako zentroa, 
haurtzaindegia, kiroldegia, pilotalekuak, aire zabaleko kirol-pista, eskolak, elizak, hilerria, etab.).  
 
Horrela, kultura-, kirol-, osasun- eta laguntza-zuzkidurak eta gainerako zuzkidurak finkatu egingo 
dira, irakaskuntzakoak barne. Ikastolak ere lehengo kokapenari eutsiko dio, hura hobetzea eta 
egungo partzelan handitzeko baldintzak arautzea baztertu gabe. 
 
Egindako diagnostikoan eta jendearen parte-hartze prozesuan ohartarazi den bezala, dauden 
ekipamenduek udalerriko premiei erantzuten diete. 
 
Nolanahi ere, proposatutako garapen berriek ekipamendutarako beste partzela bat sortuko dute 
Zaldunen, arloan sortu eta zehazten diren premiei erantzuna emateko. Modu osagarrian, 
ekipamendu berriak ezarri ahal izango dira beheko solairuko lokaletan edo erabilera hori lehendik 
ezarritako erabilera nagusiarekin bateragarria den beste kokapen batzuetan (bizitegi edo 
industria-partzelak). 
 
Horrekin erantzuna ematen zaio Planaren epemugan ikusitako premiei. 
 
Esan beharra dago ez dela beste ekipamendurik aurreikusi Izaskunen, ez delako kontu horren 
inguruan soluziorik zehaztu. 

A priori ez da aurreikusten udalaz gaindiko ekipamendurik Planaren epemugan. 
 
Bestalde, Plan Orokorrak hirigintza-estandarrei buruzko 123/2012 Dekretuko 2. Xedapen 
Gehigarrian eskolako ekipamendu publikoaren arloan xedatutakoari erantzuten diola ere 
ohartarazten da, eta esku artean dugun kasuan 4.500 m2-ko gutxieneko azalera behar duela 
xede horretarako. 
 
Hala, Egiazpi eremuan 6.947 m2-ko azalera aurreikusten da ekipamendu-sistema orokorrean. 
Horrek, eskatutako estandarra gainditzen du. 
 
 
II.9.9.-Hiri-zerbitzuen azpiegiturak. 
 
Udalerriak dituen zerbitzu-azpiegitura sareen ezaugarriei erreparatuta, ez da eskari edo gabezia 
esanguratsurik antzeman arlo horretan. 
 
Hala, ur-hornidurari dagokionez, Gipuzkoako Ur Kontsortzioak aldeko txostena egin du Plana 
formulatutako baldintzetan garatzeko behar adina ur izateari dagokionez. Dena den, landa-
ingurunearen hornidura-baldintzak hobetzeko ahalegina egingo da, eta baita urak biltzeko 
lehengo sistema berreskuratzeko ere. 

 
Saneamendu-arloan, haraneko kolektore nagusia egikaritu ondoren, sare lokala pixkanaka-
pixkanaka berritzen joatea proposatzen da, euri-urak eta hondakin-urak banantzeko sistema 
ezartzea aurreikusiz.Arlo berean, hiri-sarea inguruko baserrietara zabaltzeko aukera ere 
planteatzen da. 
 
Energia elektrikoaren arloan, Plana egikaritzen denean, aipaturiko sarea osatzeko aukera 
balioetsiko da eta baita transformazio-zentro berrien premia ere. Plana idazterakoan hirigunea 
zeharkatzen duen linearen trazatua lurperatzeko aukera aztertu da. Ekimena aurrera ateratzen 
bada, bere proiektua izan beharko du. 
 
Argiteria publikoari dagokionez, energia-efizientzia handiagoko argiak jarriko dira, eta 
proposatutako jarduketa berriekin osatuko da hiri-sarea. 
 
Telekomunikazio-arloan, azpiegiturak bateragarri eginda sinergiak bilatzeko ahalegina egingo 
da. Nolanahi ere, 2014ko maiatzaren 9ko Telekomunikazio Lege Orokor berrian xedatutakoa 
bete beharko da. 
 
Gas-hornidurari dagokionez, aztertu egingo dira zerbitzu horretan ezar daitezkeen hobekuntzak. 
 
Hondakinen tratamenduaren arloan, gaikako bilketa sustatuko da birziklatzea hobetzeko 
helburuarekin. 
 
IV.5 planoetan grafikoki irudikatu dira azpiegitura horien eskemak. 
 
 
II.9.10.-Ibai-ibilguak. 
 
Planaren asmoa da Zelai ibaiaren ibilguari balioa ematea, hirigunea ibilgura irekiz eta bere 
ertzean pasealekua osatzea aurreikusiz Zumardi handi parkeari jarraipena emanda.  

Testuinguru horretan, Planaren ondorioz lurzoru urbanizaezinarekin bat datozen ertzak 
antolatzeko baldintzak hobetzeko ahalegina ere egingo da. 
 
Edozein kasutan, Planak ibilgu publikoak identifikatzea eta babestea aurreikusten du, bai Zelai 
ibaiarenak eta bai bertan urak isurtzen dituzten erreka eta jariatzeenenak, aplikatu beharreko 
arloko araudira egokituz.  
 
Testuinguru horretan, uren kalitatearen hobekuntzari jarraipena ematea aurreikusten da, azken 
urte hauetan ere bilakaera ona izan baitu. 
 
Modu osagarrian, kontuan hartu da uholde-arriskua proposamen berriak formulatzeko, eta 
lehentasunezko jario-guneetan ibilgu-ertzeko urbanizazioek egungo sestrei eustea aurreikusi 
da.  Nolanahi ere, Planak proposatutako esku-hartzeak urbanizatutako lurzoruetara mugatzen 
direla adierazten da, proiektatzen diren jarduketek kaleen zeharkako sekzioa hobetzea baztertu 
gabe, bereziki espaloiena. Gainera, aplikatu beharreko legeriak, Kantauri Ekialdeko Plan 
Hidrologikoak eta URAk Oriaren UAPEEri buruz Tolosa-Ibarran egindako azterketak zehazten 
dutenera egokituko dira.  
 
Zonakatzearen III.1 planoan grafikoki irudikatu dira azaleko urak, eta V.3 planoan 
baldintzatzaile gainjarri gisa irudikatu dira uholde-arriskuko guneak. 
 
 
II.9.11.-Hartutako soluzioen justifikazioa. 
 
Aukeratutako soluzioak udalerriko Arau Subsidiarioak berrikusteko premia sumatzeari 
erantzuna emateko udal-akordioan oinarrituta jarraitutako prozesuaren emaitza dira, eta 
prozesu horretan bertan, bere eztabaidan, herritarren ekarpenetan eta arlokoetan, eta horiek 
guztiak dokumentu honetan koordinatu eta txertatzeko ahalmenean justifikatzen dira. 
 
Prozesuan zehar planteatutako irizpide eta helburuei egokitutako erantzuna ematen dietelako 
ere justifikatzen dira, eta, bereziki, udalak markatutako jarraibideei. 
 
Hirigintza-ikuspegitik nahiz ingurumen-ikuspegitik ere justifikatzen dira, ingurumen-
jasangarritasuneko txostenean (Plan Orokor honetako A.3 dokumentua) ere jasota dagoen 
bezala. 
 
Xede horretarako espezifikoki egindako azterlanaren (Plan Orokor honetako C dokumentua) 
arabera, bideragarritasun-ikuspegitik ere justifikatzen dira.  
 
Eta, azkenik, Ibarrako udalbatzako kide guztien adostasunezko berrespena eta Gipuzkoako 
Foru Aldundiko Diputatuen Kontseiluaren behin betiko onespena jasota justifikatuko dira. 
 
 
II.10.- Proiektuaren garapena eta egikaritzea. 
 
II.10.1.- Hirigintza Eremuen mugapena. 
 
Udalerriaren hiri-ingurunearen multzo osoaren barnean (lurzoru hiritarrek osatua), hamabost 
hirigintza-eremu identifikatzen eta mugatzen ditu planak, berorietan planteatzen diren hirigintza-
proposamenak argiago eta sistematikoago azaldu ahal izateko. 

Hirigintza-proposamenak zehazteari eta azaltzeari begira, lurralde-eremu autonomoak dira, eta 
batez ere honako irizpide hauek bere osotasunean aintzat hartuta egin da mugaketa: 

 
* Lehendik dagoen hirigintza-araubidea finkatzea edo ez finkatzea. 
* Eraginpeko lurrek hirigintza-ikuspegitik duten sailkapena. 
* Abiaraziko diren garapenen jatorria hirigintzaren ikuspegitik. 
* Aipaturiko lurren egiturazko antolamendurako eta kalifikazio orokorrerako 

proposamenak. 
* Antolamendu xehatu edota zehatzerako proposamenak. 
* Planteatutako antolamendua garatzeko eta gauzatzeko aurreikuspenak.  

 
Hona hemen zerrenda: 

 
* 1 Emeterio Arrese - San Ignazio 
* 2 Euskal Herria - Beheko bide 
* 3 Gaiarre - Argindegi 
* 4 Guridi 
* 5 Uzturre - Eguzkialde 
* 6 Plaza - Azkue 
* 7 Egiazpi 
* 8 Lizarraldeazpi 
* 9 Okobio 1 
* 10 Okobio 2 
* 11 Otarreaga 1 
* 12 Otarreaga 2 
* 13 Apatterreka 
* 14  Kanposantua 
* 15 Izaskun 
 

Horrez gain, berorien mugaketa “III.4.1 eta III.4.2 Lurzoruaren sailkapena. Hirigintza-eremuen 
mugaketa (hirigunea)” planoan adierazi da. 
 
 
II.10.2.-Plangintza udalerri mugakideekin koordinatzea. 
 
Udalerri berean integratutako lurren multzoak osatzen du Hiri Antolamenduko Plan Orokorraren 
eremua, eta plan hori onartzetik eratorritako ondorioak –egikaritasuna, betebeharrezkotasuna, 
etab.- ezingo dira beste herrialde batzuetara zabaldu. 
 
Baina lurraldearen errealitatea bera, etenik gabeko osotasuna den heinean, hainbat kasutan, zaila 
izaten da udalerri bateko edo beste bateko muga administratiboak bezain zurruna eta itxia den 
zerbaitetan lotzea eta sailkatzea.  
 
Horregatik dira garrantzitsuak lurralde-antolamenduko tresnak eta, bereziki, Lurralde 
Antolamenduaren Gidalerroak eta Lurraldearen Zatiko Planak, horietako erabaki eta 
proposamenek udalerriaren mugak gainditzen baitituzte. 
 
Beraz, udalerrien ertzen hirigintza-antolamenduaren zehaztapenak nahiz proposamenak 
gauzatzeak koordinazio- eta lankidetza-jarrerak eskatzen dituzte, kasu bakoitzean eragiten dieten 
udalbatzen aldetik.  

Kasu honetan, Ibarrako udal-barrutia da plan honen erreferentzia-esparrua, eta, lehen adierazi 
den bezala, hura onartzeak dituen ondorioak ez dira hedatuko udalerriaren mugetatik harago. 
 
Bestalde, lurraldearen osaketa, kokapena, hiri-ingurunearen baldintzatzaileak eta abar kontuan 
hartuta, ez da beharrezkoa izan mugakide dituen udalerrietako plangintzekin (Tolosa, Billabona, 
Berrobi, Belauntza, Leaburu y Berastegi –Elduako enklabea-) koordinatzeko neurri bereziak 
hartzea, halakorik egitea eskatzen duen gai edo auzirik ez baitago. 
 
Hala ere, jakinaren gainean jartzen da Apatterreka eremuaren antolamendua Tolosa, Leaburu eta 
Ibarrako udalen artean koordinatuta egin dela eta Leaburu eta Ibarrako udalerrien arteko muga 
berriki egokitu dela, Planean jasotakoaren arabera, Gipuzkoako Foru Aldundiaren laguntzarekin. 
 
Leaburuko udalerria ere bere Plan Orokorraren berrikuspena izapidetzen ari da, eta orain arte ez 
da disfuntziorik aurkitu. 
 
Bestalde, lurraldearen antolamendurako indarrean dauden tresnetan biltzen diren zehaztapenak 
ere barnean hartzen ditu planak, bai eta aurreikusitako errepideen foru-sarea ere; eta horiek 
guztiak batera, Ibarrako hiri-antolamendua udalerri hori barnean hartzen duen lurralde-esparruan 
txertatzeko mekanismoak dira. 
 
 
II.10.3.-Hirigintza-sailkapenaren esparruko irizpideak, helburuak eta proposamenak. Lurzoru 

hiritar gisa sailkatutako lurretan planteatutako hirigintza-garapenei lotutako eskubide eta 
betebeharren erregimena.  

 
A- Ibarrako lurraren bilakaeraren eta okupazioaren estrategia. 
 
Garapen eta bilakaera-prozesu baten emaitza da Ibarrako udalerria gaur egun; eta, besteak 
beste, prozesu horren emaitza da gaur egungo hiri-ingurunea. 
 
Planak, neurri handi batean hiri-ingurune hori finkatzeaz gain, bertako zenbait inguru berritzeko 
eta berroneratzeko jarduketak proposatzen ditu.  Eta ez du aurreikusten nekazaritza- edo 
natura-ingurunera hedatzea ekarriko duen jarduketarik, ertzak birdoitzearen eta hiri-hutsuneak 
osatzearen kalterik gabe, lurzoru batzuen desklasifikazioa barne.   
 
Hiriaren ikuspegitik dauden behar eta eskariei gaur egungo egituraren barnean erantzuten dien 
lurraldearen garapen-eredua adierazten du horrek guztiak, eta, udalerriko lurren hirigintza-
sailkapenari dagokionez, berariaz bi lur mota bereizten ditu (hiritarra eta hiritarrezina), 
ondorengo ataletan adierazten diren terminoetan eta irismenarekin. 
 
B.- Lurren hirigintza-sailkapena. 
 
2006ko ekainaren 30eko Lurzoru eta Hirigintza Legean xedatutakoari erreparatuta, udalerriko 
lurrak sailkatzea eta lur horiek lur-mota desberdinetan txertatzea proposatzen da, ondorengo 
irizpideen arabera. 
 
a) Hiri-lurzorua. 

 
Udalak hartutako erabakien arabera eta horren ondorioz aurreikusitako antolamendu-ereduaren 
arabera, hirigunearen azalera minimizatuz eta hiri-hutsuneak betez hedadura eta berezitasun  
handieneko erdiguneko baratzeak okupatu gabe, lurzoru hiritar gisa sailkatzen dira aipaturiko 
legean lur mota horretakotzat jotzeko xedatutako baldintzak betetzen dituztenak. 



IBARRAKO HAPO 
“1. MEMORIA” dok. 

“1.1. HIRIGINTZA-ANTOLAMENDUA ETA BERORREN GAUZATZEA JUSTIFIKATZEKO MEMORIA” 
2018ko uztaileko Testu Bategina 

 
 
 

 
 
 
 
 
 
 
 

-66-

 
 
Lur horiek Plan Orokor honetako “4. Planoak” dokumentuko “III.3. Lurzoruaren Sailkapena 
(Udalerria)” eta “III.4.1. eta III.4.2 Lurzoruaren Sailkapena. Hirigintza Eremuen Mugapena (Hiri-
ingurunea)” planoetan jasotakoak dira zehazki. 
 
Guztira, 614.533 m²(s)-ko azalera dute.Azalera hori udal-mugartearen azalera osoaren % 12 
baino gutxiago da. 
 
Azalera hori gaur egun indarrean dagoen plangintzaren ondoriozkoaren (604.033 m2) baliokidea 
da, baldin eta kontuan hartzen ez bada Bista Onako (8.745 m2) hiri-parke gisa kalifikatutako 
lurzoru publikoa gehitzeari dagokion lurzoru hiritarraren zabaltzea. 
 
Gainera, Lege horretan bertan xedatutakoaren arabera, lur-mota horren barruan ondoren 
azalduko diren bi kategoriak bereizten dira.Hori bai, horiek identifikatzea antolamendu 
xehatuaren zehaztapenaren esparruan egin beharreko lana da eta, horrexegatik egiten da Plan 
honetan bertan antolamendu hori finkatzen den kasuetan.Eta garapen-plangintza formulatzea 
aurreikusten den kasuetan, haren zehaztapena garapen-plangintza horri lotzen zaio.Honako 
hauek dira kategoriak: 
 

* Hiri-lurzoru finkatugabea. 
 

Lurzoru-mota eta -kategoria honetan sartzen dira aipaturiko Legean kontu horren 
inguruan xedatutako baldintzak betetzen dituztenak.Horren barruan bi lurzoru-
azpikategoria hauek bereizten dira: 

 
- Hiri-lurzoru finkatugabea urbanizazio finkatuaren gabeziagatik edota 

gutxiegitasunagatik. 
 

Lurzoru-mota eta -kategoria horretan sartzen dira, hiri-lurzoru gisa sailkatzeko 
behar diren baldintzak eta, besteak beste, lehen aipaturiko Legeko 11. 
artikuluko “3.b.1” atalean xedatutako eskakizunak betetzeaz gain, haietan 
aurreikusitako antolamendua egikaritzeko xedeetarako jarduketa integratuko 
eremuei atxikitzen zaizkien lurrak.                    
 
Plan honek horrela sailkatu eta kategorizatu ditu “1.1 Gurutzeaga” eta “4.1 
Malkorrene-Eskuzarre” azpieremuetako lurrak. Halaber, lurzoruen 
azpikategoria horretan bertan sartuta ulertuko dira hainbat lurzoru, plan hau 
garatzeko sustatuko den plangintza xehatuak hala eskatzen duenean. 
Zehazki, horrelako plangintza formulatzea aurreikusten da “5.2. Ibategi”, "6.1 
Zaldune" eta “13.1 Mendebaldeko Apatterreka” azpieremuetan.  

 
- Hiri lurzoru finkatugabea, eraikigarritasun haztatua areagotzearen ondorioz.   

 
Lurzoru-mota eta -kategoria horretan sartzen dira, hiri-lurzoru gisa sailkatzeko 
behar diren baldintzak eta, besteak beste, lehen aipaturiko “11.” artikuluko 
”3.b.2” atalean xedatutako eskakizunak betetzen dituzten lurrak. Modu 
osagarrian, jakineko lur batzuk lurzoru-mota eta -azpikategoria honetan 
sartzeko xedez, besteak beste, esku hartzeko honako irizpide hauek aintzat 
hartzea proposatzen da: 

. Aurreko azpikategorian sartzeko behar diren baldintzak betetzen ez 

dituzten lurretan eraikigarritasun haztatua handitzea eragiten duen 
hirigintza-aurreikuspen orok lurzoru-mota eta -azpikategoria honetan 
sartzea justifikatzen du. 

. Eraikigarritasun haztatuaren gehikuntza sestra gainean zein azpian 
gerta daiteke.Horrela, soto-kopurua handitzea aurreikusten den 
guztietan gertatuko dela ulertzen da. 

. Halaber, erabilera-aldaketaren kasuan, erabileren haztapen-koefizienteak 
aplikatzetik ateratzen dena bete beharko da.  

 
Plan Orokor hau eta bai berorren garapena sustatuko duen plangintza 
onartzeko unean baldintza horiek betetzen dituzten lurrak ofizialki eta 
araudiaren ikuspegitik mota eta azpikategoria horretako lurzorutzat hartu 
behar dira une horretatik aurrera. Izaera hori dute, beste batzuen artean, 
honako lurzoru hauek: 

 
. Plan honek berariaz horrela sailkatu eta kategorizatu dituen lurzoruak. 

Hauexek dira, zehazki:  
* "1.3 Arane" azpieremua. 
* "2.2 Elduaran behekoa" azpieremua. 
* "3.1 Elduaran goikoa" azpieremua. 
* "3.2 Toki ona" azpieremua. 
* "3.3 Argindegi 2" azpieremua. 
* "3.4 Bizkardo ondo" azpieremua. 
* "5.1 Eliz aurre" azpieremua. 

 
. Bere garapenean sustatutako plangintza xehatuan modu horretan 

kategorizatutako beste lur batzuk. 
 
. Indarreko plangintzan xedatutakoaren arabera, eraikigarritasun 

haztatuaren aipaturiko gehikuntza eragiten duten hirigintza-jarduketen 
xede diren beste lur batzuk. Adibide gisa aipatzen da halakotzat jotzea 
aurreikusten den “1.2 Gurutzeagaberri” azpieremua . 

 
* Hiri-lurzoru finkatua. 

 
Lurzoru-mota eta -kategoria horretan sartzen dira ondoren azalduko diren 
egoeretakoren batean dauden lurrak. 

 
- Hirigintza-plangintzak (Plan Orokorrak berak edo bere garapenean sustatu 

beharreko plangintza xehatuak) egungo egoeran finkatutako lur urbanizatuak 
eta eraikiak, lehendik dauden eraikinak eraitsi eta ordezten diren kasuan, 
baimendutako hirigintza-eraikigarritasunean egindako beheranzko 
birdoikuntza posibleen kalterik gabe.    

- Lur eraikigarriak eta eraiki gabeak, orubetzat jotzeko baldintzak betetzen 
dituztenak, baldin eta eraikigarritasun haztatua handitzeagatik hiri-lurzoru 
finkatugabe gisa sailkatzeko eta kategorizatzeko baldintzak betetzen ez 
badituzte.  

- Lur eraikigarri eta eraiki gabeak, baldin eta eraikigarritasun haztatuaren 
gehikuntzagatik hiri-lurzoru finkatugabe gisa sailkatu eta kategorizatzeko 

baldintzak betetzen ez eta orube-izaera ez badute, orube-izaera lortzeko 
norainoko mugatuko urbanizazio-lanak egikaritzea eskatzen dutenak. 
Aipaturiko Legeko “195.1” artikuluan xedatutakoaren arabera, aipaturiko 
kostuak ezin du gainditu udal-lizentzian baimendutako eraikuntza-obraren 
kontrata egikaritzeko aurrekontuaren % 5. 

- Hirigintza-plangintzaren arabera, modu protagonista eta esanguratsuan 
behintzat eraikigarriak ez diren lurrak, urbanizatuta daudenak eta egungo 
egoeran finkatzen direnak, urbanizazioa hobetzeko jarduketen 
aurreikuspenaren kalterik gabe. 
Hori da, besteak beste, lehendik dauden eta finkatuta dauden hiriko espazio 
libreen eta hiriko bideen kasua. 

- Modu protagonista eta esanguratsuan behintzat eraikigarriak ez diren, 
irismen eta kostu mugatuko urbanizazio lanak egikaritzeko zain dauden eta 
hiri-bilbe finkatuaren barruan kokatuta dauden lurrak.         

 
Beste modu batean esanda, lurzoru-kategoria horretan sartzen dira hiri-lurzoru gisa 
sailkatzeko behar diren baldintzak betetzen dituzten lurrak, baina ez urbanizazio 
finkatuaren gabeziagatik edo gutxiegitasunagatik nahiz eraikigarritasun haztatuaren 
gehikuntzagatik hiri-lurzoru finkatugabe gisa kategorizatzea justifikatuko luketenak. 

 
Plan Orokor hau eta berorren garapenean sustatu beharreko plangintza xehatua 
onartzeko unean baldintza horiek betetzen dituzten lurrak ofizialki eta araudiaren 
ikuspegitik mota eta kategoria horretako lurzorutzat hartu behar dira une horretatik 
aurrera. 
 

Lurzoru hiritarraren kategorizazioa Plan Orokor honetako IV.2.1 eta IV.2.2 planoetan adierazi 
da. 

 
b) Lurzoru urbanizaezina. 
 
Lurzoru urbanizaezin gisa sailkatzen dira Plan Orokor honetako “4. Planoak” dokumentuko 
“III.3. Lurzoruaren Sailkapena (Udal-mugartea)” planoan modu horretan identifikatutako 
udalerriko lurrak. 
 
Guztira, 4.522.730 m²(s)-ko azalera dute. Azalera hori udal-mugarte osoaren % 88 da. 
 
C.- Lurzoru hiritarretan planteatutako hirigintza-garapenei lotutako eskubide eta 
betebeharren erregimena.  Urbanizazio-kargak. Haien eta hauen norainokoa. 

 
Hiri-lurzoruaren jabeen eskubide eta betebeharrak nahiz urbanizazio-kargen norainokoa eta 
hedadura zehaztu ahal izateko, indarreko legerian, Plan Orokor honetan bertan eta berorren 
garapenean sustatutako plangintzan xedatutakoa bete beharko da. 
 
Hori gauzatzea edota betetzea, besteak beste, plan honetako “2. Hirigintza Arauak” 
dokumentuan xedatutako irizpideetara egokituta egin beharko da. 
 
II.10.4.-Hirigintza-antolamendua gauzatzeko irizpideak eta proposamenak. 
 
A.- Sarrera. 
 
Hirigintza-antolamenduaren egikaritzea prozesu konplexua da, askotariko izaera eta irismeneko 
fase eta osagaiek osatutakoa. 

Horrela, salbuespenen kalterik gabe, egikaritze hori fase berezituetan hartutako edota 
gauzatutako erabaki eta jarduketen emaitza da edo izango da, eta, esaterako, hainbat 
dokumentu egitearekin (Plan Orokor hau, finkatutako plangintza, berorren garapenean sustatu 
beharreko plangintza, beharrezkoa den kasuetan sustatu beharreko Hirigintzako Jarduketa 
Programak, berdinbanaketa-proiektuak, urbanizazio-obren proiektuak, eraikuntza-proiektuak, 
etab.), urbanizazio-lanak nahiz eraikuntza-lanak gauzatzearekin eta abarrekin lotuta egongo da. 
 
Ondoren, kontu horri dagokionez eta indarrean dagoen hirigintza-legerian xedatutako irizpideen 
arabera, plan honetan planteatzen diren proposamen orokorrak azalduko dira, bai eta horiek 
erantzuten dieten irizpideak ere; eta, horretarako, beren egiturazko eskala edo eskala xehatua 
ere identifikatuko da. 
 
B.- Hirigintza egikaritzeko aurreikuspenak egiturazko antolamenduaren mailarekin. 
 
Besteak beste, zehazteko helburua duten aurreikuspen-multzoa da.  
 
* Planteatutako garapenak gauzatzeko sekuentzia eta estrategia, arreta bereziki jarduketa 

integratuen xede izan behar dutenetan jarrita. 
 

Bere helburu nagusia planteatutako proposamenen garapen- eta egikaritze-prozesuen 
denbora-, ekonomia- edo hirigintza-programazioko irizpideak zehaztea da, arlo horretan 
jarduketa integratuen xede izan behar dutenei nahiz egitura-izaerako zuzkidura publiko 
proiektatuei (bide-azpiegiturak, hiriko zerbitzuenak, ekipamenduenak, etab.) arreta berezia 
jarrita.  
 
Hori bai, oro har, aipaturiko jarduketa integratuko eremuen mugapen zehatz eta ofizialak ez 
du egiturazko antolamenduaren mailarik, inolaz ere. 

 
* Udalerriko sistema orokorren sarea garatzeko eta gauzatzeko sekuentzia eta estrategia, 

dagokion kasuan, gauzatze-eremuetan txertatzeko edo sartzeko jarraibideak barne, bai 
berorien programazioen xedeetarako eta bai horien eraginpeko lurrak eta obren gauzatze 
eta ordainketa lortzeko. 

 
Hala, “2.1 Beheko bide” azpieremuan, jarduketa integratuak egikaritzean udalak doan 
lortuko dituen espacio libreen sistema orokorra osatzera berariaz zuzendutako zonak 
sartzen dira. 
 
Eta “5.2 Ibategi” azpieremuan, espazio libreen sistema orokorra osatzera berariaz 
zuzendutako zonak sartzen dira. Urbanizatzen direnean udalak doan eskuratuko ditu 
dagozkien jarduketa integratuak egikarituta. 
 
Bestalde, saihesbidea egikaritzeko desjabetze-jarduketa egin beharko da proiektua zehaztu 
ondoren. 

 
* Plan honen garapenean sustatu beharreko plangintza xehatua landu eta onartzeko epeak, 

hura formulatzea aurreikusten den kasuetan. 

C.- Egikaritzeko aurreikuspenak antolamendu xehatuaren mailarekin. 
 
Plan honek berak lurzoruen antolamendu xehatua definitzen duen kasuetan, antolamendu 
xehatu hori, funtsean eta beste batzuen artean, berori gauzatzeko honako aurreikuspen hauen 
zehaztapenarekin osatzen da: 
 

* Beraien barnean dauden lurrek eta, hala dagokionean, haiei atxikitakoek osatutako 
jarduketa integratuko eremuen mugaketa edota identifikazioa, Hirigintzako Jarduketa 
Programen formulazioaren xedeetarako.  
 
Aurreikuspen hori, hala badagokio eta egokitzat jotzen bada, ondoriozko egikaritze-
unitateen mugaketarako irizpideak finkatuta osatzen da. 

 
Arlo horretan indarrean dagoen hirigintza-legerian jasotako irizpideei nahiz aurrerago 
azaltzen direnei erantzuten diete mugaketa horiek.Modu osagarrian eta orokorrean, 
dagokion antolamendu xehatuaren zehaztapenerako garapen-plangintza formulatzea 
aurreikusten den kasu guztietan, eremu haien mugaketa aipatutako plangintzari lotzen 
zaio. 

 
* Eraikigarritasun haztatuaren gehikuntzagatik hiri-lurzoru finkatugabe gisa sailkatutako 

lurrek eta lursailek osatutako egikaritze-eremuen identifikazio kontzeptuala eta, hala 
dagokionean, grafikoa, zuzkidura-jarduketen xede dena.  
 
Egikaritze-mota horri lotzen zaizkio, aurrez azaldutako hirigintza-sailkapeneko 
irizpideen arabera, eraikigarritasun haztatuaren gehikuntzagatik hiri-lurzoru 
finkatugabe gisa sailkatu eta kategorizatzen diren lurrak.  
 
Eta epigrafe horretan bertan azaldutakoarekin bat, eremu horien identifikazio grafiko 
zehatza eta behin betikoa plangintzan bertan (Plan Orokor honetan jasotakoa) nahiz 
plangintza egikaritzeko prozesuan zehaztutakoa da/izango da. 

 
* Hiri-lurzoru finkatu gisa sailkatutako eta jarduketa isolatuei lotutako lurrek eratutako 

egikaritze-eremuen identifikazio kontzeptuala.     
 

Egikaritze-mota horri lotu behar zaizkio, aurreko epigrafean azaldutako hirigintza-
sailkapeneko irizpideen arabera, aipaturiko lurzoru-mota eta -kategorian sartzen diren 
eta jarduketa-modalitate horri lotutako obren xede diren lurrak.               

 
Kasu honetan ere, eremu horien identifikazio grafiko zehatza eta behin betikoa 
plangintzan bertan nahiz berori egikaritzerakoan zehaztutakoa dela edo izango dela 
ulertu behar da. 

 
* Desjabetze-jarduketak, sistema orokorren eta tokiko sistemen sareetako zuzkidura 

publikoetara eta beroriek gauzatzera zuzendutako lurrak lortu ahal izateko. 
 

Desjabetzeetarako aurreikuspen horiek, kasu desberdinetan, lur horiek planteatutako 
hirigintza-garapenari lotzeko beste batzuekin osatzen dira, eta, zehazki, jarduketa 
integratuko eremuekin, egikaritze-unitateekin edota garapen horiekin lotuta zehazten 
diren zuzkiduretarako jarduketekin. 

* Erabileren haztapen-koefizienteen zehaztapena, ondorengo berdinbanaketa-
proiektuetan izan daitezkeen eguneratzeen kalterik gabe. 

  
Geroago azalduko diren irizpideei erantzuten diete zehazki. 

 
D.- Izaera orokorreko urbanizazio-lanak gauzatzeko eta ordaintzeko irizpide orokorrak. 

 
Oro har, indarrean dagoen hirigintza-plangintzan, Plan Orokor hau barne, planteatutako 
hirigintza-jarduketak eta -garapenak kasu bakoitzean xedatutako hirigintza-betebeharrak 
betetzeari lotuta daudela ulertu behar da, urbanizazio-lanak ordaintzeko eta, hala dagokionean, 
egikaritzeko arloan planteatutakoak barne.  
 
Egikaritze-unitateetan txertatutako jarduketak eta garapenak izanik, betebehar horiek, beste 
batzuen artean, indarrean dagoen Lurzoru eta Hirigintza Legeko 147. artikuluan eta Lege 
horretan bertan eta indarrean dauden beste xedapen batzuetan jasota dauden eta arlo horrekin 
zerikusia duten gainerakoetan araututako hirigintza-kargei lotutakoak dira.  
 
E.- Hirigintza egikaritzeko lurralde-eremuak. 
 

a) Eremu horiek identifikatzeko eta mugatzeko irizpide orokorrak. 
 

Eremu horiek indarreko hirigintza-legerian daude araututa.  
 
Legeria horretan araututako jarduketa-mota bakoitzari elkartutako lurrek eratzen dute 
kasu bakoitzean: jarduketa isolatuak, zuzkidura-jarduketak, jarduketa integratuak eta 
sistema-sare orokorren eta tokikoen zuzkidura publikoak egikaritzeko jarduketak.     
 
Kasu honetan, eremu horiek honako irizpide hauen arabera mugatzea planteatu da:  

 
* Kasu bakoitzean xede guztietarako haien barne dauden lurrek nahiz haiei 

atxikitakoek eratzen dituztela ulertuko da.  
 
* Eremu horietan sartzen dira edo horiei atxikitzen zaizkie kasu bakoitzean 

planteatutako hirigintza-garapenari elkartutako lur guztiak, irabazizko 
erabileretara edo zuzkidura publikotara zuzenduta dauden edo ez eta espazioan 
duten jarraitutasuna edo desjarraitutasuna alde batera utzita.         
Horrela, eremu horiei atxikita daude edota eremu horien barnean sartzen dira 
aipaturiko garapenei lotutako zuzkidura publiko orokorretara eta tokikoetara 
zuzendutako lur guztiak, lur horiek administrazioak hartzeko xedeetarako nahiz 
dagozkien obrak gauzatu eta ordaintzeko xedeetarako direnean. 
Zehazki, udalak eskura ditzan, espazio libre orokorretara (SO) zuzentzen diren 
lurrak jarduketa integratuen programei eta zehazten diren zuzkidurakoei lotzen 
zaizkie, Plan Orokorrean ezarritako baldintzetan, betiere. 

* Planteatutako helburuak lortzeak, arestian aipaturikoak barne, egikaritze-eremu 
jarraituak nahiz etenkakoak mugatzea justifikatzen du edota justifikatu ahal 
izango du. 
Zehazki, espazioan jarraipena duten nahiz jarraipenik ez duten hiri-lurzoruak 
direnean, aipaturiko eremuak dagozkien lurrak barne hartuta edo atxikita eratzen 
dira. Erabaki egokiak Plan honetan zehazten dira, edo hirigintza-prozesuaren 
ondorengo faseetan hartu beharko dira, planteatutako helburuak lortu ahal 
izateko soluzio baten edo bestearen egokitasunari erreparatuta. 

“VI.1.1 eta VI.1.2 Hirigintza gauzatzeko baldintzak” planoan zehaztu dira grafikoki 
mugatuko eremuak. 

 
b) Jarduketa integratuko eremuak (JIE). 
 

Urbanizazio finkatuaren gabeziagatik edota gutxiegitasunagatik hiri-lurzoru 
finkatugabe gisa sailkatutako lurrak hartzen dituzten eremuek osatzen dituzte. 

 
Plan honetan ezarritakoaren arabera, “1.1 Gurutzeaga” eta “4.1 Malkorrene-Eskuzarre” 
azpieremuak jarduketa integratuko eremuak dira, beren ezaugarriei eta proposatutako 
garapenerako baldintzatzaileei erreparatuta. 
 
Halaber, plan honen garapenean susta daitekeen plangintza xehatuak jarduketa 
integratuko beste eremu batzuk ere zehaztu ahal izango ditu horrelako plangintza 
egitea eskatzen duten eremuetan (“5.2. Ibategi”, "6.1 Zaldune" eta “13.1 Mendebaldeko 
Apatterreka” azpieremuak). 
 

c) Zuzkidura-jarduketen xede diren eremuak. 
 

Eraikigarritasun haztatua handitzeagatik hiri-lurzoru finkatugabe gisa sailkatutako 
lurrek osatzen dituzte.   

 
Hori bai, eremu-mota horiei lotutakotzat jo behar dira bai lehen aipaturiko 
eraikigarritasun-handitzearen eragin zuzena jasotakoak eta bai, indarrean dagoen 
hirigintza-legerian nahiz Plan Orokor berrian bertan xedatutako irizpideekin bat etorriz, 
aipaturiko handitzearekin lotutakotzat jo behar diren zuzkidura publikotara 
zuzendutako edota elkartutakoak.  
 
Plan honetan xedatutakoaren arabera, mota horretakoak dira eremu hauek: 
 
* "1.3 Arane" azpieremua. 
* "2.2 Elduaran behekoa" azpieremua. 
* "3.1 Elduaran goikoa" azpieremua. 
* "3.2 Toki ona" azpieremua. 
* "3.3 Argindegi 2" azpieremua. 
* "5.1 Eliz aurre" azpieremua. 
* Plan honen garapenean sustatuko den plangintzak zehazten dituenak. 
* Mota horretakotzat sailkatzeko eta kategoria hori emateko beharrezkoak diren 

baldintzak betetzen dituztenak. 
 

d) Jarduketa isolatuko eremuak. 
 

Hiri-lurzoru finkatutzat jotzeko behar diren baldintzak betetzen dituzten lurrek osatzen 
dituzte. 
Beste batzuen artean, eremu horiei lotzen zaizkie lursailak orube-izaera hartzeko 
egikaritu behar diren urbanizazio-obrek eragindako lursail guztiak. 
Horien mugaketa grafikoa eta berariazkoa lehen adierazitako moduan eragindako 
lurren sailkapena eta kategorizazioa eragiten duten jarduketen zehaztapenaren eta 
identifikazioaren testuinguruan gauzatu behar da. 

e) Zuzkidura publikotara zuzendutako lurrak lortzeko desjabetze-jarduketak. 
 

Desjabetze-bidez esku hartuko da administrazioak zuzkidura publikotara zuzendutako 
lurrak lortzeko, indarrean dagoen legerian horretarako xedatzen diren kasuetan.     
 
Zehazki, desjabetze bidezko esku-hartzea proposatu da honako kasu honetan: 
 
* "3.4 Bizkardo ondo" azpieremua. 
 

f) Egikaritze-unitateak eta jarduketa-sistemak. 
 

Horien mugaketaren xedeetarako, 2006ko ekainaren 30eko Lurzoru eta Hirigintza 
Legean xedatutakoaren arabera, Hirigintzako Jarduketa Programetan eta hirigintza-
plangintzan bertan erabakitakoa bete beharko da.         

 

g) Plangintzarekin bat ez datozen eraikinak. 

 

Indarreko hirigintza-legerian adierazitakoaren arabera, antolamendu xehatuaren 

zehaztapena plangintzarekin bat ez datozen eraikinen identifikazioarekin osatu behar 

da, haren proposamenekin bateragarriak ez direlako. Arlo horretan eta Plan Orokor 

honi dagokionez, honako hauek dira esku hartzeko irizpideak: 

 

* Bere antolamendu xehatua zehazteko xedez Hiri Antolamenduko Plan Berezi bat 

egitea eta izapidetzea aurreikusten den hiri-eremu eta -azpieremuetan, Plan honi 

dagokio bat ez datozen eraikinak identifikatzea eta horien tratamendurako 

jarraibideak zehaztea. 

Eremuaren edo azpieremuaren antolamendu xehatua zehazten duena Plan hori 

izateak justifikatzen du horrelako plangintza bat. 

 

* Plan honek antolamendu xehatua zehazten dien eremu eta azpieremuetan, 

Xehetasun Azterketa bat egitea aurreikusten da antolamendu hori birdoitzeko 

edo berresteko xedez eta lehendik dauden eta antolamendu horrekin 

bateraezinak diren eraikinek 2006ko ekainaren 30eko Lurzoru eta Hirigintza 

Legeko “101.3.b” artikuluan aurreikusitako araubidea bete beharko dute  

(hirigintza-plangintzarekin bat ez datozen eraikinak). 

Harik eta Xehetasun Azterketa onartzen ez den arte, eraikin horietan dagozkien 

erabileretarako erabili ahal izateko baldintza egokietan mantentzeko behar 

dituzten obrak egin ahal izango dira, aipaturiko Legeko “101.5” artikuluan 

aipatutakoak izan ezik (modernizatzeko, finkatzeko, bolumena handitzeko, edo 

hobekuntzarako obrak).  

Xehetasun Azterketa onartu ondoren, eraikin horiek Lege horretako “101.3.a” 

artikuluan aurreikusitako araubidearen pean geratuko dira (antolamenduz 

kanpoko eraikinak). Une horretatik aurrera, eta beste antolamendu bat 

egikaritzen den arte, eraikina osasungarritasun-, segurtasun- eta apaingarri 

publikoko baldintza egokietan mantentzeko behar dituen obrak soilik egin ahal 

izango dira. 

Kasu horietan antolamendu xehatuaren behin betiko zehaztapena eta/edo 

berrespena Xehetasun Azterketa formulatu eta onartzearen baitan geratzeak 

justifikatzen ditu proposamen horiek. 

 

* Plan honek antolamendu xehatua zehazten dien eta Xehetasun Azterketa bat 

egitea aurreikusten ez den eremu eta azpieremuetan, lehendik dauden eta 

antolamendu horrekin bateragarriak diren eraikinek 2006ko ekainaren 30eko 

Lurzoru eta Hirigintza Legeko “101.3.a” artikuluan aurreikusitako araubidea bete 

beharko dute (antolamenduz kanpoko eraikinak). 

Eraikin horietan osasungarritasun-, segurtasun- eta apaingarri publikoko 

baldintzetan mantentzeko behar diren obrak soilik egin ahal izango dira. 

Kasu horietan antolamendu xehatua Plan honetan behin betiko zehaztuta 

egoteak justifikatzen du proposamen hori. 

 

Modu osagarrian, lehendik dauden eta hiri-lurzoruetan nahiz urbanizaezinetan 

aurreikusitako zuzkidura publiko orokorrak (bide-sistema orokorra…) antolatu eta 

egikaritzeko proposamenek eragiten dien edo horiekin bateraezinak diren eraikinak, 

2006ko ekainaren 30eko Lurzoru eta Hirigintza Legeko “101.3.b” artikuluan 

aurreikusitako araubidearen pean geratuko dira (hirigintza-plangintzarekin bat ez 

datozen eraikinak) dagokion obra publikoko proiektua (edo antzekoa) egin eta 

onartzen den arte. 

Harik eta proiektua onartzen ez den arte, eraikin horietan dagozkien erabileretarako 

erabili ahal izateko baldintza egokietan mantentzeko behar dituzten obrak egin ahal 

izango dira, aipaturiko Legeko “101.5” artikuluan aipatutakoak izan ezik 

(modernizatzeko, finkatzeko, bolumena handitzeko, edo hobekuntzarako obrak).  

Proiektua onartu ondoren, eraikin horiek Lege horretako “101.3.a” artikuluan 

aurreikusitako araubidearen pean geratuko dira (antolamenduz kanpoko eraikinak). 

Une horretatik aurrera, eta egikaritzen den arte, eraikina osasungarritasun-, 

segurtasun- eta apaingarri publikoko baldintza egokietan mantentzeko behar dituen 

obrak soilik egin ahal izango dira. 
 

 
F.- Landa-lurzoruaren eta lurzoru urbanizatuaren egoerak. 
 
2015eko urriaren 30eko Lurzoruari eta Hiri Birgaitzeari buruzko Legearen Testu Bateratuan 
xedatutakoaren arabera, Ibarrako udal-mugarteko lurrak landa-lurzoruko egoeran nahiz lurzoru 
urbanizatukoan integratutakotzat jo behar dira. 
 
Hain zuzen ere, Plan honetan hiri-lurzoru gisa sailkatuta dauden lurrek lurzoru urbanizatuko 
egoeran integratutakotzat jotzeko behar diren hirigintza-baldintzak biltzen dituztela esan 
daiteke.Halaber, lur horien baldintza materialak kontuan hartuta, lurzoru urbanizaezin gisa 
sailkatutako lurrak landa-lurzoruko egoeran daude. 

G.- Erabileren haztapen-koefizienteak. 
 
Indarreko hirigintza-legeriak erabileren haztapen-koefizienteak zehaztea aurreikusten du 
hirigintza-antolamendu xehatuaren esparruan eta, hala dagokionean “birbanaketa-tresnek 
eguneratu ahal izango dituzte”.    
 
Kasu horretan, “3.1 Bideragarritasun ekonomikoaren eta finantzarioaren azterketa” 
dokumentuan nahiz Plan Orokor honetako Hirigintza Arau Orokorretan azaldutako irizpideen 
arabera zehaztea proposatzen da.  Honako hauek dira irizpide horietako batzuk:  

 

* Lurzoru urbanizatuak proiektatutako erabileretara zuzendutako eraikigarritasunean 

duen eragin-balioa da haietako bakoitzari dagozkion koefizienteak zehazteko 

parametroa.  

* Babes sozialeko etxebizitzari lotutako eraikigarritasuna (erregimen orokorreko babes 

ofizialeko etxebizitzaren parekoa) aipaturiko koefizienteak zehazteko erreferente 

orokortzat jotzen da. Horregatik, 1,00 koefizientea esleitu zaio. 

* Koefizienteak udalerriko ingurune hiritarrean mugatutako eremuetan aplikatzea 

aurreikusten da. 

* Koefizientea eguneratzea proposatzen da, baldin eta edozein motatako inguruabarrek 

(finkatutako koefizienteak zaharkitzea; udalerriaren egoera ekonomikoa – higiezinena 

aldatzea, etab.) justifikatzen badu.   

 

Gainerakoan, aipaturiko dokumentuan koefiziente horien zehaztapenari buruz 

azaldutakoari eta bere justifikazioari lotuko gatzaizkie.  

 
 
H.- Urbanizazio-obretarako proiektuen modalitateak eta horiek formulatzeko irizpideak. 
 
Aurreko aurreikuspenak proiektatutako urbanizazio-obrak zehaztu eta egikaritzeko behar diren 
proiektuak egiteko irizpideekin osatzen dira, batez ere haiek eragindako eremuen mugaketari 
dagokionez eta xede horrekin egin eta sustatu beharreko proiektu-motaren identifikazioari 
dagokionez. 
 
Honako hauek dira xede horrekin sustatu beharreko proiektu-motak:  
 

* 2006ko ekainaren 30eko Lurzoru eta Hirigintza Legeko 194. artikuluan araututako 
urbanizazio-proiektuak.    

 
* Urbanizazio-lan osagarrien proiektuak, aipaturiko Lurzoru eta Hirigintza Legeko 195.1 

artikuluan araututakoak, hala dagokienean, jarduketa isolatuetan behar diren 
urbanizazio-lanak zehazteko xedez sustatutakoak.         

 
Oro har, kontuan hartu behar da eraikuntza-proiektuen proiektu osagarriak direla.   
 
Gainera, aipaturiko kasuan, hura formulatzea zuzkidura-jarduketak deiturikoen 
testuinguruan beharrezkoa izan daitekeela ulertzen da. 

 
* Aipaturiko Legeko “195.2” artikuluan araututako gainerako obra-proiektuak. 

Horiek formulatzeko irizpideak aipaturiko legean xedatutakoak dira, bai eta Plan Orokor 
honetako Hirigintza Arau Orokorren eta Partikularren garapenean zehazten direnak eta 
plangintza xehatuan zehazten direnak ere. 

 

I.- Programazioa. 

 

Plan Orokor honetan ezarritako hirigintza-antolamenduko aurreikuspenak honako 

dokumentu hauetan ezarritako garapen- eta egikaritze-prozesuaren programazioari 

buruzkoekin osatzen dira. 

 

* “2.1. Hirigintzako Arau Orokorrak”. 

*  “2.2. Hirigintza Eremuen Hirigintza Arau Partikularrak”.  

* “3.3. Jarduketa Programa”. 

 

Aurreikuspen horiek eragina dute, besteak beste, plangintza xehatua, hirigintzako 

jarduketa-programak, urbanizazio-obren proiektuak, eraikuntza-proiektuak, etab. egin eta  

egin eta izapidetzeko jarduketen programazioan, haiek formulatzea beharrezkoa den 

kasuetan. 

 

Une honetan, aipaturiko dokumentuetan gai horri buruz azaldutakoari lotzen gatzaizkio. 
 

J.- Lurzoru hiritarrezineko esku-hartzeak. 
 
Era berean, lurzoru urbanizaezinean garapenari eta egikaritzeari dagozkien irtenbideak eta 
kudeaketa-baldintzak definitzen dira Planean, bai saihesbidea egiteko eta bai landa-inguruneari 
lotutako ezarpenak egikaritzeko. 
 
 
II.10.5.- Tokiko hirigintza-estandarrak betetzearen justifikazioa. 
 
A.- Sarrera. 
 
Zehazki, indarrean dagoen uztailaren 3ko 123/2010 Dekretuak, hirigintzako estandarrei 
buruzkoak, xedatzen ditu estandarrak (6. artikulua). 
 
Dekretu horretan xedatzen denez, estandar horiek bete behar dituzten hirigintza-garapenak hiri-
lurzoru finkatugabean aurreikusten direnak dira, bertako bi kategorietan. Plan Orokor honen 
esparruan, honako inguru hauetan aurreikusten diren garapenak dira: 
 

* "1.1 Gurutzeaga" azpieremuan aurreikusitako bizitegi-garapena. 
* "1.3 Arane" azpieremuan aurreikusitako bizitegi-garapena. 
* "2.2 Elduaran behekoa" azpieremuan aurreikusitako bizitegi-garapena. 
* "3.1 Elduaran goikoa" azpieremuan aurreikusitako bizitegi-garapena. 
* "3.2 Toki ona" azpieremuan aurreikusitako bizitegi-garapena. 
* "3.3 Argindegi 2" azpieremuan aurreikusitako bizitegi-garapena. 
* “4.1 Malkorrene-Eskuzarre” azpieremuan aurreikusitako bizitegi-garapena. 
* "5.1 Eliz aurre" azpieremuan aurreikusitako bizitegi-garapena. 
* “5.2 Ibategi" azpieremuan aurreikusitako bizitegi-garapena. 
* "6.1 Zaldune" azpieremuan aurreikusitako bizitegi-garapena. 





IBARRAKO HAPO 
“1. MEMORIA” dok. 

“1.1. HIRIGINTZA-ANTOLAMENDUA ETA BERORREN GAUZATZEA JUSTIFIKATZEKO MEMORIA” 
2018ko uztaileko Testu Bategina 

 
 
 

 
 
 
 
 
 
 
 

-78-

 
Gainera, ezaugarri eta baldintzatzaile horiei esker, tokiko zuzkidura horiek Ibarrako herritar 
guztiek erabiltzeko moduan eta haien eskura daude, horien kokapena dena delakoa izanda ere. 
 
Horregatik, tokiko hirigintza-estandarrak, besteak beste, ondoren ageri diren irizpide orokorrekin 
bat etorriz betearaztea proposatzen du plan honek. 
 
Alde batetik, hiri-ingurunearen multzo horretan hirigintza-estandar horiek modu globalean 
betearaztea proposatzen du, hirigintza-garapen berrien xede diren eremuetan zuzkidura publiko 
berrien antolamendu materiala egitea gerta badaiteke ere, baldin eta berorien ezaugarri eta 
baldintzatzaileek horretarako aukera ematen badute. 
 
Horrela, osotasunean hartuta, hiri-inguruneak osatzen duen multzo horretan, estandar horiek 
betetzearekin lotutako eskakizunei erantzuten zaie. 
 
Bestalde, aurrerago azalduko dugun bezala, plangintzako zenbait garapen berrirekin lotutako 
zenbait zuzkidura-eskakizun garapen horietan sortuko diren eskubideen titularrei dagokien balio 
ekonomikoa ordainduz betetzea proposatzen da. 
 
Beraz, 123/2012 Dekretuko 7. artikuluan adierazten denarekin bat etorrita, diru-sarrera horiek, 
besteak beste, honako xede hauetara zuzentzen direla ulertu behar da: zuzkidura publikoetara 
zuzendutako lurrak udalak eskuratzeari dagozkion kostuak ordaintzera (3.4 Bizkardo ondo 
azpieremua edo beste batzuk); lehendik dauden zuzkidurak berritzeko eta hobetzeko obrak 
gauzatzera; etab. 
 
Esparru orokor horretan, tokiko hirigintza-estandar horiek betetzea proposatzen da, besteak 
beste, irizpide hauek aintzat hartuta, eta dagozkion aparkaleku pribatuko eta zuhaiztien 
zuzkidurak ebatzita: 
 

a) Hirigintza-estandarrak betetzea “1.1 Gurutzeaga” azpieremuan aurreikusten den 
garapenaren esparruan. 
 
Eremuaren ezaugarriek eta baldintzatzaileek estandar horiek justifikatu eta betetzea 
ahalbidetzen dute dagozkien zuzkiduren antolamendu eta urbanizazio materialaren 
bitartez. 
 
Horrela, eremuaren azalerari (4.283 m2) eta eremu horretan ateratzen den bizitegi-
eraikigarritasunaren gehikuntzari (2.552 m2(t)-koa kalkulatu da) erreparatuta, 643 m2-
ko azalera behar da espazio libretarako eta 511 m2-ko azalera tokiko zuzkiduretarako, 
eta berariaz antolatuko dira 758 m2 espazio libretarako eta 2.317 m2zuzkidura 
publikotarako. 
 

b) Hirigintza-estandarrak betetzea "1.3 Arane” azpieremuan aurreikusten den 
garapenaren esparruan. 

 
Azpieremuan sustatuko den Hiri Antolamenduko Plan Bereziari dagokio berori 
antolatzea eta justifikatzea, berorren antolamendu xehatua zehazteko helburua 
hartuta. 
 
 Dena den, berorren ezaugarriak eta baldintzatzaileak zein diren ikusita, azpieremuan 
dagozkien zuzkiduren antolamendu eta urbanizazio materialaren bidez betearazi ahal 
izango dira estandar horiek. 

c) Hirigintza-estandarrak betetzea "2.2 Elduaran behekoa” azpieremuan aurreikusten 

den garapenaren esparruan. 
 

Eremuaren ezaugarriek eta baldintzatzaileek estandar horiek justifikatu eta betetzea 
ahalbidetzen dute dagozkien zuzkiduren antolamendu eta urbanizazio materialaren 
bitartez. 
 
Horrela, eremuaren azalerari (1.123 m2) eta eremu horretan ateratzen den bizitegi-
eraikigarritasunaren gehikuntzari (475 m2(t)-koa kalkulatu da) erreparatuta, 169 m2-ko 
azalera behar da espazio libretarako eta 95 m2-ko azalera tokiko zuzkiduretarako, eta 
berariaz antolatuko dira 309 m2 espazio libretarako eta 541 m2 zuzkidura 
publikotarako. 

 
d) Hirigintza-estandarrak betetzea "3.1 Elduaran goikoa” azpieremuan aurreikusten den 

garapenaren esparruan. 
 
Horrela, eremuaren azalerari (1.626 m2), proposatutako antolamenduaren ezaugarriei 
eta eremu horretan ateratzen den bizitegi-eraikigarritasunaren gehikuntzari (1.260 
m2(t)) erreparatuta, 244 m2-ko azalera behar da espazio libretarako eta 252 m2-ko 
azalera tokiko zuzkiduretarako, eta berariaz antolatuko dira 126 m2 espazio 
libretarako eta 519 m2 zuzkidura publikotarako. 
 
Horren ondorioz, azpieremuaren ezaugarriek eta baldintzatzaileek ez dute 
ahalbidetzen espazio libreen zuzkidurari dagokion estandarra betetzea 118 m2-ko 
azaleran. Estandarraren defizit hori bere balio ekonomikoa ordainduta bete beharko da. 
Dena den, Bizakardo ondo azpieremuan emango zaio erantzuna. 
 

e) Hirigintza-estandarrak betetzea "3.2 Toki ona” azpieremuan aurreikusten den 
garapenaren esparruan. 

 
Eremuaren ezaugarriek eta baldintzatzaileek estandar horiek justifikatu eta betetzea 
ahalbidetzen dute dagozkien zuzkiduren antolamendu eta urbanizazio materialaren 
bitartez. 
 
Horrela, eremuaren azalerari (691 m2) eta eremu horretan ateratzen den bizitegi-
eraikigarritasunaren gehikuntzari (605 m2(t)-koa kalkulatu da) erreparatuta, 121 m2-ko 
azalera behar da espazio libretarako eta 103 m2-ko azalera tokiko zuzkiduretarako, 
eta berariaz antolatuko dira 138 m2 espazio libretarako eta 302 m2 zuzkidura 
publikotarako. 

 
f) Hirigintza-estandarrak betetzea “3.3 Argindegi 2” azpieremuan aurreikusten den 

garapenaren esparruan. 
 

Eremuaren ezaugarriek eta baldintzatzaileek estandar horiek justifikatu eta betetzea 
ahalbidetzen dute dagozkien zuzkiduren antolamendu eta urbanizazio materialaren 
bitartez. 
 
Horrela, eremuaren azalerari (287 m2) eta eremu horretan ateratzen den bizitegi-
eraikigarritasunaren gehikuntzari (245 m2(t)-koa kalkulatu da) erreparatuta, 44 m2-ko 
azalera behar da espazio libretarako eta 49 m2-ko azalera tokiko zuzkiduretarako, eta 
berariaz antolatuko dira 143 m2 espazio libretarako eta 68 m2 zuzkidura publikotarako. 

g) Hirigintza-estandarrak betetzea “4.1 Malkorrene-Eskuzarre” azpieremuan aurreikusten 

den garapenaren esparruan. 
 

Eremuaren ezaugarriek eta baldintzatzaileek estandar horiek justifikatu eta betetzea 
ahalbidetzen dute dagozkien zuzkiduren antolamendu eta urbanizazio materialaren 
bitartez. 
 
Horrela, eremuaren azalerari (3.804 m2) eta eremu horretan ateratzen den bizitegi-
eraikigarritasunaren gehikuntzari (2.854 m2(t)-koa kalkulatu da) erreparatuta, 571 m2-
ko azalera behar da espazio libretarako eta 571 m2-ko azalera tokiko zuzkiduretarako, 
eta berariaz antolatuko dira 725 m2 espazio libretarako eta 1.529 m2 zuzkidura 
publikotarako. 

 
h) Hirigintza-estandarrak betetzea “5.1 Eliz aurre” azpieremuan aurreikusten den 

garapenaren esparruan. 
 

Eremuaren ezaugarriek eta baldintzatzaileek estandar horiek justifikatu eta betetzea 
ahalbidetzen dute dagozkien zuzkiduren antolamendu eta urbanizazio materialaren 
bitartez. 
 
Horrela, eremuaren azalerari (817 m2) eta eremu horretan ateratzen den bizitegi-
eraikigarritasunaren gehikuntzari (750 m2(t)-koa kalkulatu da) erreparatuta, 123 m2-ko 
azalera behar da espazio libretarako eta 150 m2-ko azalera tokiko zuzkiduretarako, 
eta berariaz antolatuko dira 168 m2 espazio libretarako eta 380 m2 zuzkidura 
publikotarako. 

 
i) Hirigintza-estandarrak betetzea “5.2 Ibategi” azpieremuan aurreikusten den 

garapenaren esparruan. 
 

Azpieremuan sustatuko den Hiri Antolamenduko Plan Bereziari dagokio berori 
antolatzea eta justifikatzea, berorren antolamendu xehatua zehazteko helburua 
hartuta.  
 
Dena den, berorren ezaugarriak eta baldintzatzaileak zein diren ikusita, azpieremuan 
dagozkien zuzkiduren antolamendu eta urbanizazio materialaren bidez betearazi ahal 
izango dira estandar horiek. 

 
j) Hirigintza-estandarrak betetzea "6.1 Zaldune” azpieremuan aurreikusten den 

garapenaren esparruan. 
 

Azpieremuan sustatuko den Hiri Antolamenduko Plan Bereziari dagokio berori 
antolatzea eta justifikatzea, berorren antolamendu xehatua zehazteko helburua 
hartuta.  
 
Dena den, berorren ezaugarriak eta baldintzatzaileak zein diren ikusita, azpieremuan 
dagozkien zuzkiduren antolamendu eta urbanizazio materialaren bidez betearazi ahal 
izango dira estandar horiek. 
 
Bereziki, azpieremuan ekipamendu komunitariotarako lursail bat berariaz antolatzea 
aurreikusten da, 1.900 m2(t)-ko eraikigarritasun fisikoarekin. 

k) Hirigintza-estandarrak betetzea “13.1 Mendebaldeko Apatterreka” azpieremuan 
aurreikusten den garapenaren esparruan. 

 
Azpieremuan sustatuko den Hiri Antolamenduko Plan Bereziari dagokio berori 
antolatzea eta justifikatzea, berorren antolamendu xehatua zehazteko helburua 
hartuta.  
 
Dena den, berorren ezaugarriak eta baldintzatzaileak zein diren ikusita, azpieremuan 
dagozkien zuzkiduren antolamendu eta urbanizazio materialaren bidez betearazi ahal 
izango dira estandar horiek. 

 
 
II.11.- Proposamenean aztertutako beste alderdi batzuk. 
 
II.11.1.-Paisaia. 
 
Udalerrian izaera bereziko paisaiarik katalogatu ez bada ere, dokumentu honek bertako inguru 
kakumenalak nabarmentzen ditu, paisaiaren ikuspegitik babestu beharreko lurraldetzat hartuta; 
eta, xede horretarako, paisaia babesteko eremuak identifikatzen ditu, baldintzatzaile gainjarri 
maila emanez. 
 
Antolamendu-irizpidea eremu horiek guztiak kontserbatzea eta babestea da, beren paisaia-
balioak aldatu edo narriatu ditzaketen jarduketa, erabilera eta prozesu guztien aurrean.  
 
II.11.2.-Eraikuntza landa-ingurunean. 
 
Landa-inguruneko eraikuntza- eta erabilera-baldintzak arautzen ditu planak eta, bereziki, 
ingurune hori ustiatzearekin, berorrek eskatzen dituen zuzkidurekin edota inguru horretan egoki 
direnekin lotutako eraikuntza-baldintzak arautzen ditu. 
 
Bestalde, Euskal Autonomia Erkidegoko Lurralde Antolamenduko Gidalerroen arabera, 
dokumentuak debekatu egiten du lurzoru urbanizaezinean nekazaritza-ustiapenei lotuta ez 
dauden etxebizitzetara zuzendutako eraikin berriak ezartzea.Hala, lurzoru urbanizaezinerako 
baimenak eta lizentziak emateko jarduketak koordinatzeari buruzko azaroaren 24ko 82/1998 
Foru Dekretuan xedatutakoaren arabera, udalek, behar den lizentzia eman baino lehen, 
Gipuzkoako Foru Aldundiko Landa Garapenerako sailari txosten bat eskatu beharko diote, 
nekazaritza- eta abeltzaintza-ustiapen batekiko lotura eta proposatutako eraikinak edo 
eraikuntzak garatuko den jarduerarako duten egokitasuna balioetsiko dituen txostena.          
 
Lehendik dagoen baserriaren eraikuntza- eta erabilera-baldintzak arautzen dira, berori 
finkatzeko, handitzeko edo berria ezartzeko egoki diren arauak zehaztuta eta, betiere, 
nekazaritza eta abeltzaintzako jardueretarako edo landa-ingurunean baimendu daitezkeen 
beste batzuetarako badira; horien barnean hartzen da lehendik dagoen baserrian etxebizitza 
autonomoak ezartzeko aukera ere, dagokion balioa eman ahal izateko. 
 
II.11.3.-Zarata. 
 

Plan Orokor honen hirigintza-antolamenduko proposamenak udalerrian zarata-arloan dagoen 

arazoarekiko berariazko arretari lotutakoekin osatzen dira, eta arazo hori ezabatzeko edo 

minimizatzeko xedez, arloan esku hartzeko behar diren neurrien zehaztapenarekin osatuta. 

Oro har, esan behar da, planteatutako hirigintza-proposamenek, eta bereziki bide-sistemari 

eta/edo zirkulazioari buruzkoek, hobekuntza nabarmena eragingo dutela lehengo egoerarekin 

alderatuta. Hala, saihesbidea aurreikusteak eta egikaritzeak ondorio hauek ere izango ditu: 

udalerriko hiri-ingurunearen egungo egoera hobetzea, igarotzako zirkulazioak ez diolako 

eragingo; hiri-ingurune horretan mugikortasun ez-motorduna areagotzea; ingurumen-

kalitatearen hobekuntza orokorra.  

 

Akustika-kontuetan planteatutako neurriak ondoren azalduko direnak eta/edo horiekin zerikusia 

dutenak dira: Zehazki: 

 

* Udalerriko eremu akustikoak mugatzea, eremu horietako bakoitzean aplikatu beharreko 

helburu akustikoak identifikatuz arlo horretan indarrean dagoen legerian xedatutakoaren 

arabera. 

* Udalerriko hiriguneari dagokion zarata-mapa egitea, eremu bakoitzari lotutako helburu 

akustikoen betetze edo ez-betetze maila ebaluatzeko aukera emango duena. 

Hain zuzen ere, mapa horrek aukera emango du udalerriko hiri-ingurunearen zatirik 

handienean betetzen direla egiaztatzeko.  

* Plan Orokor honetan aurreikusitako etorkizuneko hirigintza-garapenei buruzko Inpaktu 

Akustikoaren Azterketak egitea, dagokien antolamendu xehatua zehaztuta. 

* Kalitate akustikoaren helburuak betetzen ez dituzten garapenak hartuko dituzten zonak 

identifikatzea eta Babes Akustiko Bereziko Zona gisa identifikatzea, kasu bakoitzean 

zarata-foku igorleak eta horien ekarpen akustikoa identifikatuta eta dagokion zona-plana 

zehaztuta. 

 

Kontu horiei buruzko proposamen espezifikoak, batetik, “4. Planoak” dokumentuko “V.2” 

planoan jasotakoak dira eta, bestetik, Memoria honetako 3. eta 4. eranskinak. 

 

Une honetan, aipaturiko dokumentuetan gai horri buruz azaldutakoari lotzen gatzaizkio. 

 
II.11.4.-Kutsatuta egon daitezkeen lurzoruak. 
 
IHOBEK 1998an egindako Lurzorua kutsa dezaketen jarduerak dituzten kokapenen EAEko 
Inbentarioa, eta 2014ko urtarrilean eguneratutako IHOBEren datu-baseko informazioa kontuan 
hartuta, denboran zehar gizakiak eman dien erabileragatik lurzorua kutsatzen duten edo kutsa 
dezaketen jarduerak dituzten ingurune edo eremuak identifikatu dira. 
 
Lurzorua ez kutsatzeko edo kutsatutakoa garbitzeko ekainaren 25eko Euskal Autonomia 
Erkidegoko 4/2015 Legearen arabera, lurzorua kutsa dezaketen jardueren zerrenda, lurzoru 
kutsatutzat emateko irizpideak eta estandarrak eta dagozkien jarduketa-planak xedatzen dira, 
toki horietako edozeinetan erabilera aldatu edo kutsadura eragin dezakeen jarduera bat 
utzarazi aurretik, ustiapenari dagokion azterketa egin beharko da. Ikerketa ezinbestekoa izango 
da, aipaturiko legeak xedatutakoaren arabera lurzorua kutsatutzat, aldatutzat edo, bere kasuan, 
ez-aldatutzat jo baino lehen, eta haren gainean eragin beharko da indarreko legeriaren arabera. 
Halaber, jarduerak amaitu ondoren, eremu horiek lehengoratzeko eta ingurumen-ikuspegitik 
bere ingurunean txertatzeko premia planteatzen da.    

Ibarran kutsatuta egon daitezkeen hainbat kokaleku jaso dira inbentarioan; 4. eranskineko 
zerrendan eta V.2 planoan ere ageri dira. 
 
Inbentarioan identifikatutako lurzoruetan, dokumentuak finkatu egiten ditu eremu horietan 
indarrean dagoen plangintza orokorraren zehaztapenak, eta horietako batzuk eraldatzea 
aurreikusten da; edozein kasutan, gai horretan aplika daitekeen arloko legerian xedatutakoa 
bete beharko dute jarduketa horiek. 
 
Lurzoru urbanizaezineko hainbat eremuren ingurumen-hobekuntza ere berariaz aurreikusten du 
dokumentuak. 
 
Kutsatuta egon daitezkeen lurzoruak (lurzorua kutsa dezaketen jarduerak dituzten Euskal 
Autonomia Erkidegoko Kokapenen Inbentarioa, IHOBErena) arloan indarrean dagoen legerian 
aurreikusitako ikerketa-, kontrol- eta tratamendu-prozesuen baitan jarriko dira lurzoruaren 
kalitatea ezagutu eta kontrolatzeko xedez, kasuan-kasuan planteatzen den erabilera-aldaketa 
gauzatzeari ekin baino lehen. Ikerketa, lehen aipaturiko legeak xedatutakoaren arabera, 
ezinbestekoa da lurzoruaren kalitatea kutsatuta, eraldatuta edo, hala dagokionean, eraldatu 
gabe dagoen adierazteko eta jarduketaren aurretik horren arabera jokatzeko (hartu beharreko 
betebeharrak eta kargak, esleitutako erabileren eta lurzoruaren kutsaduraren arteko 
bateraezintasunak ekiditea edo aurreikustea, lurzorua lehengoratzeko ekintza baten kostuak 
bere gain hartzeko jarduketak bideratzea, etab.).  
 
Kutsagarriak izan daitezkeen jarduerak dituzten lurzoruetan, nahitaezkoa da lurzoruaren 
kalitateari buruzko adierazpeneko prozedura betetzea, jarduera bat ezarri edo handitzeko, lur-
mugimenduak gauzatzeko edo kalifikazioa aldatzeko lizentzia lortu aurretik, lurzoruaren 
kutsadura prebenitu eta zuzentzeko 4/2015 legean, 2015eko ekainaren 25ekoan, aintzat 
hartutako kasuetan. Lursail horiek lurzoruen inbentario batean sartuta egon behar dute, egiten 
diren aldaketak erregistratu ahal izateko. 
 
Bestalde, kontu hori arautzea antolamenduko “CS.8 Kutsatuta egon daitezkeen lurzoruak” 
baldintzatzaile gainjarria identifikatzen duten Plan Orokor honetako Hirigintzako Arau Orokorren 
xede da, behar den erregulazioa ezarrita.       
 
II.11.5.-Beste alderdi batzuk. 
 
EAEko Hezeguneen Lurraldearen Arloko Planean ez da identifikatu hezegunerik udalerri 
honetan. 
 
 
II.12.- Proposamenaren deskribapena eremuz eremu. 
 
II.12.1.-Udalerriaren herrigunea Zelai ibaiaren haranean. 
 
Udalerriaren hirigune nagusia haranean dago kokatuta, Zelai ibaiak Oria ibaira urak isuri baino 
lehen. Hirigunearen erdigune horixe birkalifikatu nahi du antolamendu-proposamenak, eta 
erabilerak eta mugikortasuna berriro antolatzea aurreikusten du zuzkidura publiko berriak 
ezartzen ahaleginduta: plazak, pasealekuak... Hiria eraldatzeko esku-hartze txikiak ere 
planteatuko ditu.  Eredu orokor bat asmatu da horrela, denborarekin proposamen guztiak 
egikaritzeko aukera emango duten askotariko jarduketak identifikatzen dituena. 

Udalerriaren hirigune nagusi hori zazpi hirigintza-eremuk osatzen dute, eta bat datoz ondorengo 
toponimoekin: Emeterio Arrese-San Ignazio, Euskal Herria-Beheko bide, Gaiarre-Argindegi, 
Guridi, Uzturre Eguzkialde, Plaza-Azkue eta Egiazpi. Eremu horien erabilera orokor nagusia 
bizitegi-erabilera da, Egiazpi eremuaren salbuespenarekin (zuzkiduratarakoa). 
 
Ibarrako hiriguneak garapen berezia izan zuen joan zen mendeko hirurogeiko eta hirurogeita 
hamarreko hamarkadetan, baina azken urte hauetan ekimen gutxi izan dira. Horregatik, hiria 
birkalifikatzeko prozesu eraginkorra behar da ingurune atsegina eta erakargarria lortzeko. 
Ikusiko den bezala, helburua lortzeko modukoa da. 
 
Horretarako, hiri-ingurunea eraldatzeko eta berroneratzeko jarduketa esanguratsuenak eremu 
hauetan proposatu dira: “1.1 Gurutzeaga”, “1.3 Arane”, "2.2 Elduaran behekoa",  "3.1 Elduaran 
goikoa", "3.2 Toki ona", "3.3 Argindegi 2", "3.4 Bizkardo ondo", “4.1 Malkorrene-Eskuzarre”, "5.1 
Eliz aurre", “5.2. Ibategi” y "6.1 Zaldune". Ibaiertzean pasealeku jarraitua egitea eta Zelai ibaiaren 
bi ertzen konexio hobea izatea proposatzen dutenak gehitu behar zaizkie horiei. 
 
Hiri-bilbe jarraituan kokatuta dauden eta bideak eta zerbitzuak dituzten eremuak dira guztien 
xede. Kasu batean izan ezik, denak dira hein batean eraikitako eta urbanizatutako eremuak.  
Elduaran goikoa azpieremua da salbuespen bakarra, lehendik eraikinik ez duena. Ia kasu 
guztietan, lehendik dagoen eraikina eraitsi eta ordezteko eta urbanizazio-baldintzak hobetzeko 
esku-jartzeak dira. 
 
Oro har, hiri-bilbeko askotariko hutsuneetako esku-hartzeak dira, gehienak tamaina txikikoak 
(Gurutzeaga, Arane, Elduaran behekoa, Elduaran goikoa, Toki ona, Argindegi 2, Bizkardo ondo 
eta baita   Malkorrene-Eskuzarre eta Eliz aurre ere), baina ekintza horiek hobekuntza nabarmenak 
eragin ditzakete ingurunean. 
 
Modu gehigarrian, garrantzi handiagoko bi garapen planteatu diraIbategi eta Zaldune eremuetan, 
bata bestearen antzeko tamainakoak. Esku-hartzeek irabazi handiagoak eskaintzen dituzte, 
beste alderdi batzuen artean, espazio libreen sistema orokorrerako edota ekipamendu eta 
aparkaleku-plazen zuzkidurarako lurzorua lortzeari dagokionez. Nolanahi ere, eremu horietan 
gaur egun eraikita dagoen ondarearen gaineko esku-hartzea behar da. 
 
Planak, bestalde, lehendik dauden eraikinen eraikuntza-baldintzak finkatzea aurreikusten du, 
oro har, horiek ordeztearen kalterik gabe. 
 
Horrez gain, jarduketak gidatuko dituzten irizpide eta helburuak Hirigintza Arau Partikularretako 
bakoitzean zehazten diren jarduketa-irizpide eta helburuei dagozkien atalean jasotzen dira. 
 
Arau Partikular horietan, dagozkien eraikuntza- eta urbanizazio-baldintzak ere definitzen dira, eta 
finkatutako eraikuntza eta urbanizazioari dagozkienak finkatu dira oro har, baina uholde-arriskua 
minimizatzeko proposatu diren neurriek baldintza batzuk doitu beharra ekar dezakete. 
 
Horren guztiaren ondorioz, hiri-garapenetik kanpo utziko dira Zume, Montes eta Araneko 
baratzeei dagozkien hiriguneko hutsuneak. 

II.12.2.-Industria-garapenak. 
 
Berriki aipatu dugun hiri-inguruneko erdigunetik gertuago edo urrunxeago, badaude lehendik 
zenbait industria-kokapen; funtsean, finkatu egin dira, edota antolamendu-arau berriak aurreikusi 
dira horietarako.Sei hirigintza-eremu dira, honako toponimo hauekin bat datozenak: 
Lizarraldeazpi, Okobio 1 eta 2, Otarreaga 1 eta 2, eta Apatterreka. 
 
Jarduketa esanguratsuena Apatterreka eremua egikaritzeko bigarren fasea garatzeko 
proposamena da, gaur egun indarrean dagoen plangintzak aurreikusitakoa, proposatzen diren 
birdoitzeen kalterik gabe. 63.050 m2(t)-ko eskaintza industrial berri bat planteatzen da horrekin. 
Azalera horren erdia Ibarran kokatuko da (beste erdia Tolosan kokatuko da, 2009ko Plan 
Orokorrean xedatutakoaren arabera). Horrekin guztiarekin lurzoru-eskaintza publiko garrantzitsua 
izango da, izaera estrategikoa eta eskualdekoa izango duena. 
 
Bestalde, Leabururako errepidearen ondoan kokatutako lurzoruak deskalifikatzea proposatzen da, 
bere garaian industrial gisa kalifikatutakoak eta orain arte egikaritu ez direnak.  
 
Horrez gain, jarduketak gidatuko dituzten irizpide eta helburuak Hirigintza Arau Partikularretako 
bakoitzean zehazten diren jarduketa-irizpide eta helburuei dagozkien atalean jasotzen dira. 
 
II.12.3.-Beste batzuk. 
 
Modu osagarrian identifikatzen da egungo hilerriarekin bat datorren eremu bat (“14 
Kanposantua”). 
 
Planak Izaskungo eremua ere identifikatzen du, batik bat bizitegi-erabilerakoa, eta Uzturreren 
mendi-hegalean dagoen kokaleku txikia egungo baldintzetan finkatzen du.  
 
 
II.13.- Katalogoa. 
 

Hirigintza-plangintzaren helburuetako bat, beren balio ekonomiko zuzena eta jabetza-araubidea 

alde batera utzita, balio kolektiboa duten eraikinak eta elementuak identifikatzea da, beren 

interes kulturalari lotuta (arkitektonikoa, historiko-artistikoa, arkeologikoa...).Helburu hori, 

gainera, eraikin eta elementu horien babes- eta tratamendu-araubidearen zehaztapenarekin 

osatu behar da. 

 

Kasu honetan, Plan Orokor honek erantzuna ematen dio zeregin horri “2.3” dokumentuan 

(eraikin eta elementu babestuen zerrenda jasotzen duena) jasotako Katalogoaren bidez, bere 

babes-araubidearekin osatuta (“2.1 Hirigintza Arau Orokorrak” dokumentuan jasotakoa). Hori 

dela eta, dokumentu horietan gai horri buruz azaldutakoari lotzen gatzaizkio une honetan. 
 

Oroigarri soil gisa esan daiteke beren balio kulturalari erreparatuta 48 eraikin edo elementu 

hartu direla kontuan.Horietatik, 11k udalaz gaindiko (Eusko Jaurlaritza) babesa edota arreta 

jasotzen dute, eta gainerako 37k udal-babesa.Gainera, 9 bat datoz presuntzio arkeologikoko 

zonekin.  

III.- AURREIKUSITAKO GARAPENAK PROGRAMATZEKO IRIZPIDEAK. 
 
Indarrean dagoen hirigintza-legeriak Plan Orokorrei Ekonomia eta Finantza Bideragarritasuneko 
Azterlan bat gehitzeko premia xedatzen du, programazio egoki bat ere jasota duena. 
 
Dokumentu hori modu independentean egin da Plan Orokor honetan, aipaturiko aginduari eta 
proposamenaren bideragarritasunaren justifikazioari erantzunez, eta horri lotuko gatzaizkio. 
 
Indarrean dagoen legeriak, bestalde, hiri-eboluzioaren eta lurzoruaren okupazioaren oinarrizko 
udal-estrategia bat zehazteko premia xedatzen du, bai antolamendua zehazteko eta bai gatazkak 
ebazteko oinarri gisa, oinarri horretatik abiatuta funtsezko lehentasunak eta Planean 
aurreikusitako jarduketak programatzeko jarraibideak xedatzeko. 
 
Horren ondorioz, Hirigintza Arau Orokorretan eta mugatutako hirigintza-eremuetako Arau 
Partikular bakoitzean planteatzen dira bai proposamenen kudeaketak eta bai egikaritzeak bete 
behar dituzten epeak. 
 
Epe horiekin bat etorriz, identifikatu eta proposatutako jarduketa integratu bakoitzeko hirigintzako 
jarduketa-programetan jasotako zehaztapenek osatuko dute programazioa. 
 
Horiek alde batera utzita, errepideen, zubi eta igarobideen, bizikleta-bideen, garraioaren, 
ingurumenaren, ingurumenaren hobekuntzaren, osasunaren, generoaren, obra hidraulikoen, 
irisgarritasun unibertsalaren, ekipamenduen, aisialdiko baratzeen eta abarren arloetan planak 
proposatutako beste jarduketa batzuk gauzatuko ditu Administrazioak, kasu bakoitzeko organo 
eskudunaren aurrekontuen eta inbertsio-ereduen arabera eta, betiere, Plan Orokorraren 
estrategia kontuan hartuta.   
 
Zentzu horretan, Plan Orokorrak iraunkortasun-printzipioa izaera estrategikoarekin txertatu duela 
nabarmendu nahi da hemen, eta ahalik eta sinergia handienak bilatzen ditu, ildo horretatik kasu 
bakoitzean plana egikaritzeko gauzatu beharreko ekintzetan inplikatuta dauden eragileen parte 
hartzea bultzatuz eta berorien eskumenak eta helburuak kontuan hartuta, betiere.  
 
Nolanahi ere, udal-administrazioak ezarritako ereduak egokitu ahal izango ditu, planteatutako 
irizpide eta helburu orokorrak betetzean oinarritutako Planaren estrategia aldatu gabe, jarduketa 
integratuen hirigintzako jarduketa-programak formulatzeko orduan, baldin eta behar den neurrian 
eta moduan ebazten badira bertan ingurunean txertatzea ahalbidetuko duten eskakizun guztiak. 
 
Programazio horrek Planaren aurreikuspenen eraginkortasunari eta jabetza-eskubidearen 
indarreko kontzepzioari erantzuten die eta, horren ondorioz, egikaritzeko epeak ezartzen dira 
Hirigintza Arauetan. 
 
Horregatik, epemuga 2026koa da. 
Hala, Plana egikaritzeko helburuarekin, udalak bertan planteatutako ekintzak sustatu beharko 
ditu, horretarako behar diren inbertsio publiko eta pribatuak ahalbidetuz. Hala, Apatterrekako 
bigarren fasearen garapenaren inguruan abian jarrita dagoena, saihesbidea egikaritzearena edo 
udalerriko etxebizitza-eskaintzarena bezalako ekintzak lehenetsi egin dira egungo koiunturan. 

IV.-   ANTOLAMENDUAREN EZAUGARRIEN TAULAK. 

 
 
1.- Lurzoruaren sailkapena     ................................................. Azalera (m2) 
 
 HIRI-LURZORUA (HL)  % 11,96  ........................................ 614.533 
  
 LURZORU URBANIZAGARRIA (LU) % 0  .......................................................... 0 
 
 LURZORU URBANIZAEZINA (LUE) % 88,04 ...................................... 4.522.730 
 
 UDALERRIA GUZTIRA  % 100 ......................................... 5.137.263 
 
 
2.- Hirigintza Eremuen identifikazioa  

 
 Hirigintza Eremua (HE) Sailkapena Azalera (m2) 
 
 
1.-  Emeterio Arrese - San Ignazio  HL .................................................... 44.903 
 
2.-  Euskal Herria – beheko bide  HL .................................................... 48.287 
 
3.-  Gaiarre - Argindegi  HL .................................................... 35.726 
 
4.-  Guridi HL .................................................... 15.319 
 
5.-  Uzturre - Eguzkialde HL .................................................... 22.536 
 
6.-  Plaza - Azkue HL .................................................... 46.674 
 
7.-  Egiazpi HL .................................................... 21.984 
 
8.-  Lizarraldeazpi HL ...................................................... 5.953 
 
9.-  Okobio 1 HL ...................................................... 2.338 
 
10.-  Okobio 2 HL ...................................................... 8.905 
 
11.-  Otarreaga 1 HL ...................................................... 1.920 
 
12.-  Otarreaga 2 HL ...................................................... 5.175 
 
13.-  Apatterreka HL .................................................. 335.283 
 
14.-  Kanposantua  HL ...................................................... 3.656 
 
15.-  Izaskun  HL .................................................... 15.874 

3.- Zonakatze globala (Azalera m2-tan) 

 

 

HIRIGINTZA-EREMUA 

 

 

A ZONA  

 

B ZONA  

 

E ZONA 

 

F1 ZONA 

 

F2 ZONA 

 

G ZONA 

 

GUZTIRA 

1.- Emeterio Arrese – S. Ignazio 

 

41.231  1.941 1.430 301  44.903 

2.- Euskal Herria – beheko bide 

 

38.095  5.261 4.314 348 269 48.287 

3.- Gaiarre – Argindegi 

 

25.806  1.175 8.745   35.726 

4.- Guridi  

 

12.567  1.103 1.649   15.319 

5.- Uzturre – Eguzkialde 

 

18.386  1.474 2.307 85 284 22.536 

6.- Plaza – Azkue 

 

37.357   8.142 148 1.027 46.674 

7.- Egiazpi 

 

   5.951  16.033 21.984 

8.- Lizarraldeazpi 

 

 5.953     5.953 

9.- Okobio 1 

 

 2.338    --- 2.338 

10.- Okobio 2 

 

 8.905    --- 8.905 

11.- Otarreaga 1 

 

 1.920    --- 1.920 

12.- Otarreaga 2 

 

 5.175     5.175 

13.- Apatterreka 

 

 334.916 367    335.283 

14.- Kanposantua 

 

     3.656 3.656 

15.- Izaskun. 

 

15.126  373 375   15.874 

 

GUZTIRA 

Guztiaren % 

 

 

188.568 

30,68 

 

359.206 

58,51 

 

11.321 

1,84 

 

32.913 

5,36 

 

882 

0,14 

 

21.269 

3,46 

 

614.533 

100 

V.- AZKEN GOGOETA. 
 
Plan Orokor hau prozesu baten ondoren idatzi da, etengabeko lanean, jarraipenean, publikoari 
parte hartzeko aukera emanez eta erabakiak hartuz egin den prozesu baten ondoren. Soraluze-
Ibarrako herritarrek, udalean herritar horiek dituzten ordezkari politikoek, udal-teknikariek eta 
plana idazteko ardura hartu duen tealdeak parte hartu dute bertan, udal-plangintza orokorra 
berrikusteko udaleko gobernu-batzarrak 2004ko urtarrilean hartutako erabakia abiapuntu 
hartuta. 
 
Baina 2014-2018 aldian egin da Herritarrek Parte Hartzeko Programa, Tokiko Agenda 21en 
Ekintza Plana garatu da eta Ibarrako HAPO idazteko prozesuari buruzko “kontuaren egoeraren 
eta proposamenen adierazpenaren” dokumentua idatzi eta jendaurrean jarri da (2014ko iraila) 
eta dokumentu honetan jasotako behin betiko onartutako Plan Orokorraren proposamena 
aukeratu da. 
Plan Orokorrak dagokion Ingurumen Estrategikoaren Ebaluazioa du, Ingurumen Inpaktuaren 
Ebaluazio Bateratuaren Azterketan jasota dagoena; azterketa hori prozesu osoan zehar eta 
etengabe egin da eta prozesuaren azken fase honetan berriro formulatu da, Ingurumen 
Inpaktuaren Behin Betiko Txostenak eta behin betiko akordioak zehaztutakoari erreparatuz. 
 
Prozesuan zehar, ezarritako epeak betetzeko helburua lehenetsi du plan honen talde idazlariak, 
gaur egungo egoeraren konplexutasunaz eta presazko izaeraz jabetuta, eta indarrean dagoen 
lurzoru eta hirigintzari buruzko legeriara eta udalerriaren premietara egokitutako Plan Orokor 
berri bat edukitzeko premiaz jabetuta, are gehiago koiuntura orokor berria eta hirigunea eta 
bere ingurumena birkalifikatzeko premiei oso epe laburrean erantzuna emateko udalak zuen 
premia ikusita. 
 
Epeak betetzea lehentasuna izan bada, hori ez da izan helburuen kaltetan, eta diseinatutako 
estrategia eta formulatutako lurralde-eredua, egungo egoeran, Ibarrarentzat hirigintza-soluzio 
onena direla ulertu da, askotariko sentsibilitateen artean lortutako orekaren ondorioz. 
 
Ateratzen den ereduak jada artifizializatuta dagoen lurzoruan soilik esku hartzea dakar eta, 
gainera, murriztu egiten du azalera hori, ekintza kopuru mugatua hautatuz, baina udalerriaren 
etorkizunerako estrategikoak direnak.Horrela, hirigune osoan barrena Zelai ibaiaren ertzean 
pasealeku jarraitu bat sortzea, behar adinako espazio libre egokiak hornitzea, hirigunea ibai 
aldera irekitzea, bi ibaiertzen arteko lotura hobetzea eta mugikortasun- eta irisgarritasun-
baldintzak berriro aztertzea, xede horretarako saihesbidearen Berastegiranzko trazatua osatzea 
aurreikusiz, funtsezkoak izango dira udalerriak eskatzen duen hiri-birkalifikazio eta -
berroneratze prozesua osatzeko. 
 
Horretarako, bizitegi-eskaintza eraginkorra eta zuzena formulatzen du planak, 350 etxebizitza 
ingurukoa, aplikatu beharreko lurralde-antolamenduak xedatutakora doitutakoa.Halaber, 
lurralde-antolamenduaren arloko erabakiei erantzunez, Apatterrekako industrialdearen 
garapenerako aplikatu beharreko zehaztapenak finkatu eta birdoitu eta Ibarrako saihesbideari 
jarraipena emateko proposamena jaso ditu planak. 
 
Horrek guztiak hiri-ingurunean esku hartzeko eta nahi diren helburuak lortzeko aukera ematen 
du, behar duen berroneratzea bultzatuz ibarraren erdiguneko lurzoruak artifizializatu gabe  
(Zume, Montes eta Arane). 
 
Esan behar da saihesbideari jarraipena emateak soilik eragingo duela lurzoru berria 
artifizializatzea, hiri-eraldaketako esku-hartzeak, IIEBn jasota dagoen bezala, lehendik aldatuta 
dauden lurzoruetan egingo direlako. 

Donostian, 2018ko uztailean  

 
 
 
 
 
 
 
 
 

SANTIAGO PEÑALBA  MANU ARRUABARRENA  MIKEL IRIONDO 

1. ERANSKINA. 

 

Ibarrako udalbatzaren 2015eko martxoaren 31ko erabakia Ibarrako Hiri Antolamenduko 
Plan Orokorraren dokumentua eta dagokion ingurumen-inpaktuaren ebaluazio 

bateratuaren azterketa idazteko prozesuarekin jarraitzeko jarraibideak zehazteko, 
udalaren hasierako onespena jaso beharko dutenak eta jendaurrean jarri beharko 

direnak. 

2. ERANSKINA. 

 

Eusko Jaurlaritzaren (Barne Saila) txostena, arriskuei buruzkoa 

3. ERANSKINA. 

Zarataren Mapa eta Inpaktu Akustikoaren Azterketa 

 

 

 

 

 

  

























































































IBARRAKO HAPO 
“1. MEMORIA” dok. 

“1.1. HIRIGINTZA-ANTOLAMENDUA ETA BERORREN GAUZATZEA JUSTIFIKATZEKO MEMORIA” 

ERANSKINAK 
2018ko uztaileko Testu Bategina 

 
 
 

 
 
 
 
 
 
 
 

 

 

 

 

 

 

 

 

 

 

4. ERANSKINA. 

HAPOri lotutako Inpaktu Akustikoaren Azterketa 

 

 

  













































IBARRAKO HAPO 

5. ERANSKINA. 

Kutsagarriak izan daitezkeen jarduerak dituzten kokalekuak. 

(IHOBEren inbentarioa) 

 

 

 

 

 

  





IBARRAKO HAPO 
“1. MEMORIA” dok. 

“1.1. HIRIGINTZA-ANTOLAMENDUA ETA BERORREN GAUZATZEA JUSTIFIKATZEKO MEMORIA” 

6.ERANSKINA. 

 

HAPOk euskararen erabileraren normalizazioan izango duen inpaktuaren ebaluazioa 

 

 

 

 

 
 

















































































































































































































































































































































































































https://egoitza.gipuzkoa.eus/eu/eks/-/eks/JAKI9cf99a01-191f-4f79-a75f-bf34e69b7dd3
https://egoitza.gipuzkoa.eus/eu/eks/-/eks/JAKI9cf99a01-191f-4f79-a75f-bf34e69b7dd3
https://egoitza.gipuzkoa.eus/es/csv/-/eks/JAKI9cf99a01-191f-4f79-a75f-bf34e69b7dd3

